
ᐱᒻᒪᕆᐅᑎᑕᐅᓂᖏᑦ 

ᖃᐅᔨᓴᓚᐅᖅᑕᕗᑦ ᑲᒪᒋᔭᖃᕐᓂᖅ ᐱᑕᖃᕋᓗᐊᕐᒪᖔᑦ ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ 
ᐃᓕᓐᓂᐊᖅᑎᐅᔪᓄᑦ ᐃᓕᓐᓂᐊᕐᕕᖕᓂ ᐊᒻᒪᓗ ᓱᕈᓯᕐᓄᑦ ᐸᐃᕆᕕᖕᓃᑉᐸᒃᑐᓄᑦ 
ᑕᒪᓐᓇ ᑲᑐᔾᔨᖃᑎᒌᒍᑕᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ. 

ᕿᒥᕐᕈᓚᐅᖅᑐᒍᑦ ᖃᓄᖅ ᐱᓕᕆᕝᕖᑦ ᐃᓕᓐᓂᐊᕐᓂᓕᕆᔨᓂᒃ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑲᒪᒋᔭᖃᖃᑦᑕᕐᒪᖔᑕ ᑕᒪᑐᒥᖓ 
ᑲᒪᒋᔭᕆᐊᓕᖏᓐᓂᒃ, ᖃᐅᔨᓴᓗᐊᙳᐊᖅᖢᒋᑦ ᖃᐅᔨᓴᕈᑎᒋᔭᕆᐊᖃᖅᐸᒃᑕᖏᑦ 
ᐃᓕᓐᓂᐊᕐᕕᖕᓂ ᐸᐃᕆᕕᖕᓂᓗ. ᐃᓚᒋᖃᓯᐅᑎᓪᓗᓂᒋᑦ ᖃᐅᔨᓴᕐᓂᑦᑕ 
ᐃᑯᐊᓪᓚᒃᑐᓕᕆᓂᕐᒥᒃ ᖃᐅᔨᓴᕐᓂᖅ ᑕᒪᒃᑮᖕᓂᒃ ᓇᔪᖅᑕᐅᕙᒃᑐᓂ, ᐊᒻᒪᒃᑲᓐᓂᖅ 
ᐆᓇᖅᑐᖃᐅᑎᑦ ᐅᐊᔭᓕᕆᔾᔪᑎᓂᒡᓗ ᐃᓕᓐᓂᐊᕐᕕᐅᔪᓂ. 
ᖃᐅᔨᓴᓪᓚᕆᓚᐅᕐᒥᔭᕗᑦ ᐊᕐᕌᒍᑕᒫᖅᓯᐅᑎᑦ ᖃᐅᔨᓴᕈᑎᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᕆᐊᖃᖅᑕᖏᑦ ᐃᓕᓐᓂᐊᕐᕖᑦ ᐸᐃᕆᕝᕕᖁᑎᖏᓐᓂ ᐊᒻᒪᓗ 
ᑐᐊᕕᕐᓇᖅᑐᖃᓕᖅᐸᑦ ᐊᓂᕝᕕᒃᓴᓂᒃ ᐊᔪᕈᓐᓃᖅᓴᐃᔾᔪᑎᑦ ᐃᓕᓐᓂᐊᕐᕕᖕᓂ 
ᐃᓕᓴᐃᔨᒃᑯᑦ ᐊᖓᔪᖅᑳᖏᑦ ᐊᑐᕆᐊᖃᓪᓚᑦᑖᖅᑕᖏᑦ ᐃᓕᓐᓂᐊᕐᕕᖕᓂ. 

ᖃᐅᔨᓴᕐᓂᕐᒨᖓᔪᖅ ᑖᔅᓱᒧᖓ ᐅᓂᒃᑳᓕᐊᒧᑦ ᐱᔭᕇᖅᑕᐅᓚᐅᖅᑐᖅ 31 ᒪᐃ 
2013-ᖑᑎᓪᓗᒍ. ᓇᓗᓇᐃᔭᑦᑎᐊᖅᓯᒪᓂᖅᓴᑦ ᑐᕌᖓᔪᑦ ᖃᐅᔨᓴᕐᓂᕐᒧᑦ 
ᐱᔾᔪᑎᓕᖕᓂ ᐅᕙᓃᑉᐳᑦ ᖃᐅᔨᓴᕐᓂᕐᒨᖓᔪᖅ ᑖᔅᓱᒪ ᐅᓂᒃᑳᓕᐊᖑᔫᑉ 
ᐃᓱᐊᓃᑦᑐᖅ.  

ᐱᒻᒪᕆᐅᔾᔪᑎᒋᔭᖏᑦ ᐱᓕᕆᕝᕖᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᒪᓕᓪᓚᑦᑖᕆᐊᖃᖅᑎᑕᐅᖕᒪᑕ ᐱᖁᔭᓂᒃ ᐊᔾᔨᒌᙱᑦᑑᑎᓂᒃ 
ᑲᔪᓯᑦᑎᐊᕆᐊᖃᓪᓚᑦᑖᖅᑐᓂᒃ ᖃᐅᔨᓴᑦᑎᐊᖃᑦᑕᕆᐊᖃᕐᓂᕐᒥᒃ 
ᓇᓗᓇᐃᔭᖅᓯᒪᔪᖅᑕᖃᕆᐊᖃᕐᒪᑦ ᐊᑦᑕᓇᖅᑐᖅᑕᖃᓯᑳᓪᓚᖕᓂᖅᐸᑦ 
ᓇᔪᖅᑕᐅᕙᒃᑐᓄᑦ ᐸᐃᕆᕕᖕᓄᑦ ᐃᓕᓐᓂᐊᕐᕕᖕᓄᓪᓗ. ᖃᐅᔨᓴᕈᑎᑦ 
ᓇᓗᓇᐃᔭᖅᓯᔾᔪᑕᐅᔪᓐᓇᕐᒪᑕ ᐋᓐᓂᕈᑕᐅᑐᐃᓐᓇᕆᐊᓖᑦ ᐸᐃᕆᕖᑦ 
ᐃᓕᓐᓂᐊᕐᕖᓪᓗ ᐊᐅᓚᑦᑎᔨᖏᑦ ᐋᖅᑭᒋᐊᖅᓯᔪᓐᓇᑦᑎᐊᖁᓪᓗᒋᑦ, 
ᓴᐳᔾᔭᐅᓯᒪᑦᑎᐊᖁᓪᓗᒋᑦ ᓱᕈᓰᑦ ᐸᐃᕆᔭᐅᔪᑦ ᐃᖅᑲᓇᐃᔭᖅᑎᖏᓪᓗ. ᑕᒪᓐᓇ 
ᐱᒻᒪᕆᐅᔾᔪᑎᒋᔭᖓ ᓱᕈᓰᑦ ᐃᓚᖏᑦ ᒥᑭᑦᑑᑎᑯᓘᖕᒪᑕ ᐸᐃᕆᔭᐅᕙᒃᑐᑦ, 
ᐃᓚᖏᓪᓗ ᓄᑕᕋᓛᑯᓘᓪᓗᑎᒃ.  

ᖃᐅᔨᓂᕆᓚᐅᖅᑕᕗᑦ • ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖃᑦᑕᖏᒻᒪᑕ ᐸᐃᕆᕕᖕᓂᒃ 
ᖃᐃᔨᓴᐃᓐᓇᕆᐊᖃᕋᓗᐊᖅᖢᑎᒃ. ᐃᓕᓐᓂᐊᕐᓂᓕᕆᔨᒃᑯᑦ 
ᑲᒪᒋᔭᖃᓚᐅᖅᐳᑦ 33-ᐳᓴᓐᑐᐃᓐᓇᕐᓂᒃ ᖃᐅᔨᓴᖅᑐᕕᓂᐅᔪᑦ 
ᐱᔪᓐᓇᐅᑎᑖᖅᑎᑦᑎᓂᕐᒥᒃ ᐸᐃᕆᕕᖕᓂᒃ ᐊᕐᕌᒎᑉ ᐃᓗᐊᓂ 
ᐊᑐᖅᑕᐅᔭᕆᐊᓕᖕᓂᒃ. ᑕᐃᒃᑯᐊ ᐃᓚᖏᑦ ᑕᖅᑭᑦ ᐱᖓᓱᑦ ᐃᓗᐊᓂ 
ᖃᐅᔨᓴᕈᑎᕕᓃᑦ ᑭᖑᕙᖅᓯᒪᓚᐅᖅᑐᑦ ᑕᖅᑭᑦ ᑎᓴᒪᑦ ᐅᖓᑖᓄᑦ, 
ᖃᐅᔨᓚᐅᕐᒥᔭᕗᑦᑕᐅᖅ ᖃᐅᔨᓴᖅᑐᖃᓚᐅᕐᓂᖏᑦᑐᖅ ᐊᕐᕌᒍᖕᓂᒃ ᒪᕐᕈᖕᓂᒃ 
ᐸᐃᕆᕕᖕᒥᒃ. ᐊᒻᒪᒃᑲᓐᓂᖅ, ᖃᐅᔨᓴᖅᑐᖃᓚᐅᖅᖢᓂ, 
ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᐊᓚᐅᖅᓂᖏᑦᑐᑦ ᓈᒻᒪᖏᓐᓂᓕᐅᔪᓂᒃ 
ᐋᖅᑭᒃᑕᐅᒋᐊᓕᖕᓂᒃ ᐱᔪᓐᓇᐅᑎᑖᖅᑎᑦᑎᓚᐅᖏᓐᓂᕐᒥᖕᓂ 
ᐊᐅᓚᑦᑎᔪᓐᓇᕐᓂᕐᒥᒃ. ᑕᐃᒪᐃᓐᓂᖓᓄᑦ, ᐃᓚᖏᑦ ᐸᐃᕆᕖᑦ 
ᐊᐅᓚᓂᖃᓚᐅᖅᐳᑦ ᐋᖅᑭᐅᒪᙱᑲᓗᐊᖅᑎᓪᓗᒋᑦ ᐋᖅᑭᐅᒪᔭᕆᐊᓖᑦ 
ᖃᐅᔨᒪᔭᐅᓪᓗᑎᒃ. ᓱᓕᒃᑲᓐᓂᖅ, ᐱᔪᓐᓇᐅᑎᖃᙱᒃᑲᓗᐊᖅᑎᓪᓗᒋᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᑐᖅᑎᑦᑎᖃᑦᑕᒥᐊᓕᓚᐅᖅᑐᑦ ᐸᐃᕆᕕᖕᓂᒃ 
ᐊᐅᓚᑎᑦᑎᓂᕐᒥᒃ ᐱᔪᓐᓇᐅᑎᖃᑦᑎᐊᕐᓇᑎᒃ ᖃᐅᔨᓴᖅᑕᐅᖅᑳᖅᑎᓐᓇᒋᑦ 
ᐅᕝᕙᓘᓐᓃᑦ ᐱᔪᓐᓇᐅᑎᓪᓚᑦᑖᕐᒥᒃ ᑐᓂᔭᐅᓚᐅᖅᑳᖅᑎᓐᓇᒋᑦ.  

• ᖃᐅᔨᓇᖅᑐᒻᒪᕆᖕᓂᒃ ᐊᑯᑦᑐᓂᖃᐅᓗᐊᖅᑐᓂᒃ ᑭᖑᕙᖅᓯᒪᓗᐊᖅᑐᓂᒃ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓴᕐᓂᖃᖃᑦᑕᕐᒪᑕ 
ᐃᑯᐊᓪᓚᒃᑐᓕᕆᓂᕐᒥᒃ, ᐆᓇᖅᑐᖃᐅᑎᓂᒃ ᐊᒻᒪᓗ ᐅᐊᔭᓕᕆᓂᕐᒧᑦ 
ᐊᑦᑕᕐᓇᖅᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᕈᑎᓂᒃ. ᐅᓇ ᐆᒃᑑᑎᒋᓗᒍ, 
ᐱᓕᕆᕝᕕᐅᑉ ᐃᖅᑲᓇᐃᔭᕐᕕᐅᑉ ᐊᑐᓪᓚᑦᑖᕆᐊᓕᖏᑦ ᐊᑐᖅᑕᐅᔭᕆᐊᓖᑦ 
ᐊᑐᕆᐊᖃᖅᑎᑦᑎᖕᒪᑦ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕆᐊᖃᖃᑦᑕᕐᓂᖏᓐᓂᒃ ᒪᕐᕈᐃᖅᑕᕐᓗᑎᒃ ᐊᕐᕌᒎᑉ ᐃᓗᐊᓂ 
ᐸᐃᕆᕕᐅᔪᓂ, ᑕᒪᓐᓇ ᐊᑐᖅᑕᐅᑐᐃᓐᓇᖅᓯᒪᔪᖅ ᐊᕝᕙᓪᓗᐊᖏᓐᓂᒃ 
ᒥᑭᓐᓂᖅᓴᒥᒃ ᑕᐃᒃᑯᓄᖓ ᐸᐃᕆᕕᐅᔪᓂᒃ ᐃᓚᒋᔭᐅᖃᑕᐅᓯᒪᔪᑦ 
ᖃᐅᔨᓴᖅᑕᑦᑎᓐᓂ ᐊᕐᕌᒍᑦ ᐱᖓᓱᑦ ᖃᐅᔨᓴᕈᑎᒃᓴᑦᑎᓐᓃᑦᑐᓂᒃ. 
ᐊᔾᔨᐸᓗᖏᑦ ᑭᖑᕙᖅᓯᒪᓗᐊᖅᑐᓂᒃ ᐱᑕᖃᕆᕗᑦ ᐃᓕᓐᓂᐊᕐᕕᖕᓂ, 
ᐃᑯᐊᓪᓚᒃᑐᓕᕆᓂᕐᒧᑦ ᖃᐅᓴᖅᑕᐅᔪᕕᓃᑦ ᒪᕐᕈᐃᖅᓱᖅᖢᑎᒃ ᐊᕐᕌᒎᑉ 
ᐃᓗᐊᓂ ᑕᓪᓕᒪᑐᐃᓐᓇᐃᑦ ᐃᓕᓐᓂᐊᕐᕖᑦ ᕿᒥᕐᕈᐊᖅᑕᑦᑎᓐᓂ 8-ᖑᔪᓂᑦ 
ᐃᓕᓐᓂᐊᕐᕕᖕᓂᑦ. ᑕᒪᒃᑯᐊ ᖃᐅᔨᓴᕐᓂᐅᔪᑦ ᐊᑐᖅᑕᐅᔭᕆᐊᖃᒻᒪᕆᒃᐳᑦ 
ᐸᐃᕆᕖᑦ ᐃᓕᓐᓂᐊᕐᕖᓪᓗ ᐊᑦᑕᓇᖅᑐᒦᖁᓇᒋᑦ. 

• ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑲᒪᒋᔭᖃᕈᓐᓇᖏᒻᒪᑕ 
ᓈᒻᒪᖏᓐᓂᓕᐅᔪᓂᒃ ᖃᐅᔨᔭᐅᓯᒪᔪᓂᒃ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᖃᖅᑎᓪᓗᒋᑦ ᑲᒪᒋᔭᐅᒐᓗᐊᕐᒪᖔᑕ. 60-ᐳᓴᐅᔪᑦ ᑕᐃᒃᑯᐊ 
ᖃᐅᔨᔭᐅᓯᒪᔪᑦ ᓈᒻᒪᙱᓐᓂᓕᐅᔪᑦ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᖅᑕᐅᓯᒪᔪᓂᑦ ᐃᓕᓐᓂᐊᕐᕕᖕᓂᒃ ᖃᐅᔨᓴᖅᑕᑦᑎᓐᓂ 
ᓴᖅᑭᑕᐅᓯᒪᓚᐅᖅᓯᒪᔫᒐᓗᐊᑦ ᑭᖑᓕᕐᒥ ᖃᐅᔨᓴᖅᑕᐅᓂᑯᓂ. 
ᐃᓚᖏᓐᓂᓗ, ᓴᖅᑭᑕᐅᓯᒪᓂᑰᓪᓗᑎᒃ ᐊᒥᓱᐃᖅᑕᖅᑕᐅᓪᓗᑎᒃ 
9-ᖏᖅᓱᖅᑕᐅᓪᓗᑎᒃ. ᑲᒪᒋᔭᖃᕐᓂᐊᙱᒃᑯᑎᒃ ᓈᒻᒪᙱᓐᓂᓕᐅᔪᓂᒃ 

ᑐᑭᖃᖅᐳᖅ ᐊᑦᑕᓇᖅᑕᐃᓕᒪᓂᕐᒧᑦ ᐃᓱᒫᓘᑎᑦ ᑕᐃᑲᐅᕗᑦ ᓱᓕ 
ᐸᐃᕆᕕᖕᓂ ᐊᒻᒪᓗ ᐃᓕᓐᓂᐊᕐᕕᖕᓂ. 

• ᐃᓕᓐᓂᐊᕐᓂᓕᕆᔨᒃᑯᑦ ᐊᖑᒻᒪᑎᙱᓚᑦ ᐊᑐᕆᐊᖃᖅᑕᖏᓐᓂᒃ 
ᑐᐊᕕᕐᓇᖅᑐᖃᓕᖅᐸᑦ ᑐᕌᖓᔪᓂᒃ ᐊᓂᕝᕕᖕᓂᒃ ᐊᔪᕈᓐᓃᖅᓴᐃᓂᕐᒥᒃ 
ᐋᖅᑭᒃᑕᐅᓯᒪᔪᓂᒃ ᐅᖃᓕᒫᒐᕐᒥ ᐊᐅᓚᑦᑎᓂᕐᒧᑦ ᒪᓕᒐᒃᓴᖏᓐᓂᒃ ᓄᓇᕗᑦ 
ᐃᓕᓐᓂᐊᕐᕕᖏᓐᓂ. 8-ᖑᔪᓂ ᐃᓕᓐᓂᐊᕐᕕᖕᓂ ᖃᐅᔨᓴᖅᑕᑦᑎᓐᓂ, 
ᓇᓪᓕᖏᓪᓘᓐᓃᑦ ᐃᓕᓐᓂᐊᕐᕕᐅᑉ ᐊᖓᔪᖅᑳᖏᑦ 
ᑲᔪᓯᑎᑦᑎᓚᐅᖅᓯᒪᓐᓂᖏᓚᑦ ᖃᔅᓰᖅᓱᑲᓪᓚᒋᐊᖃᖅᑕᖏᓐᓂᒃ 
ᑐᐊᕕᕐᓇᖅᑐᖃᓕᖅᐸᑦ ᐊᓂᓇᓱᐊᕐᓂᕐᒧᑦ ᐊᔪᕈᓐᓃᖅᓴᐃᓂᕐᒥᒃ. 
ᒪᓕᙱᑎᓪᓗᒋᑦ ᐊᑐᕆᐊᓕᖏᓐᓂᒃ ᐊᓂᓇᓱᐊᕐᓂᕐᒧᑦ ᐊᔪᕈᓐᓃᖅᓴᐃᓂᕐᒥᒃ 
ᐅᓗᕆᐊᓇᖅᑐᒦᑎᑦᑎᕗᑦ ᐊᑦᑕᓇᖅᑐᒦᓕᖅᖢᑎᒃ ᐃᓕᓐᓂᐊᖅᑎᐅᔪᑦ 
ᐊᑦᑕᕐᓇᖅᓯᑎᑦᑎᒃᑲᓐᓂᖅᓯᒪᔪᑦ ᐅᓗᕆᐊᓇᖅᑐᒥᒃ ᐊᓂᑲᐅᑎᒋᔪᓐᓇᕐᓂᕐᒥᒃ 
ᐃᓕᑎᑕᐅᓯᒪᖏᒻᒪᑕ ᓇᐅᒃᑯᑦ ᖃᓂᓛᒃᑯᑦ ᖃᓄᐃᖏᓪᓗᑎᒃ 
ᐊᓂᓇᓱᐊᕐᓂᕐᒥᒃ ᐃᒡᓗᕐᔪᐊᕐᒥᑦ ᑐᐊᕕᕐᓇᖅᑐᖃᖅᑎᓪᓗᒍ. 

ᐱᓕᕆᕝᕖᑦ ᑭᐅᔾᔪᑎᖏᑦ. ᐊᖏᕈᑎᖃᖅᐳᑦ ᐱᓕᕆᕝᕕᐅᔪᑦ ᑕᒪᒃᑭᖅ 
ᐊᑐᓕᖁᔭᐅᔪᓂᒃ. ᓇᓗᓇᐃᔭᑦᑎᐊᖅᓯᒪᔪᓂᒃ ᑭᐅᔾᔪᑎᖏᓐᓂᒃ ᒪᓕᒃᐳᑦ 
ᐊᑐᓕᖁᔭᐅᔪᓂᒃ ᐊᑐᓂ ᐅᓂᒃᑳᓕᐊᓃᑦᑐᓂᒃ.  

ᐱᒋᐊᕈᑦ ᖃᐅᔨᑎᑦᑎᓂᖅ 

1. ᓄᓇᕗᓕᒫᒥ, ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᑲᒪᒋᔭᖃᕆᐊᖃᖅᐴᒃ ᐊᑐᓂ ᑐᕌᖓᔪᓂᒃ 
ᐊᑦᑕᓇᖅᑐᒦᑎᑦᑎᑕᐃᓕᒪᓂᕐᒥᒃ ᐃᓕᓐᓂᐊᕐᕕᐅᔪᓂᒃ ᐊᒻᒪᓗ ᐸᐃᕆᕝᕕᖕᓂᒃ. 
ᑲᒪᒋᔭᖃᖃᑦᑕᕆᐊᖃᖅᐴᒃ ᑕᒪᒃᑯᓂᖓ ᑲᒪᒋᒋᐊᓕᖏᓐᓂᒃ ᖃᐅᔨᓴᕐᓂᒃᑯᑦ. 
ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦ, ᑎᒃᑯᐊᖅᑕᐅᓯᒪᕗᖅ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦᑕ, ᑲᒪᒋᖃᑦᑕᕆᐊᖃᖅᖢᓂᒋᑦ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᕐᒥᒃ ᐃᓕᓐᓂᐊᕐᕕᖕᓂᒃ ᐸᐃᕆᕕᐅᔪᓂᒡᓗ. ᐃᓕᓐᓂᐊᕐᓂᓕᕆᔨᒃᑯᑦ 
ᑎᒃᑯᐊᖅᓯᕙᒃᐳᑦ ᐃᓕᓐᓂᐊᕆᐅᖅᓴᔪᓕᕆᔨᓂᒃ, ᖃᐅᔨᓴᖃᑦᑕᕐᓂᐊᕐᓗᓂ 
ᐸᐃᕆᕕᖕᓂᒃ. ᐊᖓᔪᖅᑲᐅᑎᐅᔪᑦ ᑳᓐᑐᓛᖃᖅᑎᐅᔪᓪᓗ ᑕᐃᑲᙵᑦ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᓂᑦ ᑲᒪᒋᔭᖃᖃᑦᑕᖅᐳᑦ ᐅᐊᔭᓕᕆᔾᔪᑎᓂᒃ ᐊᒻᒪᓗ 
ᐆᓇᖅᑐᖃᐅᑎᖏᓐᓂᒃ ᖃᐅᔨᓴᖃᑦᑕᕐᓂᐊᕐᓗᑎᒃ ᐃᓕᓐᓂᐊᕐᕕᖕᓂᒃ. 

2. ᖃᐅᔨᓴᕐᓂᐅᔪᑦ ᐱᕕᖃᖅᑎᑦᑎᔾᔪᑕᐅᕙᖕᒪᑕ ᐱᓕᕆᕝᕕᖕᓄᑦ 
ᓇᓗᓇᐃᖅᓯᔾᔪᑕᐅᓪᓗᑎᒃ ᐊᒻᒪᓗ ᐊᑦᑕᓇᙱᒃᑲᓗᐊᕐᒪᖔᑕ ᐃᓕᓐᓂᐊᕐᕕᐅᔪᑦ 
ᐸᐃᕆᕕᐅᔪᓪᓗ. ᖃᐅᔨᓴᖃᑦᑕᕐᓃᑦ ᓇᓗᓇᐃᖅᓯᔾᔪᑕᐅᖃᑦᑕᕆᕗᑦ ᓱᑯᑦᑎᐊᓂ 
ᐃᑯᐊᓪᓚᒃᑐᖃᕋᔭᙳᐊᕐᒪᖔᑦ ᐅᕝᕙᓘᓐᓃᑦ ᐊᑦᑕᕐᓈᕿᕝᕕᐅᑐᐃᓐᓇᕆᐊᖃᖅᑐᓂᒃ, 
ᐅᕝᕙᓘᓐᓃᑦ ᐊᓯᖏᓐᓂᒃ ᐊᑦᑕᕐᓇᕈᓐᓇᖅᑐᓂᒃ ᑲᒪᒋᔭᐅᒋᐊᖃᕋᔭᖅᑐᑦ 
ᐃᓕᓐᓂᐊᕐᕕᐅᔪᓂᒃ ᐊᒻᒪᓗ ᐸᐃᕆᕝᕕᐅᔪᓂᒃ ᐊᐅᓚᑦᑎᔨᖏᓐᓄᑦ. ᑕᒪᓐᓇ 
ᐱᓗᐊᖅᑐᒥᒃ ᐱᒻᒪᕆᐅᓂᖃᖅᐳᖅ ᑕᒪᒃᑯᐊ ᐃᒡᓗᕐᔪᐊᖑᔪᑦ ᐸᖅᑭᔭᐃᕝᕕᐅᕙᖕᒪᑕ 
ᓱᕈᓯᕐᓂᒃ ᐊᕐᕌᒍᖃᖅᑐᓂᒃ 5-ᓂᒃ, ᐃᓚᒋᔭᐅᖃᑕᐅᓪᓗᑎᒃ ᓄᑕᕋᓛᑦ. 

ᖃᐅᔨᓴᖅᑕᐅᓗᐊᙳᐊᑕᓪᓚᕆᖕᓂᖏᑦ ᖃᐅᔨᓴᖅᑕᐅᓂᕐᒧᑦ 

3. ᖃᐅᔨᓴᕐᓂᕆᔭᑦᑎᓐᓂ ᖃᐅᔨᓇᓱᓚᐅᖅᐳᒍᑦ 
ᖃᓄᐃᓕᖓᑎᑦᑎᕙᒃᑲᓗᐊᕐᒪᖔᑕ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᒪᓕᑦᑎᐊᖅᓯᒪᒐᓗᐊᕐᒪᖔᑕ 
ᑲᒪᒋᔭᕆᐊᖃᓪᓚᕆᒃᑕᖏᓐᓂᒃ ᑐᕌᖓᔪᓂᑦ ᐊᑦᑕᓇᖅᑐᒦᑦᑎᑦᑎᑦᑕᐃᓕᒪᓂᕐᒥᒃ 
ᐃᓕᓐᓂᐊᕐᕕᖕᓂᒃ ᐸᐃᕆᖕᕕᖕᓂᒡᓗ. 

4. ᖃᐅᔨᓚᐅᖅᐳᒍᑦ ᖃᐅᔨᓴᕈᑎᒋᔭᐅᔭᕆᐊᖃᖅᐸᒃᑐᓂ ᑖᒃᑯᐊᒃ 
ᐱᓕᕆᕝᕕᐅᔫᒃ ᐊᑐᕆᐊᖃᖅᑕᖏᓐᓂᒃ, ᐱᖃᓯᐅᑎᓪᓗᒋᑦ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᖅ ᑕᒪᒃᑮᖕᓂ, ᐊᒻᒪᑦᑕᐅᖅ ᐆᓇᖅᑐᖃᐅᑎᑦ ᐅᐊᔭᓕᕆᓃᓪᓗ 
ᖃᐅᔨᓴᕈᑎᑦ ᐃᓕᓐᓂᐊᕐᕕᐅᔪᓂᒃ. ᐸᐃᕆᕕᖕᓂᒃ, ᖃᐅᔨᓴᓪᓗᐊᑕᓚᐅᕐᒥᔪᒍᑦ 
ᐊᕐᕌᒍᑕᒫᖅᓯᐅᑎᑦ ᖃᐅᔨᓴᕈᑎᖏᓐᓂ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᐊᑐᕆᐊᖃᖅᑕᖏᑦ. 

5. ᓇᓗᓇᐃᔭᖅᓯᒪᑦᑎᐊᓂᖅᓴᐅᔪᑦ ᖃᐅᔨᓴᕐᓂᕆᔭᑦᑕ ᑐᕌᒐᕆᔭᖏᑦ, ᖃᓄᖅ 
ᐊᖏᑎᒋᔪᒥᒃ ᓴᓇᔭᐅᔭᕆᐊᖃᕐᓂᖓ, ᖃᓄᖅ ᑲᒪᒋᔭᐅᓂᐊᕐᒪᖔ ᐊᒻᒪᓗ 
ᖃᓄᐃᓕᖓᓂᕆᔭᖏᑦ ᑎᑎᕋᖅᓯᒪᕗᑦ ᖃᐅᔨᓴᖅᑕᐅᓂᕐᒨᖓᔪᖅ ᑖᔅᓱᒪ 
ᐅᓂᒃᑳᓕᐊᕆᔭᑦᑕ ᐃᓱᐊᓂ. 

ᖃᐅᔨᔭᐅᓯᒪᔪᑦ ᐊᑐᓕᖁᔭᐅᔪᓪᓗ 

ᐊᑦᑕᓇᖅᑕᐃᓕᒪᑎᑦᑎᓂᖅ 
ᐸᐃᕆᕕᖕᓂᒃ 

6. ᐱᒋᐊᖅᖢᓂ ᑎᓯᐱᕆ 2012, 52-ᖑᔪᑦ ᐱᔪᓐᓇᐅᑎᖃᓚᐅᖅᑐᑦ 
ᐸᐃᕆᕕᖕᓄᑦ ᓄᓇᕗᓕᒫᒥ ᒪᓕᒃᖢᒍ ᐸᐃᕆᕕᖕᓄᑦ ᐱᖁᔭᖅ, 
ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᕆᐊᖃᖅᐳᑦ ᖃᐅᔨᓴᕐᓂᕐᒥᒃ ᐸᐃᕆᕕᖕᓂᒃ 
ᐊᕐᕌᒍᑕᒫᑦ. ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᕆᐅᖅᓴᔪᓕᕆᔨᖏᑦ 
ᖃᐅᔨᓴᖃᑦᑕᕆᐊᖃᖅᐳᑦ. ᐊᒥᓱᑦ ᐱᔪᓐᓇᐅᑎᑖᕐᓂᕐᒧᑦ ᐊᑐᕆᐊᖃᖅᑎᑕᐅᔪᑦ 
ᑐᕌᖓᒐᔪᒃᐳᑦ ᖃᓄᐃᖏᑦᑎᐊᕐᓂᕐᒧᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒧᑦ. 
ᐱᒻᒪᕆᐅᓂᖅᐹᖑᔪᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐊᑐᕆᐊᖃᖅᑎᑕᐅᔪᓂᒃ 
ᒪᓕᒃᖢᒍ ᐸᐃᕆᕕᖕᓄᑦ ᐊᑐᒐᒃᓴᙳᖅᑎᑕᐅᓯᒪᔪᓄᑦ ᒪᓕᒋᐊᓕᖏᓐᓂᒃ 
ᐊᑐᕆᐊᖃᖁᔨᓯᒪᕗᑦ ᐅᑯᓂᖓ 

• ᐊᓂᓇᓱᐊᕐᓂᕐᒧᑦ ᐊᔪᕈᓐᓃᖅᓴᐃᓂᖅ, 

• ᑐᖅᑯᖅᓯᑦᑎᐊᖅᓯᒪᓂᖅ ᑐᖁᓐᓇᖅᑐᓕᖕᓂᒃ ᐅᕝᕙᓘᓐᓃᑦ ᐃᓅᓕᓴᐅᑎᓂᒃ, 

• ᐋᓐᓂᖅᑐᖅᓯᐅᑎᓂᒃ ᓈᒪᔪᓂᒃ ᒪᑦᑐᑎᒃᓴᒃᑯᕕᖃᑦᑎᐊᕐᓗᑎᒃ 
ᖃᓄᐃᓕᐅᕆᐊᖃᕐᓂᕐᒧᓪᓗ ᐅᖃᓕᒫᒐᖅᑕᖃᑦᑎᐊᕐᓗᓂ ᐊᑐᐃᓐᓇᐅᔪᓂᒃ 
ᓇᔪᖅᑕᐅᕙᒃᑐᒥ, ᐊᒻᒪᓗ 

• ᖃᐅᔨᓴᑦᑎᐊᖃᑦᑕᕐᓗᑎᒃ ᐸᐃᕆᕕᖕᓂ ᐃᖅᑲᓇᐃᔭᖅᑎᐅᔪᑦ 
ᐱᕋᔭᒃᓯᒪᓐᓂᑰᖕᒪᖔᑕ. 

7. ᖃᐅᔨᓴᓚᐅᕐᒥᔪᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐱᔪᓐᓇᐅᑎᑖᖅᑎᑦᑎᓯᒪᖕᒪᖔᑕ ᐸᐃᕆᕕᖕᓂᒃ ᓄᓇᕗᓕᒫᒥ ᒪᓕᒃᖢᑎᒃ ᐸᐃᕆᕖᑦ 
ᐱᖁᔭᖓᓂᒃ ᐊᒻᒪᓗ ᒪᓕᒋᐊᓕᖏᓐᓂᒃ, ᐊᑐᒐᒃᓴᙳᖅᑎᑕᐅᓯᒪᔪᓂ, ᐊᒻᒪᓗ 
ᐊᑐᖃᑦᑕᕆᐊᓕᖏᑦ. ᐱᓗᐊᖅᑐᒥᒃ, ᖃᐅᔨᓴᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 

• ᖃᐅᔨᓴᖃᑦᑕᖅᓯᒪᖕᒪᖔᑕ ᐊᒻᒪᓗ ᑎᑎᕋᖅᑲᑦᑕᕋᓗᐊᕐᒪᖔᑕ 
ᖃᐅᔨᓴᕈᑎᒥᖕᓂᒃ ᐊᕐᕌᒍᑕᒫᖅᓯᐅᑎᓂᒃ ᖃᐅᔨᓴᕈᑎᓂᒃ ᐸᐃᕆᕕᐅᔪᓂᒃ, 

• ᖃᓄᐃᓕᐅᕈᑎᖃᖃᑦᑕᓚᐅᕋᓗᐊᕐᒪᖔᑕ ᐅᕝᕙᓘᓐᓃᑦ 
ᖃᐅᔨᒋᐊᒃᑲᓐᓂᖃᑦᑕᓚᐅᕋᓗᐊᕐᒪᖔᑕ ᖃᐅᔨᓴᕈᑕᐅᓂᑯᓂᒃ 
ᒪᓕᖏᑕᕕᓂᖏᓐᓂᒃ ᓇᓗᓇᐃᔭᖅᑕᐅᓯᒪᔪᑦ ᐱᒻᒪᕆᐅᓂᖅᐹᑦ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ, ᐊᒻᒪᓗ 

• ᑐᙵᕕᖃᖅᓯᒪᖕᒪᖔᑕ ᐱᔪᓐᓇᐅᑎᑖᖅᑎᑦᑎᓂᕐᒥᒃ ᐸᐃᕆᕕᖕᓂᒃ 
ᐊᕐᕌᒍᑕᒫᖅᓯᐅᑎᑦ ᖃᐅᔨᓴᕈᑎᑦ ᓇᓗᓇᐃᖅᑕᐅᓯᒪᓂᕆᔭᖏᓐᓂ. 

8. ᖃᐅᔨᓴᓚᐅᖅᐳᒍᑦ ᓇᐅᑦᑎᐅᒪᑐᐃᓐᓇᖅᑐᓂᒃ ᖃᐅᔨᓴᕈᒪᓪᓗᑎᒍᑦ 
35-ᖑᔪᓂᒃ ᐸᐃᕆᕕᖕᓂᒃ. ᑖᒃᑯᐊ, ᕿᒥᕐᕈᐊᑦᑎᐊᓚᐅᖅᑕᕗᑦ 
ᖃᐅᔨᓴᑦᑎᐊᖅᖢᑎᒍᓪᓗ 2010, 2011, ᐊᒻᒪᓗ 2012-ᒥ ᖃᐅᔨᓴᕈᑕᐅᓂᑯᓂᒃ 
ᐅᓂᒃᑳᓕᐊᕆᓯᒪᔪᓪᓗ ᑎᑎᕋᖅᑕᐅᓯᒪᔪᑦ. ᐊᐱᖅᓱᓚᐅᕐᒥᔪᒍᑦ ᐊᖓᔪᖅᑲᐅᑎᐅᔪᓂᒃ 

ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖃᕐᕕᖓᓐᓂ ᐊᒻᒪᓗ ᓄᓇᓂ 
ᐊᕕᒃᑐᖅᓯᒪᐅᖅᑐᓂ ᐱᖓᓲᓕᖅᑲᖓᔪᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖃᑦᑕᖏᑦᑐᑦ ᐸᐃᕆᕕᐅᔪᓂᒃ 
ᖃᐅᔨᓴᖃᑦᑕᕆᐊᖃᕋᓗᐊᖅᖢᑎᒃ 

9. ᖃᐅᔨᓚᐅᖅᐳᒍᑦ 33-ᐳᓴᑐᐃᓐᓇᖏᑦ ᖃᐅᔨᓴᖅᖢᑕ ᕿᒥᕐᕈᓚᐅᖅᑕᕗᑦ 
ᐊᕐᕌᒍᑦ ᐱᖓᓱᑦ ᐊᑯᓐᓂᖏᓐᓂ ᑲᒪᒋᔭᐅᖃᑦᑕᓚᐅᖅᑐᕕᓃᑦ 12 ᑕᖅᑭᑦ 
ᐊᓂᒍᕌᖓᑕ, ᒪᓕᖁᔭᐅᔪᖅ ᒪᓕᒃᖢᓂᔾᔪᒃ ᐸᐃᕆᕕᖕᓄᑦ ᐱᖁᔭᕐᒥ (ᑕᑯᔭᒐᖅ 1). 
ᓈᒻᒪᓈᖅᓯᒪᓂᖅᐹᖑᓚᐅᖅᑐᑦ ᖃᐅᔨᓴᕈᑎᓂ ᑕᖅᑮᑦ 15 ᐊᑯᓐᓂᖏᓐᓂ 
ᖃᐅᔨᓴᕈᑎᕕᓂᐅᔪᑦ ᖃᐅᔨᓴᖅᑕᐅᖃᑦᑕᕐᓂᖏᑦ. ᐊᑦᑎᖕᓂᖅᓴᒥ ᐊᕝᕙᓪᓗᐊᖏᑦ 
ᖃᐅᔨᓴᕈᑎᕕᓃᑦ ᑎᓴᒪᓂᒃ ᑕᖅᑭᓂᒃ ᑭᖑᕙᖅᓯᒪᓂᖃᖃᑦᑕᓚᐅᖅᑐᑦ. 
ᐊᑕᐅᓯᓗᐊᖅ, ᖃᐅᔨᓚᐅᖅᑕᕗᑦ ᒪᕐᕈᖕᓂᒃ ᐊᕐᕌᒎᖕᓂᒃ 
ᖃᐅᔨᓴᖅᑕᐅᓚᐅᖅᓯᒪᓐᓂᖏᖦᖢᓂ ᐸᐃᕆᕕᒃ. ᐃᖅᑲᓇᐃᔭᖅᑏᑦ ᐅᖃᓚᐅᖅᐳᑦ 
ᐱᓕᕆᔨᖃᑦᑎᐊᖏᓗᐊᕐᓂᖏᓐᓄᑦ, ᐊᐅᓪᓚᖅᓯᒪᖃᑦᑕᕐᓃᓪᓗ, ᐊᒻᒪᓗ 
ᐱᔾᔪᑎᒋᒃᑲᓐᓂᖅᖢᒋᑦ ᑐᔪᕐᒥᕖᑦ ᐃᓂᖃᑦᑎᐊᙱᓗᐊᕐᓂᖏᓐᓄᑦ ᓄᓇᓕᖕᓂ 
ᒥᑭᓐᓂᖅᓴᐅᔪᓂ ᐱᔾᔪᑕᐅᓗᐊᓚᐅᖅᑐᑦ ᑭᖑᕙᓗᐊᕐᓂᖏᓐᓄᑦ ᖃᐅᔨᓴᕐᓂᕐᒥᒃ. 

10. ᖃᐅᔨᓴᕐᓂᖃᖅᑎᓪᓗᑕ, ᖃᐅᔨᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᖅᐸᒃᑕᖏᓐᓂᒃ ᑎᑎᖅᑲᓂᒃ ᑐᓂᓯᖃᑦᑕᕐᓂᕆᔭᖏᓐᓂᒃ ᐱᔪᓐᓇᖅᑎᑦᑎᓂᕐᒧᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᑎᑎᖅᑲᓂᒃ ᐱᔪᓐᓇᖅᑎᑦᑎᓂᕐᒧᑦ ᐊᑐᖃᑦᑕᓕᖅᑐᕕᓃᑦ 
ᐱᔪᓐᓇᖅᑎᑕᐅᔪᓐᓇᕐᓂᐊᕐᒪᑕ ᐸᐃᕆᕖᑦ ᐃᖏᕐᕋᔪᓐᓇᕐᓗᑎᒃ 
ᖃᐅᔨᓴᖅᑕᐅᓚᐅᖏᓐᓂᕐᒥᖕᓂ ᐱᔪᓐᓇᐅᑎᑖᖅᑎᑕᐅᓚᐅᖏᓐᓂᕐᒥᖕᓂ. 
ᑭᓯᐊᓂᑦᑕᐅᖅ, ᖃᐅᔨᓚᐅᕐᒥᒐᑦᑕ ᐃᓕᓐᓂᐊᕐᓂᓕᕆᔨᒃᑯᑦ 
ᐱᔪᓐᓇᐅᑎᖃᙱᓐᓂᖏᑦᑐᑦ ᑐᓂᓯᔭᕆᐊᒃᓴᖅ ᑎᑎᖅᑲᓂᒃ ᐱᔪᓐᓇᖅᑎᑦᑎᓂᕐᒧᑦ 
ᐅᕝᕙᓘᓐᓃᑦ ᓇᖕᒥᓂᖅ ᐊᐅᓚᔪᓐᓇᖅᑎᑦᑎᓗᑎᒃ ᐸᐃᕆᕕᖕᓂᒃ. ᐊᒻᒪᒃᑲᓐᓂᖅ, 
ᐊᑐᐊᒐᖃᙱᓚᑦ ᐅᕝᕙᓘᓐᓃᑦ ᑐᑭᒧᐊᒍᑎᒃᓴᖃᙱᓚᑦ ᑖᒃᑯᓂᖓᑦ 
ᑐᑭᒧᐊᒍᑕᐅᓇᔭᖅᑐᓂᒃ. ᖃᐅᔨᓴᖅᑕᖅᑕᕗᑦ ᑖᒃᑯᐊ 35-ᖑᔪᑦ ᐸᐃᕆᕖᑦ, 
ᖃᐅᔨᓚᐅᖅᑐᒍᑦ 33-ᖑᔪᑦ ᐊᐅᓚᓂᖃᓚᐅᖅᑐᑦ ᒪᓕᒃᖢᑎᒃ ᑎᑎᖅᑲᒥᒃ 
ᐱᔪᓐᓇᖅᑎᑦᑎᓂᕐᒧᑦ ᐊᕐᕌᒍᑦ ᐱᖓᓱᑦ ᐃᓗᐊᓂ ᖃᐅᔨᓴᕐᓂᖃᖅᑎᓪᓗᑕ. 21-ᖑᔪᑦ 

ᖃᐅᔨᓴᖅᑕᐅᖃᑦᑕᕐᓃᑦ 12-ᓂ ᑕᖅᑭᑦ ᐊᓂᒍᕌᖓᑕ 

ᖃᐅᔨᒋᐊᖅᑕᐅᒃᑲᓐᓂᕐᓂᖏᑦ ᐱᒻᒪᕆᐅᓂᖅᐹᖑᔪᓂᒃ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐅᓗᕆᐊᓇᕈᑕᐅᔪᑦ 

ᑐᓂᓯᖅᑳᖅᑎᓐᓇᒋᑦ ᐱᔪᓐᓇᐅᒻᒥᒃ 

ᐃᑯᐊᓪᓚᒃᑐᓂᓕᕆᓂᕐᒧᑦ ᖃᐅᔨᓴᖅᑕᐅᕌᓂᒃᓯᒪᔪᑦ 
ᒪᕐᕈᐃᖅᑕᖅᓯᒪᓪᓗᑎᒃ ᐊᕐᕌ ᒎᑉ ᐃᓗᐊᓂ 

ᒪᓕᓪᓚᕆᒃᓯᒪᔪᑦ ᐳᓴᐅᓂᖏᑦ 

ᐸᐃᕆᕖᑦ ᐊᐅᓚᓂᖃᓚᐅᖅᑐᑦ ᑎᑎᖅᑲᒥᒃ ᐱᔪᓐᓇᖅᑎᑦᑎᔾᔪᒻᒥᒃ ᐊᑐᖅᖢᑎᒃ 
ᑕᖅᑭᓂᒃ ᑎᓴᒪᓂᒃ. ᐊᑕᐅᓯᕐᓗ, ᐸᐃᕆᕕᒃ ᐊᐅᓚᓂᖃᖅᓚᐅᖅᑐᖅ ᑎᑎᖅᑲᒥᒃ 
ᐱᔪᓐᓇᖅᑎᑦᑎᔾᔪᑎᒥᒃ ᐊᑐᖅᖢᓂ ᐊᕐᕌᒍᓕᒫᑲᓴᒃ. ᐃᒪᓐᓇ ᑐᑭᖃᖅᐳᖅ ᐸᐃᕆᕖᑦ 
ᐊᐅᓚᓂᕆᓚᐅᖅᑕᖏᑦ ᐱᔪᓐᓇᐅᑎᓪᓚᑦᑖᖃᕐᓇᑎᒃ, ᒪᓕᓚᐅᙱᑦᑐᖅ 
ᐸᐃᕆᖕᕕᓄᑦ ᐱᖁᔭᕐᒥ ᐊᑐᕆᐊᖃᓪᓚᑦᑖᖅᑐᓂᒃ. 

11. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐃᒪᐃᒋᐊᖃᖅᐳᑦ 

• ᖃᐅᔨᓴᕐᓂᖃᖃᑦᑕᕐᓗᑎᒃ ᐸᐃᕆᕕᖕᓂᒃ ᐊᕐᕌᒍᑕᒫᑦ, ᐊᑐᖁᔭᐅᔪᑦ 
ᒪᓕᑦᑎᐊᕐᓗᒋᑦ, ᐊᒻᒪᓗ 

• ᐱᔪᓐᓇᐅᑎᖃᑦᑎᐊᕐᓗᑎᒃ ᐸᐃᕆᕖᑦ ᐊᐅᓚᑦᑎᐊᕈᑎᒃᓴᖏᓐᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᖃᓄᐃᓕᐅᕈᑎᒋᔭᖃᑲᐅᑎᒋᓚᐅᖅᐳᑦ ᑐᓂᓯᔪᓐᓇᐃᓪᓕᓪᓗᑎᒃ ᐱᔪᓐᓇᐅᑎᓂᒃ 
ᑎᑎᖅᑲᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᓕᖅᐳᑦ ᑕᒪᕐᒥᒃ 
ᐱᔪᓐᓇᐅᑎᖃᖅᑐᑦ ᐃᓕᓐᓂᐊᕆᐅᖅᓴᕐᕖᑦ ᐊᐅᓚᓂᖃᖅᑐᑦ ᐊᑖᒍᑦ ᑎᑎᖃᕐᓂᒃ 
ᐱᔪᓐᓇᐅᑎᓂᒃ ᓴᖅᑮᑲᐅᑎᒋᓪᓗᑎᒡᓗ ᖃᖓ ᖃᐅᔨᓴᖃᑦᑕᕐᓂᐊᕐᒪᖔᑕ ᑕᒪᕐᒥ 
ᐸᐃᕆᕖᑦ ᐱᔪᓐᓇᐅᑎᓪᓚᑦᑖᖃᓕᕐᓗᑎᒃ 2013 ᐃᓱᐊᓂ. 

ᑐᓂᐅᖅᑲᐃᕙᓪᓕᐊᓕᖅᑐᒍᑦ ᐱᔪᓐᓇᐅᑎᖃᖅᑎᑦᑎᓂᕐᒥᒃ ᒪᕐᕉᖕᓄ ᐊᕐᕌᒍᓄᑦ 
ᐊᑕᐅᓯᐅᔪᓐᓃᖢᓂ ᖁᓕᑦ ᑕᖅᑭᑦ ᐊᓂᒍᕌᖓᑕ ᖃᐅᔨᓴᕐᓂᖃᖃᑦᑕᓕᖅᖢᑕᓗ. ᖁᓕᑦ 
ᑕᖅᑭᑦ ᐊᓂᒍᕌᖓᑕ ᖃᐅᔨᓴᖃᑦᑕᕐᓂᖅ ᐃᑲᔪᕈᑕᐅᓂᐊᕐᒪᑦ ᑎᑭᐅᑎᔪᓐᓇᓕᕐᓗᑕ 
ᐊᑐᕆᐊᖃᖅᑎᑕᐅᔪᒥᒃ ᐊᕐᕌᒍᑕᒫᖅᓯᐅᑎᒥᒃ ᖃᐅᔨᓴᕈᒻᒥᒃ ᒪᓕᒃᖢᒍ ᐃᓚᒃᑲᓐᓂᖓᑦ 
7(1) ᑕᐃᑲᓂ ᐸᐃᕆᕕᖕᓄ ᐱᖁᔭᖓᓂ, ᐱᕕᖃᕈᓐᓇᕐᓂᖅᓴᐅᔾᔪᑕᐅᓂᐊᕐᒪᑦ 
ᐋᖅᑮᓂᐊᕐᓂᕐᒥᒃ ᑭᖑᕙᕈᑕᐅᙳᐊᕋᔭᖅᑐᓂᒃ ᓲᕐᓗ ᐃᖅᑲᓇᐃᔭᖅᑎᒃᓴᓂ 
ᐅᕝᕙᓘᓐᓃᑦ ᓯᓚᒧᑦ ᐱᔾᔪᑕᐅᓇᔭᙳᐊᖅᑐᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑮᓂᐊᖅᑐᑦ ᐋᖅᑭᐅᒪᔾᔪᑎᒥᒃ ᐊᔾᔨᒌᖕᓂᖃᕈᓐᓇᕐᓂᐊᕐᒪᑕ 
ᐅᓂᒃᑳᓕᐅᖃᑦᑕᕐᓂᕐᒧᑦ ᐊᒻᒪᓗ ᑎᑎᖅᑲᓂᒃ ᐱᓕᖃᖅᒌᒍᑕᐅᔪᓐᓇᕐᓂᐊᖅᑐᓂᒃ. 
ᑕᒪᓐᓇ ᐋᖅᑭᐅᒪᔾᔪᑎ ᐃᓚᖃᕐᓂᐊᖅᑐᑦ ᐃᖅᑲᐃᔾᔪᑎᒃᓴᐅᔪᒥᒃ, ᑕᖅᑭᖅᓯᐅᑎᒥᒃ 
ᐊᔾᔨᒌᒃᑐᐃᓐᓇᓂᒃ, ᐊᒻᒪᓗ ᑎᑎᖅᑭᕆᔾᔪᑎᓂᒃ ᐃᑲᔪᕈᑕᐅᓇᔭᖅᑐᖅ 
ᓇᓗᓇᐃᔭᐃᓂᕐᒥᒃ ᓯᕗᓂᕐᒥ ᖃᐅᔨᓴᖅᑕᐅᔭᕆᐊᓕᖕᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᕆᓚᐅᖅᑕᖏᑦ 
ᓇᓗᓇᐃᔭᐃᑦᑎᐊᖅᓯᒪᖏᑦᑐᓂᒃ ᖃᐅᔨᓴᕈᑕᐅᓚᐅᖅᑎᓪᓗᒋᑦ 
ᓈᒻᒪᖏᓕᐅᕈᑎᓂᒃ ᐋᖅᑭᒋᐊᖅᑕᐅᓂᖏᑦ 

12. ᖃᐅᔨᓴᕐᓂᐅᔪᑦ ᖃᐅᔨᔾᔪᑕᐅᖃᑦᑕᕐᒪᑕ ᐃᓕᓐᓂᐊᕆᐅᖅᓴᔪᓕᕆᔨᓄᑦ 
ᓇᓗᓇᐃᔭᐃᔾᔪᑕᐅᓪᓗᑎᒃ ᒪᓕᒃᓯᒪᖏᑦᑐᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᐊᑐᖁᔭᐅᔪᓂᒃ ᐃᓗᐊᓂ ᐸᐃᕆᕕᖕᓄᑦ ᐊᑐᖅᑕᐅᔭᕆᐊᓕᖕᓄᑦ ᒪᓕᒐᖏᓐᓂᒃ. 
ᖃᐅᔨᓴᕐᓂᒃᒧᑦ ᐅᓂᒃᑳᓕᐊᖑᔪᓂᒃ ᕿᒥᕐᕈᓚᐅᖅᐳᒍᑦ, 40-ᐳᓴᐅᔪᑦ 
ᓇᓗᓇᐃᕈᑕᐅᓚᐅᖅᐳᑦ ᐸᐃᕆᕕᒃ ᖃᐅᔨᓴᕐᓂᖃᓚᐅᙱᓐᓂᖏᓐᓄᑦ 
ᐱᕋᔭᓚᐅᖅᓯᒪᙱᒃᑲᓗᐊᕐᒪᖔᑕ ᖃᐅᔨᓇᓱᐊᕆᐊᓖᑦ ᐊᑐᕆᐊᖃᖅᑎᑕᐅᔫᒐᓗᐊᕐᒥ 

ᐊᒻᒪᓗ 48-ᐳᓴᐅᔪᑦ ᐊᖑᒻᒪᑎᓚᐅᖏᒻᒥᔪᑦ ᐊᑐᕆᐊᖃᖅᑑᒐᓗᐊᒥᒃ 
ᐃᖅᑲᓇᐃᔭᖅᑎᓕᒫᖏᑦ ᐃᓅᓕᒃᓯᓇᓱᐊᕐᓂᕐᒧᑦ ᑐᐊᕕᕐᓇᖅᑐᖃᖅᐸᑦ 
ᐸᐃᑉᐹᖅᑲᓚᐅᖏᑦᑐᑦ ᓇᓗᓇᐃᒃᑯᑕᒥᒃ. 

13. ᖃᐅᔨᓴᕐᓂᖅ ᓴᖅᑮᔾᔪᑕᐅᔭᕌᖓᑦ ᓈᒻᒪᙱᓗᑎᓂᒃ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᑦᑎᐊᕈᑎᒃᓴᓂᒃ ᐋᖅᑭᒋᐊᖅᓯᓯᒪᓚᐅᙱᓚᑦ 
ᐱᔪᓐᓇᐅᑎᑖᖅᑎᑦᑎᓚᐅᙱᓐᓂᕐᒥᖕᓂ. ᖃᐅᔨᓚᐅᖅᑐᒍᑦ 17-ᐳᓴᑐᐃᓐᓇᐃᑦ 
ᕿᒥᕐᕈᐊᓚᐅᖅᑕᑦᑎᓐᓂ ᓇᓗᓇᐃᔭᖅᓯᒪᓂᖃᓚᐅᖅᑐᑦ ᖃᐅᔨᓴᒃᑲᓐᓂᖅᑕᕕᓂᐅᔪᑦ 
ᐋᖅᑭᒋᐊᓕᖕᓂᒃ ᓇᓗᓇᐃᖅᑕᐅᒋᐊᓕᖕᓂᒃ ᓈᒻᒪᒃᓯᓯᒪᖏᑦᑐᓂᒃ 
ᐱᒻᒪᕆᐅᓂᖅᐹᖑᔪᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐊᑐᖁᔭᐅᔪᓂᒃ (ᑕᑯᔭᒐᖅ 
1). ᐊᓯᖏᓪᓗᑦᑕᐅᖅ ᑕᒪᕐᒥᑲᓴᐅᔪᑦ ᓇᓗᓇᐃᔭᐅᑎᖃᓚᐅᖏᑦᑐᑦ ᑎᑎᕋᖅᓯᒪᔪᓂᒃ 
ᖃᐅᔨᓴᖅᑕᐅᒃᑲᓐᓂᖅᓯᒪᒐᓗᐊᕐᒪᖔᑕ, ᐃᓕᓐᓂᐊᕐᓂᓕᕆᔨᒃᑯᑦ ᓱᓕ 
ᑐᓂᓯᑐᐃᓐᓇᑦᑎᐊᖃᑦᑕᕐᓂᖅᐳᑦ ᐱᔪᓐᓇᐅᒻᒥᒃ. ᑕᐃᒪᐃᓐᓂᖏᓐᓄᑦ, ᐃᓚᖏᑦ 
ᐸᐃᕆᕖᑦ ᐊᖑᒻᒪᑎᖏᑦᑐᑦ ᐊᑐᕆᐊᖃᖅᑕᒥᖕᓂᒃ ᐱᔪᓐᓇᐅᑎᑖᕈᓐᓇᖅᓯᓂᕐᒥᒃ 
ᑲᔪᓯᔪᓐᓇᖅᑎᑕᐅᓯᒪᔪᑦ ᖃᐅᔨᒪᔭᐅᒐᓗᐊᖅᖢᑎᒃ ᐱᑕᖃᖅᑐᑦ ᓈᒻᒪᙱᑦᑐᓂᒃ 
ᐅᓗᕆᐊᓇᖅᑐᒦᑎᑦᑎᔪᓐᓇᕐᒪᑕ ᓱᕈᓯᓄᑦ. 

14. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᑦᑎᐊᖅᓯᔭᕆᐊᖃᖅᑐᑦ 
ᐋᖅᑭᐅᒪᙱᑦᑐᓕᒫᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᖃᐅᔨᓴᕐᓂᒃᑯᑦ ᑕᒪᕐᒥᒃ 
ᓈᒻᒪᙱᓕᐅᕈᑎᓕᒫᑦᑎᐊᑦ ᐸᐃᕆᕕᖕᓂ ᐋᖅᑭᑦᑎᐊᖅᑕᐅᖄᕆᐊᖃᖅᑐᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᓃᑦᑐᓂᒃ ᑐᓂᓯᓚᐅᖏᓐᓂᕐᒥᖕᓂ ᐱᔪᓐᓇᐅᒻᒥᒃ. 

ᐃᓕᓐᓂᐊᕐᓂᓕᕆᔨᑦ ᑭᐅᔾᔪᑎᖓᑦ. ᐊᖏᕈᑎᖃᖅᐳᑦ. ᐱᔭᕇᕐᓂᖅ 
ᖃᐅᔨᓴᖃᑦᑕᕐᓂᕐᒥᒃ ᐸᐃᕆᕕᖕᒥ ᖁᓕᑦ ᑕᖅᑭᑦ ᐊᓂᒍᕌᖓᑕ, ᑐᓂᓯᔪᓐᓇᕐᓂᐊᖅᑐᒍᑦ 
ᓯᕗᓪᓕᕐᒥᒃ ᐅᓂᒃᑳᓕᐊᕐᒥᒃ ᐃᓕᓐᓂᐊᕆᐅᖅᓴᓂᕐᒧᑦ ᐱᓕᕆᐊᖅ ᐱᕕᖃᑦᑎᐊᕐᓂᐊᕐᒪᑦ 
ᖃᐅᔨᒋᐊᒃᑲᓐᓂᕈᓐᓇᕐᓂᕐᒧᑦ. ᑕᒪᓐᓇ ᐃᓚᖃᕐᓂᐊᖅᑐᖅ ᓴᖅᑮᓂᕐᒥᒃ 
ᐃᓗᓕᖅᑯᖅᑐᔪᒥᒃ ᖃᐅᔨᒋᐊᒃᑲᓐᓂᕐᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᔨᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖅᐸᒌᕈᑎᖃᖃᑦᑕᕐᓂᐊᖅᑐᑦ ᐊᐱᖅᓱᕐᓗᑎᒃ 
ᐸᐃᕆᕕᐅᑉ ᑐᑭᓯᐊᒃᑎᑦᑎᔨᖏᓐᓄᑦ. ᑕᒪᓐᓇ ᓇᓗᓇᐃᕈᑕᐅᓇᔭᖅᑐᖅ 
ᐋᖅᑭᐅᒪᙱᔾᔪᑕᐅᒐᔪᒃᑐᓂᒃ ᐃᓕᓐᓂᐊᕆᐅᖅᓴᓂᕐᒧᑦ ᐱᓕᕆᐊᓂᒃ, ᓲᕐᓗ ᒫᓐᓇᒧᑦ 
ᐊᑐᖅᑕᖏᓐᓂᒃ ᓇᓪᓕᐅᒃᑯᒫᖁᑎᖏᓐᓂᒃ, ᐋᖅᑮᒍᑎᒃᓴᐅᙳᐊᕋᔭᖅᑐᑦ, ᐊᒻᒪᓗ 
ᐃᓱᒫᓘᑕᐅᓇᔭᖅᑐᑦ ᓴᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᐱᔪᓐᓇᐅᑎᒥᒃ. 

ᐊᐱᖅᓱᖃᑦᑕᕐᓂᖅ ᐱᕕᖃᖅᑎᑦᑎᔾᔪᑕᐅᓂᐊᖅᑐᖅ ᐃᓕᓐᓂᐊᕆᐅᖅᓴᕐᕕᐅᔪᑦ 
ᑲᒪᒋᔭᖃᕐᓂᐊᖅᓗᑎᒃ ᐊᔪᕐᓇᕈᑕᐅᔪᓂᒃ, ᓄᑖᙳᖅᑎᑦᑎᓗᑎᒃ 
ᓇᓪᓕᐅᒃᑯᒫᖁᑎᖏᓐᓂᒃ ᐱᔭᕆᐊᖃᕐᓂᕈᑎᒃ ᐊᒻᒪᓗ ᐋᖅᑭᒃᓯᓗᑎᒃ ᐱᕕᒃᓴᒥᒃ 
ᐃᑯᐊᓪᓚᒃᑐᓕᕆᓂᕐᒧᑦ, ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦ 
ᐊᑦᑕᓇᖅᑕᐃᓕᒪᑎᑦᑎᔨᖏᓐᓂᒃ ᐃᖃᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᑯᒻᒫᓂᒃ ᖃᐅᔨᓴᖅᑎᑦ ᖃᐅᔨᓴᕐᓗᑎᒃ ᑭᖑᓂᐊᓂ ᐱᔪᓐᓇᐅᑎᑖᕐᓂᕐᒧᑦ 
ᖃᐅᔨᓴᖅᑳᖅᑎᓐᓇᒋᑦ. 

ᐃᓕᓐᓂᐊᕐᓂᕐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐃᑯᐊᓪᓚᒃᑐᓕᕆᔨᑦ ᐊᖓᔪᖅᑳᒻᒪᖓᑕ ᐊᒡᓚᒡᕕᖓᓂᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ ᐊᕙᑎᓕᕆᓂᕐᒥᑦ 
ᐋᓐᓂᐊᖅᑕᐃᓕᒪᕐᓂᒧᑦ ᐱᓕᕆᔨᖏᓐᓂᒃ, ᐊᒻᒪᓗ ᐃᖃᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪᓗ ᓇᓪᓕᐅᑯᒻᒫᓂᒃ ᖃᐅᔨᓴᖅᑎᑦ ᓴᖅᑮᓗᑎᒃ ᐅᖃᖃᑎᒌᒍᑎᒃᓴᒥᒃ 
ᑐᑭᓯᐅᒪᑦᑎᐊᕈᑎᒋᓂᐊᖅᑕᖏᓐᓂᒃ ᑐᑭᑖᖃᑎᒌᖕᓂᕐᒧᑦ ᐊᑯᕐᖓᖏᓐᓂᒃ 
ᐃᓚᓕᐅᑎᓯᒪᖃᑎᒌᒃᑐᓂᒃ. ᑕᒪᒃᑯᐊ ᑐᑭᑖᕈᑏᑦ ᐃᑲᔪᕈᑕᐅᓂᐊᕐᒪᑕ 
ᑕᒪᒃᑯᓄᖓᓗᒃᑖᖅ ᓈᒻᒪᐅᒪᔪᓂᒃ ᐅᓂᒃᑳᓕᐊᑦ ᐊᒻᒪ ᑎᑎᖅᑲᓕᐊᖑᔪᑦ 
ᐊᑐᐃᓐᓇᐅᓂᐊᕐᒪᑕ ᑕᐃᒃᑯᓄᖓ ᖃᐅᔨᒃᑲᐃᕝᕕᒋᔭᕆᐊᖃᖅᑕᖏᓐᓄᑦ 
(ᐱᔪᓐᓇᐅᑎᓕᒃ ᐃᓕᓐᓂᐊᕆᐅᖅᓴᕐᕕᒃ, ᐃᓕᓐᓂᐊᕆᐅᕐᓴᔪᓕᕆᔨᑦ, ᑐᑭᒧᐊᒃᑎᖓᑦ 
ᐸᐃᕆᕝᕕᓕᕆᓂᕐᒧᑦ ᐱᔨᑦᑎᕋᕐᕕᖓᓂᒃ). 

ᐃᓕᓐᓂᐊᕆᐅᖅᓴᔪᓕᕆᔩᑦ ᐊᔪᕆᖅᓯᐅᔾᔭᐅᓯᒪᙱᓗᐊᕐᓂᖏᑦ 
ᐱᔭᕇᖅᓯᖃᑦᑕᕆᐊᖃᕐᓂᕐᒥᒃ ᑎᑎᖅᑭᕆᔪᓐᓇᕐᓂᕐᒥᓪᓗ ᖃᐅᔨᓴᕐᓂᕐᒧᑦ 

15. ᖃᐅᔨᓴᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᑐᐃᓐᓇᐅᑎᑦᑎᓚᐅᕐᒪᖔᑕ 
ᐊᔪᕆᖅᓯᐅᔾᔨᔾᔪᑎᑦᑎᐊᕙᖕᒥᒃ ᑐᑭᓯᓐᓇᑦᑎᐊᖅᑐᓂᒃ ᐊᑐᕆᐊᖃᖅᑎᑕᐅᔪᓄᑦ 
ᐸᐃᕆᕕᖕᓄ ᐱᖁᔭᖓᓂ ᐊᒻᒪᓗ ᐊᒃᑐᐊᓂᓕᖕᓂᒃ ᒪᓕᒋᐊᓕᖕᓄᑦ 
ᒪᓕᒃᑕᐅᔭᕆᐊᖃᕐᓗᑎᒃ ᐃᓕᓐᓂᐊᕆᐅᖅᓴᔪᓕᕆᔩᓄᑦ ᖃᐅᔨᓴᕐᓂᖃᖅᑎᓪᓗᒋᑦ 
ᐱᔪᓐᓇᐅᑎᖃᖅᑐᓂᒃ ᐸᐃᕆᕕᐅᔪᓂᒃ. ᐊᔪᕆᖅᓯᐅᔾᔨᓯᒪᑦᑎᐊᕐᓂᖅ ᐱᒻᒪᕆᐊᓘᕗᖅ 
ᐃᓕᓐᓂᐊᕆᐅᖅᓴᔪᓕᕆᔩᑦ ᒪᓕᑦᑎᐊᕈᓐᓇᕐᓂᐊᕐᒪᑕ ᑲᔪᓯᑦᑎᐊᖅᑐᒥᒃ 
ᐊᑐᕆᐊᖃᖅᑐᓂᒃ ᐊᒻᒪᓗ ᐊᑐᑦᑎᐊᖏᓐᓇᕈᓐᓇᕐᓗᓂᔾᔪᒃ ᐱᖁᔭᖅ 
ᒪᓕᒐᖁᑎᖏᓪᓗ. ᐱᒻᒪᕆᐅᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᕐᒪᑕ 
ᖃᐅᔨᓴᖃᑦᑕᕐᓂᕐᒥᒃ ᐸᐃᕆᕕᖕᓂᒃ ᓄᓇᕗᓗᒃᑖᑉ ᐱᖓᓱᐃᓕᖅᑲᖓᔪᑦ ᓄᓇᑦ 
ᐊᕕᒃᑐᖅᓯᒪᓂᕆᔭᖏᓐᓂᒃ. 

16. ᖃᐅᔨᓚᐅᕐᒥᔪᒍᑦ ᐃᓕᓐᓂᐊᕆᐅᖅᓴᔪᓕᕆᔩᑦ 
ᐊᔪᕆᖅᓯᐅᔾᔭᐅᓯᒪᑦᑎᐊᙱᓐᓂᖏᓐᓂᒃ ᖃᓄᖅ ᓈᒻᒪᖕᓂᖃᕋᔭᕐᒪᖔᑕ 
ᐊᑲᐅᓂᖅᐹᒃᑯᑦ ᐸᐃᕆᕖᑦ ᒪᓕᑎᑦᐊᕋᓗᐊᕐᒪᖔᑕ ᐸᐃᕆᕖᑦ ᐱᖁᔭᖓᓂᒃ ᐊᒻᒪᓗ 
ᒪᓕᒋᐊᓕᖏᓐᓂᒃ. ᖃᐅᔨᔾᔪᑕᐅᔪᑦ ᐃᓕᓐᓂᐊᕆᐅᖅᓴᔪᓕᕆᔩᑦ 
ᓇᓗᓇᐃᔭᐃᖃᑦᑕᕐᓂᖏᑦ ᐊᔾᔨᒌᙱᑦᑑᑎᐅᓗᐊᖃᑦᑕᕐᓂᖏᓐᓄᑦ. ᐅᓇ 
ᐆᒃᑑᑎᒋᓗᒍ, ᒪᕐᕉᒃ ᐃᓕᓐᓂᐊᕆᐅᖅᓴᔪᓕᕆᔩᒃ ᖃᐅᔨᓚᐅᕐᓂᖏᖕᓄᑦ ᐸᐃᕆᕖᑦ 
ᑐᐊᕕᕐᓇᖅᑐᒥᒃ ᐊᓂᓇᓱᐊᕐᓂᒧᑦ ᐊᔪᕈᓐᓃᖅᓴᐃᓂᕐᒧᑦ ᐊᑐᖁᔭᐅᔪᓂᒃ 
ᒪᓕᓚᐅᙱᑦᑐᑦ; ᐊᑕᐅᓯᖅ ᐃᓕᓐᓂᐊᕆᐅᖅᓴᔪᓕᕆᔨ ᐅᖃᖅᖢᓂ ᐸᐃᕆᕕᒃ 
ᒪᓕᑦᑎᐊᕐᓂᕋᖅᖢᓂᐅᒃ ᒪᓕᒐᕐᓂᒃ, ᐊᒻᒪᓗ ᐱᖃᑖ ᐃᓕᓐᓂᐊᕆᐅᖅᓴᔪᓕᕆᔨ 
ᐅᖃᕆᓪᓗᓂ ᒪᓕᑦᑎᐊᙱᓐᓂᕋᐃᓪᓗᓂ. ᐃᓕᓐᓂᐊᕆᐅᖅᓴᔪᓕᕆᔩᑦ 
ᐅᖃᓚᐅᕆᕗᑦ ᐊᔪᕈᓐᓃᖅᓴᖅᑎᑕᐅᓯᒪᙱᓗᐊᕐᓂᖏᓐᓄᑦ ᐊᒻᒪᓗ 
ᓇᓗᓇᐃᖅᑕᐅᓯᒪᑦᑎᐊᙱᓐᓂᖏᓐᓄᑦ ᖃᓄᖅ ᒪᓕᒃᑕᐅᔭᕆᐊᖃᕋᓗᐊᕐᒪᖔᑕ 
ᒪᓕᒐᐃᑦ. ᐊᒻᒪᒃᑲᓐᓂᖅ, ᖃᐅᔨᓚᐅᕐᒥᔪᒍ ᐊᔪᕆᖅᓯᐅᔾᔭᐅᓯᒪᙱᓗᐊᕐᓂᖏᓐᓂᒃ 
ᐃᓕᓐᓂᐊᕆᐅᖅᓴᔪᓕᕆᔩᑦ ᖃᖓᒃᑯᑦ ᐊᒻᒪᓗ ᖃᓄᖅ 
ᖃᐅᔨᓴᒃᑲᓐᓂᕈᓐᓇᕋᔭᕐᒪᖔᑕ, ᐅᕝᕙᓘᓐᓃᑦ ᖃᓄᖅ ᖃᐅᔨᓴᕈᑎᓂᒃ 
ᑎᑎᕋᕆᐊᒃᓴᖅ ᖃᐅᔨᒋᐊᖅᑕᐅᒃᑲᓐᓂᖅᓯᒪᔪᑦ ᐱᐊᓂᒃᑕᐅᓯᒪᓕᖅᑎᓪᓗᒋᑦ. 

17. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᔭᐃᑦᑎᐊᕆᐊᖃᖅᐳᑦ 
ᐊᔪᕆᖅᓯᐅᔾᔨᔾᔪᑎᒥᒃ ᐊᒃᑐᐊᓂᖃᖅᑐᒥᒃ ᖃᐅᔨᓴᕐᓂᕐᒧᑦ ᐸᐃᕆᕕᖕᓂᒃ. ᑖᓐᓇ 
ᐊᔪᕆᖅᓯᐅᔾᔨᔾᔪᑦ ᐃᓚᖃᕆᐊᓕᒃ ᐊᑐᕆᐊᓕᖕᓂᒃ 
ᖃᐅᔨᓴᖅᓯᒃᑲᓐᓂᖃᑦᑕᕆᐊᖃᕐᓂᕐᒥᒃ ᓈᒻᒪᙱᓐᓂᓕᐅᔪᓂᒃ 
ᑲᔪᓯᓂᖃᑦᑎᐊᖅᑎᓪᓗᓂᔾᔪᒡᓗ ᐊᒻᒪᓗ ᕿᒥᕐᕈᓂᖃᑦᑎᐊᖅᐸᒡᓗᑎᒃ 
ᖃᐅᔨᓴᕈᑕᐅᓚᐅᖅᑐᓂᒃ ᑎᑎᖅᑲᓂᒃ, ᐃᓚᓕᐅᑎᖃᓯᐅᑎᓗᒋᑦ ᐅᓂᒃᑳᓕᐊᖏᑦ 
ᓄᓇᑦ ᐊᕕᒃᑐᖅᓯᒪᔪᑦ ᐃᓚᒐᓐᓂᑦ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᓐᓂᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. ᐃᓕᓐᓂᐊᕐᓂᓕᕆᔨᑦ 
ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ 
ᕿᒥᕐᕈᓂᐊᕐᓗᑎᒃ ᐅᓂᒃᑳᓕᐊᕈᓯᖏᑦᑕ ᐊᑐᖅᐸᒃᑕᖏᓐᓂᒃ. 

ᕿᒥᕐᕈᖃᑦᑕᕐᓂᐊᖅᑐᒍᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ ᐋᖅᑭᐅᒪᓂᕆᔭᖏᓐᓂᒃ 
ᓴᖅᑮᓂᐊᕐᓗᑕ ᐋᖅᑭᐅᒪᖃᑎᒌᔾᔪᑕᐅᔪᓐᓇᖅᑐᒥᒃ ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐊᒻᒪ 
ᐋᖅᑮᓗᑎᒃ ᓈᒻᒪᙱᓐᓂᓕᐅᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᑐᑦ 
ᒪᓕᑦᑎᐊᕈᓐᓇᕐᓂᕐᒧᑦ ᑎᑎᖅᑭᕆᔪᓐᓇᕐᓂᕐᒥᒃ ᐋᖅᑭᒃᓱᖅᑕᐅᒃᑲᓐᓂᕐᓯᒪᔪᕐᒥ 
ᖃᐅᔨᓴᖃᑦᑕᕐᓂᕐᒧᑦ ᑕᑕᑎᕈᒻᒥᒃ ᐃᓕᓐᓂᐊᕆᐅᖅᓴᓂᕐᒧᑦ ᐃᒡᓗᖁᑎᖏᓐᓂᒃ. ᑕᒪᓐᓇ 
ᖃᓄᖅ ᑲᒪᒋᔭᐅᓂᐊᕐᓂᖓ ᐊᑐᐃᓐᓇᐅᑎᑦᑎᓂᐊᕆᕗᖅ ᖃᓄᐃᓕᐅᕈᓐᓇᐅᑎᒥᒃ 
ᓇᓗᓇᐃᖅᓯᔾᔪᑕᐅᓗᓂ ᐋᖅᑭᐅᒪᙱᑦᑐᓂᒃ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᑲᒪᒋᔭᕆᐊᖃᕐᓂᐊᖅᑕᖏᓐᓂᒃ, ᐃᒡᓗᕐᔪᐊᕐᒥ 
ᐋᖅᑭᐅᒪᑎᑦᑎᔭᕆᐊᖃᕐᒪᑕ, ᐊᒻᒪᓗ ᖃᓄᖅ ᐱᕕᓕᐅᕐᓗᑎᒃ ᑐᐊᕕᕐᓇᖅᑑᑎᓪᓗᓂᔾᔪᒃ 
ᐋᖅᑭᒃᑕᐅᔭᕆᐊᓖᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑮᒃᑲᓐᓂᕐᓂᐊᕆᕗᑦ ᐊᑐᕈᓐᓇᐅᑎᓂᒃ 
ᐃᓕᓐᓂᐊᕆᐅᖅᓴᓕᕆᔨᒃᑯᓐᓄᑦ ᐊᔪᕆᖅᓯᐅᔾᔭᐅᓂᐊᕐᓗᑎᒃ ᐃᒡᓗᕐᔪᐊᕐᒥ 
ᖃᐅᔨᓴᖃᑦᑕᕐᓂᕐᒧᑦ ᐃᓚᖃᓗᓂ ᑐᑭᓯᐅᒪᓐᓇᑦᑎᐊᖅᑐᒥᒃ ᐊᔪᕆᖅᓯᐅᔾᔪᑎᒥᒃ 
ᐸᕆᕝᕕᓄᑦ ᐱᖁᔭᕐᒥ, ᓇᓗᓇᐃᔭᐅᑎᓂᒃ, ᐊᒻᒪᓗ ᐃᑲᔪᕈᑕᐅᔾᔪᑎᓂᒃ ᑎᑎᖅᑲᑦ 
ᐊᑑᑎᒋᔭᐅᔪᓐᓇᖅᑐᓂᒃ. ᐊᒻᒪᒃᑲᓐᓂᖅ, ᐋᖅᑭᐅᒪᔾᔪᑎ ᐅᖃᐅᓯᐅᓯᒪᔪᖅ ᑭᐅᔾᔪᑎᒧᑦ 
ᐊᑐᓕᖁᔭᐅᔪᒥᒃ 11-ᖑᔪᑦ ᖃᐅᔨᓴᖃᑦᑕᐅᔭᕐᓂᐊᖅᑐᑦ ᑕᒪᕐᒥᒃ 
ᖃᐅᔨᓴᖅᑕᐅᓚᐅᖅᑐᓂᒃ ᐊᒻᒪᓗ ᓈᒻᒪᙱᓐᓂᓕᐅᔪᓂᒃ, ᐊᒻᒪᓗ 
ᓇᓗᓇᐃᖅᓯᔾᔪᑕᐅᓗᑎᒃ ᖃᐅᔨᒋᐊᒃᑲᓐᓂᕆᐊᖃᕐᓂᕐᒧᑦ. 

ᐊᖏᑦᑎᐊᖅᓯᒪᓂᖃᖅᐳᒍᑦ ᓴᖅᑮᔪᒪᓂᕐᒥᒃ ᐊᐅᓚᑦᑎᓂᕐᒧᑦ ᒪᓕᒋᐊᓕᖕᓂ 
ᐅᖃᓕᒫᒐᒃᓴᒥᒃ ᐃᓕᓐᓂᐊᕆᐅᓴᕝᕕᓄᑦ ᐃᓚᖃᖅᑐᒥᒃ ᑐᑭᓯᐅᒪᓐᓇᑦᑎᐊᖅᑐᓂᒃ 
ᐊᔪᕆᖅᓯᐅᔾᔪᑎᒥᒃ ᐸᐃᕆᕖᑦ ᐱᖁᔭᕐᒥ, ᐊᒻᒪᓗ ᐱᐅᓂᖅᐹᓂᒃ ᐊᑐᖅᑕᐅᕙᒃᑐᓂᒃ 
ᐱᓕᕆᐊᑦ ᐊᐅᓚᑦᑎᐊᕐᓂᐊᕐᒪᑕ. ᐅᖃᓕᒫᒐᖅ ᐃᑲᔪᕈᑕᐅᑦᑎᐊᕐᓂᐊᕐᒪᑦ 
ᐋᖅᑭᒃᓱᐃᑦᑎᐊᕐᓂᕐᒥᒃ ᐊᕐᕌᒍᑕᒫᑦ ᖃᐅᔨᓴᕈᑎᖏᓐᓂᒃ ᐊᒻᒪᓗ 
ᓇᓗᓇᐃᖅᓯᔾᔪᑕᐅᓂᐊᕐᓗᓂ ᑭᒃᑯᓐᓂ ᖃᐅᔨᒃᑲᐃᔪᓐᓇᕐᒪᖔᑕ 
ᖃᐅᔨᒋᐊᒃᑲᓐᓂᕐᓂᐊᕐᓗᑎᒃ ᓈᒻᒪᙱᓐᓂᓕᐅᔪᑦ. 



ᐊᑦᑕᓇᖅᑕᐃᓕᒪᑎᑦᑎᓂᖅ ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗ ᓄᓇᕘᓕᒫᒥ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓴᕐᓂᖃᖃᑦᑕᖏᒻᒪᑕ 
ᐃᑯᐊᓪᓚᒃᑐᓕᕆᓂᕐᒧᑦ ᓇᖕᒥᓂᖅ ᒪᓕᒋᐊᓕᒐᓗᐊᒥᖕᓂᒃ 
ᐊᑐᖃᑦᑕᕆᐊᖃᖅᑕᒥᖕᓂᒃ 

18. ᖃᐅᔨᓴᓚᐅᖅᐳᒍᑦ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᖓᓂᒃ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑯᑦ ᒪᓕᑦᑎᐊᕋᓗᐊᕐᒪᖔᑕ ᐱᓕᕆᐊᒃᓴᒻᒪᕆᖕᒥᖕᓂᒃ 
ᑐᕌᖓᔪᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᐸᐃᕆᕕᖕᓂᒃ. ᒪᓕᒃᖢᒍ 
ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖅ, ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑦ 
ᐱᔭᕇᖅᓯᔭᕆᐊᖃᖅᐳᖅ ᐃᑯᐊᓪᓚᒃᑕᐃᓕᓂᕐᒧᑦ ᖃᐅᔨᓴᕈᑎᖏᓐᓂᒃ ᐃᒡᓗᕐᔪᐊᓂᒃ, 
ᐃᓚᒋᖃᓯᐅᑎᓪᓗᒋᑦ ᐸᐃᕆᕖᑦ. ᐱᖁᔭᖅ ᓇᓗᓇᐃᕐᓯᓪᓚᑦᑖᖅᓯᒪᙱᑦᑑᒐᓗᐊᖅ 
ᖃᔅᓰᓱᕐᓗᑎᒃ ᖃᐅᔨᓴᖃᑦᑕᕆᐊᖃᕐᒪᖔᑕ ᑭᓯᐊᓂ ᐃᖅᑲᓇᐃᔭᕐᕕᒃ ᐃᒻᒥᒃᑯᑦ 
ᐊᑐᖅᑕᐅᔭᕆᐊᓕᖕᓂᒃ ᓇᓗᓇᐃᖅᓯᓯᒪᕗᖅ ᖃᐅᔨᓴᖃᑦᑕᕆᐊᖃᕐᓂᖏᓐᓄᑦ 
ᒪᕐᕈᐃᖅᓱᕐᓗᑎᒃ ᐊᕐᕌᒎᑉ ᐃᓗᐊᓂ. ᕿᒥᕐᕈᓚᐅᕐᒥᔪᒍᑦ ᒪᕐᕈᐃᖅᓱᖅᓯᒪᓚᐅᕐᒪᖔᑕ 
ᖃᐅᔨᓴᕐᕈᑎᐅᓯᒪᔪᑦ ᐊᕐᕌᒎᑉ ᐃᓗᐊᓂ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑦᓄᑦ 
ᖃᐅᔨᓴᖅᑕᐅᓚᐅᕐᒪᖔᑕ 2010-ᒥ, 2011, ᐊᒻᒪᓗ 2012-ᒥ ᑕᐃᒃᑯᓄᖓ 
35-ᖑᔪᓄᑦ ᐸᐃᕆᕕᐅᔪᓄᑦ ᖃᐅᔨᓴᓚᐅᖅᑕᑦᑎᓐᓂ. ᐊᐱᖅᓱᓚᐅᕐᒥᔪᒍᑦ 
ᐊᖓᔪᖅᑲᐅᑎᓂᒃ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᓐᓂ. 

19. ᖃᐅᔨᓚᐅᖅᑐᒍᑦ ᐊᕐᕌᒍᓂ ᐱᖓᓱᓂᒃ ᖃᐅᔨᓴᕐᓂᖃᖅᑎᓪᓗᑕ, 
ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦᓄᑦ ᖃᐅᔨᓴᖅᑕᐅᔪᕕᓃᑦ ᐊᕐᕌᒍ ᒪᕐᕈᐃᖅᓱᖅᖢᒍ 
ᐃᓗᐊᓂ ᐊᕝᕙᓪᓗᐊᖏᓐᓂᒃ ᒥᑭᓐᓂᖅᓴᒥᒃ (ᑕᑯᓗᒍ ᑕᑯᔭᒐᖅ 1). ᑕᐃᒃᑯᐊᓕ 
ᒪᕐᕉᒃ ᐸᐃᕆᕝᕖᒃ ᖃᐅᔨᓴᖅᑕᑦᑎᓐᓂᒃ, ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦ 
ᖃᐅᔨᓴᓚᐅᕐᓂᖏᑦᑐᖅ ᐅᑯᓇᓂ ᐊᕐᕉᒎᔪᓂ 2010-ᒥ, 2011-ᒥ, ᐅᕝᕙᓘᓐᓃᑦ 
2012-ᒥᓘᓐᓃᑦ. 

20. ᐊᑐᓕᖁᔭᐅᔪᖅ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᖃᖃᑦᑕᕆᐊᖃᖅᑐᑦ ᐸᐃᕆᕕᐅᔪᓂᒃ 
ᒪᓕᑦᑎᐊᕐᓗᓂᔾᔪᒃ ᓇᖕᒥᓂᖅ ᐃᖅᑲᓇᐃᔭᕐᕕᖁᑎᖏᑦᑕ ᐃᓗᐊᓂ 
ᐊᑐᖅᑕᐅᔭᕆᐊᓖᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓴᖃᑦᑕᕋᓗᐊᖅᑎᓪᓗᒋ ᒪᓕᒃᖢᒍ 
ᐃᑯᐊᓪᓚᑦᑎᑦᑎᑦᑕᐃᓕᒪᓂᕐᒧᑦ ᐱᖁᔭᖓᑦ, ᐱᓕᕆᕝᕕᒃ ᖃᓄᐃᓕᐅᕈᑎᖃᕐᓂᐊᖅᑐᑦ 
ᐊᑐᐃᓐᓇᐅᑎᑦᑎᓂᐊᕐᓗᑎᒃ ᑐᑭᓯᐅᒪᓇᑦᑎᐊᕐᓂᖅᓴᐅᓗᑎᒃ ᑐᕌᖓᔪᓄᑦ 
ᖃᔅᓰᖅᓱᖃᑦᑕᕐᓂᖏᓐᓂᒃ ᖃᐅᔨᓴᖃᑦᑕᕐᓂᕐᒥᒃ. 

ᐅᖃᐅᔾᔨᒋᐊᖅᑎᑖᕐᓗᑎᒃ 2013 ᐅᑭᐊᖓᓂ ᖃᐅᔨᓴᖅᑐᒃᓴᐅᓗᓂ ᖃᓄᖅ 
ᑲᒪᒋᔭᖃᓲᖑᖕᒪᖔᑕ ᓴᐳᔾᔨᓂᕐᒧᑦ ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓᓐᓂᒃ, 
ᑕᐃᑲᓃᖃᑕᐅᔪᖅ ᖃᑦᑎᕆᔨᑦ ᐊᖓᔪᖅᖄᖓᑦ ᐊᒡᓚᒡᕕᖓᓂ. ᑕᒪᓐᓇ ᕿᒥᕐᕈᓂᖅ 
ᐅᔾᔨᕈᓱᒍᑕᐅᓂᐊᖅᐳᖅ ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖓᓂᒃ 
ᖃᐅᔨᓴᖃᑦᑕᕐᓃᑦ ᒪᓕᖃᑎᒌᑦᑎᐊᕋᓗᐊᕐᒪᖔᑕ ᐊᒻᒪᓗ ᐊᓯᖏᓐᓂᒃ 
ᐱᔪᓐᓇᐅᑎᖃᕐᕕᓂᒃ ᐊᔾᔨᒌᖕᓂᖃᕈᓐᓇᕐᓗᑎᒃ, ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ 

ᒪᓕᒋᐊᓖᑦ ᑲᒪᒋᔭᕆᐊᓖᓪᓗ ᑐᑭᓕᐊᖑᓯᒪᔪᑦ ᐱᖁᔭᐅᑉ ᐃᓗᐊᓂ, ᐊᒻᒪᓗ 
ᐱᓕᕆᕝᕕᐅᑉ ᐃᓗᐊᓂ ᐊᑐᖅᑕᐅᓂᕆᔭᐊᕙᒃᑐᑦ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᑦ 
ᐊᑑᑎᖃᑦᑎᐊᕈᓐᓇᕐᒪᖔᑕ ᐱᕕᒃᓴᕆᔭᐅᔭᕇᖅᑐᑦ ᑐᙵᕝᕕᒋᓗᒋᑦ. 

ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕈᑎᑦ ᐅᓂᒃᑳᓕᐊᖑᓯᒪᔪᑦ 
ᓇᓗᓇᐃᖅᓯᓯᒪᑦᑎᐊᙱᒻᒪᑕ ᑭᓇᒧᑦ ᑲᒪᒋᔭᐅᔭᕆᐊᖃᕐᒪᖔᑕ 
ᓈᒻᒪᙱᓐᓂᐅᔪᑦ 

21. ᖃᑦᑎᕆᔨᓄᑦ ᐊᖓᔪᖅᑳᒻᒪᕆᒃ ᐱᔭᕇᕈᓂ ᐅᓂᒃᑳᓕᐊᒥᓂᒃ, 
ᑐᓂᔭᐅᖃᑦᑕᖅᐳᖅ ᐸᐃᕆᕕᐅᑉ ᐊᐅᓚᑦᑎᔨᖏᓐᓄᑦ. ᑕᐃᑲᓂ ᖃᐅᔨᓴᖅᑕᑦᑎᓐᓂᒃ, 
ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦ ᖃᐅᔨᓚᐅᖅᐳᖅ ᓈᒻᒪᙱᓐᓂᐅᔪᓂᒃ 
ᐱᖃᓯᐅᑎᓪᓗᑎᒃ ᑐᐃᕕᕐᓇᖅᑐᖃᓕᖅᐸᑦ ᐊᓂᕝᕖᑦ ᐊᒡᕕᐊᖅᑐᖃᐅᓗᐊᓚᐅᕐᒪᑕ 
ᐊᓂᕝᕕᐅᓂᖅ ᐊᔪᕐᓇᖅᖢᑎᒃ, ᑐᖅᑯᑦᑎᐊᖅᓯᒪᓇᑎᒡᓗ ᐃᑯᐊᓪᓚᒃᓴᕋᐃᑦᑐᑦ, 
ᐊᒻᒪᓗ ᐊᒥᓲᙱᓗᐊᖅᖢᑎᒃ ᐃᑯᐊᓪᓚᓕᕐᓂᖅᐸᑦ ᖁᖁᐊᕈᑎᑦ. 

22. ᓇᓗᓇᐃᖅᑕᐅᑎᓪᓗᒋᑦ ᓈᒻᒪᖏᓐᓂᓕᐅᔪᑦ, ᖃᐅᔨᓚᐅᖅᐳᒍᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖑᔪᑦ ᓇᓗᓇᐃᖅᓯᔪᓐᓇᓚᐅᙱᒻᒪᑕ ᑭᒃᑯᓐᓄᑦ 
ᑲᒪᒋᔭᐅᔭᕆᐊᖃᕐᒪᖔᑕ. ᖃᐅᔨᓚᐅᕐᒥᔪᒍᑦ, ᐱᒻᒪᕆᐊᓘᒐᓗᐊᖅᑎᓪᓗᒍ 
ᓇᓗᓇᐃᖅᑕᐅᓯᒪᔪᖅ ᓈᒻᒪᙱᓐᓂᓕᒃ, ᖃᐅᔨᒋᐊᒃᑲᓐᓂᖅᑕᐅᖃᑦᑕᕐᓂᖏᒻᒪᑕ 
ᐋᖅᑭᒃᑕᐅᒐᓗᐊᕐᓂᕐᒪᖔᑕ ᑭᓯᐊᓂ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᖅᑕᐅᒃᑲᓐᓂᓕᑕᐃᓐᓇᓕᕌᖓᑕ ᑲᒪᒋᔭᐅᓕᑕᐃᓐᓇᖅᐸᖕᓂᖅᖢᑎᒃ. 

23. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᙱᑦᑐᑦ ᓈᒻᒪᙱᓐᓂᓕᖕᓂᒃ 
ᓇᓗᓇᐃᖅᑕᐅᓯᒪᔪᓂᒃ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᖃᑦᑎᕆᔨᑦ 
ᐊᖓᔪᖅᑳᒻᒪᕆᖓᓐᓄᑦ ᐊᕐᕌᒎᑉ ᐃᓗᐊᓂ ᒪᕐᕈᐃᖅᓱᖅᖢᒍ ᖃᐅᔨᓴᕐᓂᕆᔭᖏᓐᓂᒃ. 
ᐆᒃᑑᑎᒋᓗᒍ, ᐃᓕᓐᓂᐊᕆᐅᖅᓴᔪᓕᕆᔨᒃᑯᑦ ᑐᓂᓯᖅᑳᖅᑎᓐᓇᒋᑦ ᐱᔪᓐᓇᐅᒻᒥᒃ 
ᐸᐃᕆᕕᖕᒧᑦ, ᐱᓕᕆᐊᖃᙱᒻᒥᔪᑦᑕᐅᖅ ᑲᒪᒋᔭᐅᒐᓗᐊᕐᒪᖔᑕ ᓈᒻᒪᙱᓐᓂᐅᔪᑦ 
ᐃᒡᓗᕐᔪᐊᕐᒥ ᑎᑎᕋᖅᑕᐅᓚᐅᖅᑐᑦ ᖃᑦᑎᕆᔩᑦ ᐊᖓᔪᖅᑳᒻᒪᕆᖓᑦᓄᑦ 
ᑭᖑᓂᖔᖓᓂ ᖃᐅᔨᓴᕐᓂᑯᖏᓐᓂᒃ. 

24. ᐊᑐᓕᖁᔭᐅᔪᖅ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐃᒪᐃᑦᑕᕆᐊᖃᖅᐳᑦ 

• ᓇᓗᓇᐃᑦᑎᐊᖅᓯᒪᓗᒍ ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦᑕ 
ᐅᓂᒃᑳᓕᐊᖏᓐᓂᒃ ᑭᓇ ᑲᒪᒋᔭᖃᕆᐊᖃᕐᒪᖔᑦ ᓈᒻᒪᙱᓐᓂᓕᖕᓂᒃ 
ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᖃᓚᐅᖅᑎᓪᓗᒍ, ᐊᒻᒪᓗ 

• ᐱᓕᕆᖃᑎᖃᕐᓗᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂᒃ, 
ᖃᐅᔨᒋᐊᒃᑲᓐᓂᖃᑦᑕᕐᓗᑎᒃ ᓈᒻᒪᙱᓐᓂᐅᔪᓂᒃ 
ᐋᖅᑭᒃᑕᐅᑦᑎᐊᖃᑦᑕᕈᓐᓇᖁᓪᓗᒋᑦ ᐋᖅᑭᒃᑕᐅᔭᕆᐊᖃᓕᑐᐊᖅᐸᑕ 
ᓈᒻᒪᓈᖅᑐᒃᑯᑦ ᕿᓚᒻᒥᐅᔪᒃᑯᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᓴᐳᔾᔨᓂᕐᒧᑦ ᐱᔨᑦᑎᕋᖅᑎᑦ ᐱᓕᕆᕝᕕᖓᑕ ᐃᓗᐊᓂ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᑦ ᕿᒥᕐᕈᔭᐅᓂᐊᖅᑐᑦ ᐊᑐᖃᑦᑕᖅᑕᖏᓐᓂᒃ ᒫᓐᓇᐅᔪᖅ 
ᐱᓕᕆᔾᔪᑎᖏᓐᓂᒃ, ᐊᑐᕆᐊᖃᖅᑕᖏᓐᓂᒃ, ᐊᒻᒪᓗ ᐊᑐᐊᒐᖏᓐᓂᒃ 2013 
ᐅᑭᐊᖓᓂ. ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ 
ᖃᐅᔨᓴᖅᑕᐅᓂᐊᖅᑐᑦ ᕿᒥᕐᕈᓂᖃᖅᑎᓪᓗᒋᑦ ᐋᖅᑭᒃᓱᖅᓯᒪᓂᖏᑦ 
ᐃᓚᖃᕋᓗᐊᕐᒪᖔᑦ ᓇᓕᐊᒃ ᐱᓕᕆᕝᕕᒧᑦ ᑲᒪᒋᔭᐅᔭᕆᐊᖃᕐᒪᖔᑦ 
ᖃᐅᔨᒋᐊᒃᑲᓐᓂᕐᓂᕐᒥᒃ. 

ᐱᓕᕆᕝᕕᐅᔫᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᑦ ᓇᓗᓇᐃᑲᐅᑎᒋᓂᐊᖅᐳᑦ ᑭᒃᑯᓪᓚᑦᑖᑦ 
ᖃᐅᔨᒋᐊᕐᕕᐅᔭᕆᐊᖃᕐᒪᖔᑦ ᐱᓕᕆᕝᕕᖏᓐᓂ ᑎᒍᓯᓂᐊᕐᓗᑎᒃ, ᐋᖅᑭᒃᓱᐃᓗᑎᒃ, 
ᐊᒻᒪᓗ ᑭᐅᓂᐊᕐᓗᑎᒃ ᖃᐅᔨᓴᖅᑕᐅᖁᔭᐅᔪᓄᑦ ᐊᒻᒪᓗ ᐅᓂᒃᑳᓕᐊᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᑐᓕᖅᑎᑦᑎᓚᐅᖅᑐᑦ ᐊᐃᐱᕆ 2013-ᒥ 
ᓄᑖᓂᒃ ᐸᐃᕆᕕᖕᓂ ᐊᐅᓚᑦᑎᓂᕐᒧᑦ ᓇᓗᓇᐃᖅᓯᔾᔪᑎᓂᒃ 
ᐋᖅᑭᐅᒪᖃᑎᒌᖕᓂᐊᕐᓗᑎᒃ ᐱᕙᓪᓕᐊᕋᐅᔭᕐᓂᖓᑕ 
ᐊᐳᖅᑎᑕᖃᖅᑕᐃᓕᒪᑎᑦᑎᓂᕐᒥᒃ ᐊᒻᒪᓗ ᐋᖅᑭᐅᒪᐅᔭᖅᑎᑦᑎᓂᕐᒧᑦ ᑎᓕᓯᔾᔪᑎᓂᒃ 
ᑐᒃᓯᕋᖅᑐᖅ ᐱᓕᕆᕝᕕᖕᓂ. ᓄᑖᖅ ᓇᓗᓇᐃᖅᓯᔾᔪᑎᑦ, ᑐᐊᕕᕐᓇᖅᑐᖃᖅᑎᓪᓗᒍ 
ᖃᐅᔨᒋᐊᕕᒃᓴᑦ ᑐᑭᓯᒋᐊᕈᑎ, ᐱᓕᕆᐊᒥᒃ ᑐᒃᓯᕋᐅᑎᑦ, ᐊᒻᒪᓗ ᐱᓕᕆᐊᕐᒥ 
ᑎᓕᓯᔾᔪᑎᒥᒃ ᑐᐊᕕᓐᓇᖅᑑᑎᖃᕐᓂᕐᒧᑦ ᐊᑐᕆᐊᖃᖅᑎᑕᐅᔪᓂᒃ 
ᑐᓴᐅᒪᑎᑕᐅᒐᓗᐊᕐᒪᖔᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪ ᐊᑐᐃᓐᓇᐅᓗᑎᒃ ᐊᑐᓂ 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᑦ ᐃᑭᐊᖅᑭᕝᕕᖓᓄᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ 
ᐊᑐᐃᓐᓇᐅᑎᑦᑎᓂᐊᕐᒥᔪᑦ ᖃᓄᐃᓕᐅᕆᐊᖃᕐᒪᖔᑕ ᑕᒪᒃᑯᓂᖓ ᓄᑖᖑᔪᑦ 
ᓇᓗᓇᐃᖅᓯᔾᔪᑎᓂ ᐃᓕᓐᓂᐊᕐᓂᓕᕆᔨᒃᑯᑦ ᒪᓕᒃᖢᒋᑦ ᑐᒃᓯᕋᕈᑕᐅᓚᐅᖅᑐᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑲᑎᖃᑎᖃᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᔪᓚᐃ 2013-ᖑᑎᓪᓗᒍ ᐅᖃᐅᓯᖃᖅᖢᑎᒃ 
ᓴᖅᑭᑦᑎᓂᐊᕐᓂᕐᒥᒃ ᐅᖃᖃᑎᒌᖕᓂᕐᒧᑦ ᑐᑭᑖᕈᑎᒥᒃ ᐅᓂᒃᑳᓕᐅᕐᓂᕐᒧᑦ 
ᑲᔪᓯᔾᔪᑎᖏᓐᓂᒃ ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖏᓐᓂ. ᑕᒪᓐᓇ 
ᑐᑭᑖᕈᑎ ᐱᐅᓯᕚᓪᓕᕈᑕᐅᓂᐊᕐᒪᑦ ᐅᖃᖃᑎᒌᒍᓐᓇᕐᓂᕐᒧᑦ ᐊᑯᕐᖓᓂ 
ᐱᓕᕆᕝᕕᐅᔫᖕᓂ ᑲᒪᒋᔭᖃᖃᑦᑕᕐᓂᕐᒧᑦ ᓈᒻᒪᙱᓐᓂᓕᐅᔪᑦ ᖃᐅᔨᓴᕈᑕᐅᔪᓂ 
ᐅᓂᒃᑳᓕᐊᕐᒥ. 

ᐊᑦᑕᓇᖅᑕᐃᓕᒪᑎᑦᑎᓂᖅ 
ᐃᓕᓐᓂᐊᕐᕕᖕᓂᒃ 

25. ᖃᐅᔨᓴᕐᓂᖅ ᐊᒻᒪᓗ ᕿᒥᕐᕈᓂᖅ ᐃᓕᓐᓂᐊᕐᕕᖕᓂᒃ, ᐸᕐᓇᐃᓂᖅ ᐊᒻᒪᓗ 
ᑐᐊᕕᕐᓇᖅᑐᒃᑯᑦ ᐊᓂᓇᓱᐊᕐᓂᕐᒧᑦ, ᐊᒻᒪᓗ ᐱᓕᕆᓪᓚᑖᖃᑦᑕᕐᓂᖅ ᐊᖑᒻᒪᑎᔪᓂᒃ 
ᐊᖅᑭᐅᒪᑎᑦᑏᓐᓇᖃᑦᑕᕐᓂᖅ ᐊᑦᑕᓇᖅᑐᑕᖃᖁᓇᒍ ᐃᓕᓐᓂᐊᕐᕕᖕᓂ. 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯ 
ᑲᑐᔾᔨᖃᑎᒌᒃᑑᒃ ᑲᒪᒋᔭᕆᐊᓕᖏᓐᓂᒃ ᐊᑦᑕᓇᖅᑎᑦᑎᑦᑕᐃᓕᒪᓂᕐᒥᒃ 
ᐃᓕᓐᓂᐊᕐᕕᖕᓂᒃ.  

26. ᒪᓕᒃᖢᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ, ᐃᓕᓴᐃᔩᑦ 
ᐊᖓᔪᖅᑳᖓᑦ ᖃᐅᔨᓴᑦᑎᐊᖃᑦᑕᕆᐊᖃᖅᐳᖅ ᐊᑦᑕᓇᖅᑐᒦᙱᒃᑲᓗᐊᕐᒪᖔᑕ 
ᐃᓕᓐᓂᐊᖅᑎᐅᔪᑦ, ᐃᖅᑲᓇᐃᔭᖅᑎᖏᑦ, ᐊᒻᒪᓗ ᐊᓯᖏᑦ 
ᐃᓕᓐᓂᐊᕐᕕᖕᒦᖃᑦᑕᖅᑐᑦ. ᐊᒻᒪᒃᑲᓐᓂᖅ, ᒪᓕᒃᖢᒋᑦ ᖃᓄᐃᓕᐅᖁᔭᐅᔪᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓴᐃᔩᑦ ᐊᖓᔪᖅᑳᖓᑦ 
ᖃᐅᔨᓴᑦᑎᐊᖃᑦᑕᕆᐊᖃᖅᐳᖅ ᐃᓕᓐᓂᐊᕐᕕᐅᑉ ᐱᖁᑎᖏᑦ 
ᐋᖅᑭᐅᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᐊᑐᒐᒃᓴᑦᑎᐊᖑᒐᓗᐊᕐᒪᖔᑕ. ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑲᒪᒋᔭᖃᕆᐊᖃᖅᑐᑦ ᖃᐅᔨᓴᕐᓂᕐᒥᒃ, 
ᐋᖅᑭᒃᓱᐃᓂᕐᒥᒃ, ᐊᒻᒪᓗ ᐋᖅᑭᐅᒪᐃᓐᓇᕈᓐᓇᖅᑎᑦᑎᓂᕐᒥᒃ ᓄᓇᕗᑦ 
ᒐᕙᒪᒃᑯᖏᑦᑕ ᐃᒡᓗᖁᑎᒋᔭᖏᓐᓂᒃ, ᐃᓚᒋᖃᓯᐅᑎᓪᓗᑎᒃ ᐃᓕᓐᓂᐊᕐᕕᐅᔪᑦ. 

27. ᖃᐅᔨᓴᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᒪᓕᑦᑎᐊᓚᐅᕐᒪᖔᑕ ᐱᒻᒪᕆᐅᔪᓂᒃ 
ᑲᒪᒋᔭᕆᐊᓕᖏᓐᓂᒃ ᑐᕌᖓᔪᓄᑦ ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᕕᖕᓂᒃ 
ᒪᓕᒃᖢᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ 
ᐱᖁᔭᖅ, ᐅᐊᔭᓕᕆᓂᕐᒧᑦ ᓴᐳᔾᔨᓯᒪᓂᕐᒥᒃ ᐱᖁᔭᖅ, ᐆᓇᖅᑐᖃᐅᑎᓄᑦ 
ᐳᓪᓚᓕᖕᓄᓪᓗ ᐱᖁᔭᖅ, ᐊᒻᒪᓗ ᐊᒃᑐᐊᓂᖃᖅᑐᓕᒫᑦ ᒪᓕᒐᖏᓐᓂᒃ, 
ᐊᑐᒐᙳᖅᑎᑕᐅᓯᒪᔪᓂᒃ, ᐊᒻᒪᓗ ᐊᑐᖅᑕᐅᔭᕆᐊᓕᖕᓂ. 

ᐃᓕᓴᐃᔩᑦ ᐊᖓᔪᖅᑳᖏᑦ ᐊᑐᕆᐊᖃᖅᑕᖏᓐᓂᒃ ᒪᓕᙱᑦᑐᑦ 
ᑐᐊᕕᕐᓇᖅᑐᖃᓕᖅᐸᑦ ᐊᓂᕕᒃᑎᒍᑦ ᐊᔪᕈᓐᓃᖅᓴᐃᓂᕐᒥᒃ 

28. ᑐᐊᕕᕐᓇᖅᑐᖃᓕᖅᐸᑦ ᐊᓂᕕᒃᑎᒍᑦ ᐊᔪᕈᓐᓃᖅᓴᐃᖃᑦᑕᕐᓂᖅ 
ᐱᒻᒪᕆᐅᖕᒪᑦ ᐃᓕᓐᓂᐊᕐᕕᖕᒥ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ. 
ᑐᐊᕕᕐᓇᖅᑐᖃᓕᖅᐸᑦ ᐊᓂᕕᒃᑎᒍᑦ ᐊᔪᕈᓐᓃᓴᐃᔾᔪᑕᐅᖃᑦᑕᕐᒪᑦ ᒪᓕᒡᓗᑎᒃ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᓂᒡᓗ ᐊᑐᖅᑕᐅᔭᕆᓕᖕᓂᒃ 
ᑐᐊᕕᕐᓇᖅᑐᖃᓕᕐᓂᖅᐸᑦ. ᐆᒃᑐᕋᕈᑕᐅᓪᓗᓂᓗ ᖃᓄᖅ ᐊᔪᕐᓇᖏᑎᒋᖕᒪᖔᑕ 
ᑐᐊᕕᕐᓇᖅᑑᑎᖃᖅᑎᓪᓗᒍ ᐸᕐᓇᐅᑎᖏᑦ. 

29. ᒪᓕᒃᖢᒍ ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᑎᑦᑎᓂᕐᒧᑦ ᒪᓕᒋᐊᓕᒃ 
ᓄᓇᕘᑉ ᐃᓕᓐᓂᐊᕐᕕᖏᓐᓂ, ᐃᓕᓐᓂᐊᕐᕖᑦ ᐃᓕᓐᓂᐊᕐᕕᐅᕙᒃᑐᑦ ᓱᕈᓯᕐᓄᑦ 
ᐱᖓᓱᐃᖅᑕᕐᓗᑎᒃ ᐃᑭᑦᑐᖅᓯᐅᑦ ᓂᓪᓕᕌᖓᑦ ᐊᓂᓇᓱᐊᕐᓂᕐᒥᒃ 
ᐊᔪᕈᓐᓃᖅᓴᖅᑕᐅᖃᑦᑕᕆᐊᓖᑦ ᐊᑐᕆᐊᖃᖅᑐᑦ ᓯᕗᓪᓕᖅᐹᒃ ᒪᕐᕉᒃ ᑕᖅᑮᒃ 
ᐃᓕᓐᓂᐊᓕᓵᖅᑎᓪᓗᒋᑦ ᐊᒻᒪᓗ ᑕᖅᑭᑕᒫᑦ ᐊᑕᐅᓯᐊᕐᓗᑎᒃ ᐊᕐᕌᒍᓕᒫᖅ 
ᓈᒻᒪᒃᑐᖅ. ᓇᓗᓇᐃᔭᐃᓂᐊᕐᓗᓂ ᐃᓕᓴᐃᔨᒃᑯᑦ ᐊᖓᔪᖅᑳᖏᑦ 
ᑐᐊᕕᕐᓇᑐᓕᕆᓂᕐᒥᒃ ᐊᔪᕈᓐᓃᖅᓴᐃᖃᑦᑕᖅᓯᒪᔪᑦ, ᒪᓕᒋᐊᓕᖏᓐᓂᒃ 
ᕿᒥᕐᕈᓚᐅᖅᑐᒍᑦ ᑐᐊᕕᕐᓇᑐᖃᓕᕐᓂᖅᐸᑦ ᐊᓂᕕᒃᑎᒍᑦ 
ᐊᔪᕈᓐᓃᖅᓴᐃᓯᒪᓂᖏᓐᓂᒃ 8-ᖑᔪᓂᒃ ᐃᓕᓐᓂᐊᕐᕕᖕᓂᒃ ᖃᐅᔨᓴᓚᐅᖅᐳᒍᑦ 
2010-11-ᒥ ᐊᒻᒪᓗ 2011-12-ᒥᓪᓗ ᐃᓕᓐᓂᐊᕐᓂᐅᓚᐅᖅᑐᑦ ᐊᕐᕌᒍᖏᓐᓂ. 
ᕿᒥᕐᕈᓚᐅᖅᑐᒍᑦ ᑎᑎᖅᑭᕋᖅᑕᐅᓂᑯᓂᒃ ᐃᓕᓴᐃᔨᒃᑯᑦ ᐊᖓᔪᖅᑳᖏᑦᑕ 
ᑕᖅᑭᑕᒫᑦ ᐅᓂᒃᑳᓕᐊᕆᓯᒪᔭᖏᓐᓂᒃ, ᐃᓚᖃᖅᑐᓂᒃ ᑲᑎᖅᓱᖅᓯᒪᔪᓂᒃ 
ᑐᑭᓯᒋᐊᕈᑎᓂᒃ ᑐᕌᖓᔪᑦ ᑐᐊᕕᕐᓇᖅᑐᖃᖅᑎᓪᓗᒍ ᐊᓂᕕᒃᑎᒍᑦ 
ᐊᔪᕈᓐᓃᖅᓴᐃᓂᕐᒥᒃ ᐊᑐᓚᐅᒪᖔᑕ. ᐊᐱᖅᓱᓚᐅᕐᒥᔪᒍᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᖓᔪᖅᑲᐅᑎᐅᔪᓂᒃ, ᐃᓚᒋᖃᑕᐅᓪᓗᒋᑦ ᐃᓕᓴᐃᔩᑦ 
ᐊᖓᔪᖅᑳᖏᑦ. 

30. ᕿᒥᕐᕈᓚᐅᖅᑕᑦᑎᓐᓂ ᐃᓕᓴᐃᔩᑦ ᐊᖓᔪᖅᑳᖏᑦᑕ ᑕᖅᑭᑕᒫᑦ 
ᐅᓂᒃᑳᓕᐊᕆᓲᖏᓐᓂᒃ ᑕᐃᒃᑯᓂᖓ 8-ᖑᔪᑦ ᐃᓕᓐᓂᐊᕐᕕᖕᓂᒃ 
ᖃᐅᔨᓴᓚᐅᖅᑕᑦᑎᓐᓂᒃ, ᖃᐅᔨᓚᐅᖅᐳᒍᑦ ᓇᓕᖏᓪᓘᓐᓃᑦ ᐊᑐᓚᐅᙱᓐᓂᖏᑦᑐᑦ 
ᒪᓕᒋᐊᓕᒥᖕᓂᒃ ᖃᔅᓰᕆᐊᓕᖏᓐᓂᒃ ᐊᔪᕈᓐᓃᖅᓴᐃᓂᕐᒥᒃ ᑐᐊᕕᕐᓇᖅᑐᖃᓕᖅᐸᑦ 
ᐊᓂᓇᓱᐊᕕᒃᓴᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑲᐅᑎᖏᑦ ᐃᒪᐃᓕᓚᐅᖅᑐᑦ 
ᐃᒻᒪᖄᒎᖅ ᐊᔪᕈᓐᓃᖅᓴᐃᓂᖃᓚᐅᖅᑐᒃᓴᐅᔪᒐᓗᐊᑦ 
ᑎᑎᕋᖅᑕᐅᓯᒪᙱᑐᐃᓐᓇᖅᐳᖅᑲᐃᒎᖓᐃ ᑕᖅᑭᑕᒫᑦ ᐅᓂᒃᑳᓕᐊᕆᕙᒃᑕᖏᓐᓂ. 
ᑭᓯᐊᓂᑦᑕᐅᖅ, ᐊᖓᔪᖅᑲᐅᑏᑦ ᐃᓕᓐᓂᐊᕐᕕᖕᓂ ᐱᖓᓱᓂ ᓇᓗᓇᐃᖅᓯᓚᐅᖅᐳᑦ 
ᐅᕙᑦᑎᓐᓄᑦ ᑲᒪᒋᔭᖃᓚᐅᙱᓐᓂᖏᓐᓂᒃ ᐊᑐᕆᐊᖃᖅᑕᖏᓐᓂᒃ 
ᐊᔪᕈᓐᓃᖅᓴᐃᓂᕐᒥᒃ ᐅᑯᓇᓂ ᐊᕌᒍᓂ 2012-13-ᒥ ᐃᓕᓐᓂᐊᕐᓇᐅᔪᒥ. ᑕᒪᓐᓇ 
ᒪᓕᙱᓐᓂᖅ ᐊᑐᕆᐊᖃᖅᑐᓂᒃ ᑐᐊᕕᕐᓇᖅᑐᒥᒃ ᐊᓂᕕᒃᑎᒍᑦ 
ᐊᔪᕈᓐᓃᖅᓴᐃᓯᒪᓂᖅ ᐊᑐᖅᑕᐅᙱᑎᓪᓗᒍ 
ᐅᓗᕆᐊᓇᖅᑐᒦᑎᑦᑎᒋᐊᓪᓚᖕᓂᖅᓴᐅᔪᖅ ᐃᓕᓐᓂᐊᖅᑎᓂᒃ 
ᐊᓂᔪᓐᓇᐃᓪᓕᓐᓂᖅᐸᑕ ᐃᒡᓗᕐᔪᐊᕐᒥᒃ ᑐᐊᕕᕐᓇᖅᑐᖃᖅᑎᓪᓗᒍ. 
ᐊᔪᕈᓐᓃᖅᓴᐃᑎᑦᑎᖃᑦᑕᖏᑦᑐᑦ ᐅᓗᕆᐊᓇᖅᑐᒦᑎᑦᑎᓪᓚᕆᒃᑐᑦ 
ᐃᓕᓐᓂᐊᖅᑎᐅᔪᓂᒃ ᐊᑦᑕᓇᖅᑐᒦᑦᑕᐃᓕᒪᑎᑦᑎᔪᒃᓴᐅᑕᐅᒐᓗᐊᖅᖢᑎᒃ. 

31. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᑦᑎᐊᖅᓯᒪᔭᕆᐊᓖᑦ 
ᐃᓕᓴᐃᔨᒃᑯᑦ ᐊᖓᔪᖅᑳᖏᓐᓂᒃ ᐊᔪᕈᓐᓃᖅᓴᐃᖃᑦᑕᕋᓗᐊᕐᒪᖔᑕ, 
ᐊᑐᕆᐊᖃᖅᑕᖏᑦ ᒪᓕᒡᓗᓂᔾᔪᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᕿᓂᖅᑐᑦ ᖃᓄᖅ ᐱᔪᓐᓇᕋᔭᕐᒪᖔᑕ ᐃᓕᓴᐃᔨᑦ ᐊᖓᔪᖅᑳᖏᑦ ᑲᒪᒋᔭᖃᕈᓐᓇᕐᒪᒑᑕ 
ᐊᑦᑕᓇᖅᑐᒦᑦᑎᑦᑎᑕᐃᓕᒪᓂᕐᒧᑦ ᑐᕌᖓᔪᓂᒃ. ᐱᒻᒪᕆᐅᓂᖓ ᐊᔪᕈᓐᓃᖅᓴᐃᓂᕐᒥᒃ 
ᑐᐊᕕᕐᓇᖅᑐᖃᓕᖅᐸᑦ ᐊᓂᓇᓱᐊᕕᒃᓴᓂᒃ ᐱᓕᕆᐊᖑᓂᐊᖅᑐᖅ ᑕᐃᑲᓂ ᐅᑭᐊᒥᒃ 
2013-ᒥ ᐱᖓᓱᑦ ᐊᕕᒃᑐᖅᓯᒪᓂᓖᑦ ᐃᓕᓴᐃᔨᑦ ᐊᖓᔪᖅᑳᖏᑦ 
ᖃᑎᒪᓂᖃᓕᖅᑎᓪᓗᒋᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᓇᓗᓇᐃᔭᐃᑦᑎᐊᕐᓗᑎᒃ ᑲᒪᒋᔭᕆᐊᓕᖏᑦᑕ ᑕᒪᑭᖅ ᐱᓕᕆᕝᕖᑦ ᐊᒻᒪᓗ ᐃᓕᓴᐃᑦᔩᑦ 
ᐊᖓᔪᖅᑳᖏᑦ ᐱᔭᒃᓴᖏᓐᓂᒃ ᐊᔪᕈᓐᓃᖅᓴᐃᓂᕐᒥᒃ ᐅᓂᒃᑳᓕᐅᕐᓂᕐᒧᓪᓗ 
ᑐᐊᕕᕐᓇᖅᑐᖃᓕᖅᐸᑦ ᐊᓂᓇᓱᐊᕕᒃᓴᓂᒃ. 

ᐃᓕᓐᓂᐊᖅᓂᓕᕆᔨᒃᑯᑦ ᕿᒥᕐᕈᔪᑦ ᑲᓇᑕᓗᒃᑖᑉ ᐊᑐᐊᒐᖏᓐᓂᒃ 
ᐊᑐᕆᐊᓕᖏᓐᓂᓪᓗ ᐱᔾᔪᑎᓕᖕᓂᒃ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᕕᓂᒃ ᐊᑐᓕᖅᑎᑦᑎᓂᐊᕐᓗᑎᒃ 
ᐱᐅᓂᖅᐹᓂᒃ ᐊᑐᖅᑕᐅᔪᒃᓴᓂᒃ. ᐊᑐᓕᖅᑎᑦᑎᓂᖅ ᐱᐅᓂᖅᐹᓂᒃ ᐊᑐᖅᑕᐅᔪᒃᓴᓂᒃ 
ᐱᕕᖃᖅᑎᑦᑎᓇᔭᖅᑐᖅ ᖃᐅᔨᓴᑦᑎᐊᕈᑕᐅᔪᓐᓇᖅᖢᓂ ᐃᑯᐊᓪᓚᒃᑐᖃᕐᓂᕈᓂ 
ᐊᔪᕈᓐᓃᖅᓴᐃᓂᕐᒥᒃ ᐊᒻᒪᓗ ᐃᑯᐊᓪᓚᒃᑐᖅᓯᐅᑎ ᖁᖁᐊᕈᑎᑦ ᖃᐅᔨᓴᖅᑕᐅᓂᖏᑦ, 
ᑲᒪᒋᔭᐅᕙᒃᑐᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᕈᖅᑎᒃᑯᓐᓂ. 
ᐃᓕᓐᓂᐊᕐᓂᕐᓕᕆᔨᒃᑯᑦ ᐊᓯᔾᔩᓂᐊᕐᒥᔪᑦ ᑐᑭᑖᕈᑎᖏᓐᓂᒃ 
ᖃᔅᓰᕐᓱᕆᐊᖃᕐᓂᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ ᐃᑯᐊᓪᓚᒃᑐᖃᓕᕐᓂᕐᕈᓂ 

ᐊᓂᓇᓱᐊᕐᓂᕐᒥᒃ ᓈᒻᒪᓈᖅᓯᓂᐊᕐᓗᑎᒃ ᑲᓇᑕᓕᒫᒥ ᐃᑯᐊᓪᓚᒃᑐᓕᕆᓂᕐᒧᑦ 
ᒪᓕᒋᐊᓖᑦ ᐊᑐᕆᐊᖃᖅᑎᑕᐅᔪᓂᒃ. 

ᐃᓕᓂᓐᓂᐊᕐᓂᓕᕆᔨᒃᑯᑦ ᕿᒥᕐᕈᓂᐊᕐᒥᔪᑦ ᐃᓕᓴᐃᔩᑦ ᐊᖓᔪᖅᑳᖏᑦᑕ ᑕᖅᑭᑕᒫᑦ 
ᐅᓂᒃᑳᓕᐊᖏᓐᓂᒃ ᐊᑐᒐᒃᓴᐅᓂᐊᖅᑐᓂᒃ ᑕᐃᒫᒃ ᐊᔪᕐᓇᙱᓐᓂᖅᓴᐅᔪᒃᓴᐅᓗᑎᒃ 
ᐊᑐᕆᐊᖃᖅᑕᖏᑦ ᐃᓕᓴᐃᔩᑦ ᐊᖓᔪᖅᑳᖏᓐᓄᑦ ᐊᒻᒪ ᐊᔾᔨᒌᖕᓂᖃᕐᓂᖅᓴᐅᓗᑎᒃ 
ᑲᑎᖅᓱᐃᔾᔪᑎᒥᒃ ᑐᑭᓯᒋᐊᕈᑎᓂᒃ ᓴᖅᑮᔾᔪᑕᐅᓇᔭᖅᑐᑦ ᐊᑑᑎᖃᑦᑎᐊᕐᓂᖅᓴᒥᒃ 
ᐊᒻᒪᓗ ᐊᖑᒻᒪᑎᓯᒪᔪᓂᒃ ᑐᑭᓯᒋᐊᕈᑎᓂᒃ; ᑕᒪᓐᓇ ᐃᓚᖃᖅᐳᖅ 
ᖃᐅᔨᒋᐊᕈᑎᖃᕐᓂᕐᒥᒃ ᐃᑯᐊᓪᓚᒃᑐᖃᖅᑎᓪᓗᒍ ᐊᔪᕈᓐᓃᖅᓴᐃᓂᕐᒥᒃ 
ᑐᐊᕕᕐᓇᖅᑐᖃᖅᑎᓪᓗᒍ ᐃᓕᓐᓂᐊᕐᕕᓂᒃ. 

ᐱᖓᓱᑦ ᐊᕕᒃᑐᖅᓯᒪᓂᓖᑦ ᐊᐅᓚᑦᑎᔨᖏᑦ ᐊᒡᓚᒡᕕᖏᑦ ᕿᒥᕐᕈᓂᐊᖅᑐᑦ 
ᑎᑎᖅᑲᖁᑎᖏᓐᓂᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᒋᕙᒃᑕᖏᓐᓂᒃ ᕿᓂᕐᓗᑎᒡᓗ 
ᖃᓄᖅ ᐱᐅᓯᒋᐊᕈᓐᓇᕐᒪᖔᑕ ᑲᑎᖅᓯᐅᔾᔪᑎᖏᓐᓂᒃ ᑐᖅᑯᓯᖃᑦᑕᕐᓂᕆᔭᖏᓐᓂᒡᓗ 
ᐱᒻᒪᕆᐅᔪᓂᒃ ᑎᑎᖅᑲᖁᑎᖏᓐᓂᒃ ᑕᐃᒃᑯᐊᑐᑦ ᑐᕌᖓᔪᓄᑦ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᓂᕐᒧᑦ. 

ᑕᑯᒃᓴᐅᓪᓚᕆᒃᑐᓂᒃ ᐃᓄᖅᓴᐅᑎᓯᒪᓂᖃᓪᓚᕆᒃᐳᑦ 
ᐱᔭᕇᖅᓯᖃᑦᑕᕆᐊᖃᕐᓂᕐᒥᒃ, ᖃᐅᔨᒋᐊᒃᑲᓐᓂᕆᐊᖃᖃᑦᑕᕐᓂᕐᒥᒃ, ᐊᒻᒪᓗ 
ᖃᐅᔨᓴᖅᓯᒪᑦᑎᐊᖃᑦᑕᕆᐊᖃᕐᓂᒃᒥᒡᓗ ᐃᓕᓐᓂᐊᕐᕕᖕᓂᒃ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᕐᓂᐅᔪᓂᒃ 

32. ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᖃᑦᑕᕐᓂᐅᔪᑦ ᐃᓕᓐᓂᐊᕐᕕᖕᓂᒃ 
ᓇᓗᓇᐃᖅᓯᔾᔪᑕᐅᕙᒃᐳᑦ ᐊᑦᑕᓇᖅᑐᒦᙱᒃᑲᓗᐊᕐᒪᖔᑕ ᐃᓕᓐᓂᐊᖅᑎᐅᔪᓄᑦ 
ᐊᒻᒪᓗ ᐃᖅᑲᓇᐃᔭᖅᑎᐅᔪᓄᑦ. ᖃᐅᔨᓴᕈᑎᑦ ᓇᓗᓇᐃᖅᓯᔾᔪᑕᐅᔪᓐᓇᕐᒪᑕ 
ᐃᓱᒫᓗᖕᓇᖅᑐᓂᒃ ᑲᒪᒋᔭᐅᑲᐅᑎᒋᔭᕆᐊᓕᖕᓂᒃ ᐅᕝᕙᓘᓐᓃᑦ 
ᓱᕋᖕᓇᓵᖅᑎᑦᑎᑦᑕᐃᓕᒪᓂᕐᒧᑦ. ᐊᔾᔨᒌᙱᑦᑑᑎᑦ ᐱᖁᔭᐃᑦ 
ᐊᑐᖅᑕᐅᔭᕆᐊᖃᓪᓚᑦᑖᕐᒪᑕ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᕐᓂᖅ 
ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑎᖏᓐᓂᒃ, ᐃᓚᒋᖃᓯᐅᑎᓪᓗᒋᑦ ᐃᓕᓐᓂᐊᕐᕖᑦ. 

33. ᕿᓂᓚᐅᖅᐳᒍᑦ ᓇᓗᓇᐃᖅᓯᔪᒪᓪᓗᑕ ᖃᓄᖅ, ᑕᐃᒫᒃ 
ᐊᑦᑕᓇᖅᑐᒦᖁᓇᒋᑦ ᐃᓕᓐᓂᐊᕐᕕᐅᕙᒃᑐᑦ, ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᖃᑦᑕᕐᒪᖔᑕ ᐊᒻᒪᓗ 
ᖃᐅᔨᒋᐊᒃᑲᓐᓂᖅᐸᒻᒪᖔᑕ ᓴᖅᑭᑕᐅᔪᕕᓂᕐᓂᒃ ᐊᑐᓕᖁᔭᐅᓯᒪᔪᓂᒃ ᐅᕝᕙᓘᓐᓃᑦ 
ᐊᑦᑕᓇᖅᑎᑦᑎᑦᑕᐃᓕᒪᓂᕐᒧᑦ ᐅᓂᒃᑳᓕᐊᓂᒃ. ᑕᒪᓐᓇ ᐱᔾᔪᑎᒋᓪᓗᒍ, 
ᕿᒥᕐᕈᓚᐅᖅᐳᒍᑦ ᒪᓕᑦᑎᐊᖅᓯᒪᔪᓂᒃ ᐊᑐᖁᔭᐅᓯᒪᔪᓂᒃ ᐃᑯᐊᓪᓚᒃᑐᓕᕆᓂᕐᒧᑦ, 
ᐅᐊᔭᓕᕆᓂᕐᒧᑦ, ᐊᒻᒪᓗ ᐆᓇᖅᑐᖃᐅᑎᓂᒃ ᖃᐅᔨᓴᕈᑎᓂᒃ ᑕᐃᒃᑯᓄᖓ 
8-ᖑᔪᓄᑦ ᐃᓕᓐᓂᐊᕕᖕᓄᑦ ᖃᐅᔨᓴᓚᐅᖅᑕᑦᑎᓐᓂ 2010-11-ᒥ ᐊᒻᒪᓗ 
2011-12-ᒥ ᐃᓕᓐᓂᐊᕐᓇᐅᑉ ᐊᕐᕌᒍᖏᓐᓂ. ᓇᓗᓇᐃᖅᓯᔪᒪᓪᓗᑕ 
ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᑦᑎᐊᖃᑦᑕᖕᒪᖔᑕ ᐊᑦᑕᓇᖏᑎᑦᑎᓂᕐᒥᒃ 
ᐃᓕᓐᓂᐊᕐᕕᖕᓂᒃ, ᐊᐱᖅᓱᓚᐅᖅᐳᒍᑦ ᐃᓕᓴᐃᔩᑦ ᐊᖓᔪᖅᑳᖏᓐᓂᒃ, 
ᑐᕌᒐᖃᖅᖢᑕ ᖃᐅᔨᓇᓱᐊᕐᓂᕐᒥᒃ ᖃᓄᑎᒋ ᖃᐅᔨᒪᓂᖃᕐᒪᖔᑕ 
ᐱᔭᕇᖅᓯᓯᒪᑎᒋᖕᒪᖔᑕ ᐊᑐᖁᔭᐅᔪᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ 

ᖃᐅᔨᓴᕈᑎᒋᔭᐅᓯᒪᔪᓂᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓄᑦ ᐊᒻᒪᓗ 
ᖃᓄᖅ ᑭᐅᓚᐅᕐᒪᖔᑕ ᖃᐅᔨᓴᕐᓂᖅᑕᖃᙱᑎᓪᓗᒍ. ᕿᒥᕐᕈᓚᐅᖅᑐᒍᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᓂᒃ ᐊᕐᕌᒍᓄᑦ 2010-11-ᒥ ᐊᒻᒪᓗ 2011-12-ᒥ 
ᐃᓕᓐᓂᐊᕐᓂᐊᕐᓇᐅᔪᓂ, ᐊᒻᒪᑦᑕᐅᖅ ᐊᒃᑐᐊᓂᖃᖅᑐᓂᒃ ᑎᑎᖅᑲᓂᒃ 
ᓴᖅᑭᑕᐅᓯᒪᔪᓂᒃ ᐱᓕᕆᕝᕕᐅᔪᓂ. ᐊᐱᖅᓱᓚᐅᕐᒥᔪᒍᑦ ᐱᓕᕆᕝᕖᑦ 
ᐊᖓᔪᖅᑲᐅᑎᖏᓐᓂᒃ. 

34. ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓃᑦ. ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ 
ᐱᖁᔭᖅ ᐊᑐᕆᐊᖃᖅᑎᑦᑎᕗᖅ ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕆᐊᖃᕐᓂᕐᒥᒃ 
ᑭᓯᐊᓂ ᐅᖃᖅᓯᒪᓇᓂ ᖃᓄᑎᒋ ᖃᐅᔨᓴᖃᑦᑕᕆᐊᖃᕐᒪᖔᑕ. ᑭᓯᐊᓂᓕ, 
ᐸᐃᕆᕕᐅᔪᑦ ᐱᔾᔪᑎᒋᓪᓗᒋᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᐅᑉ 
ᓇᖕᒥᓂᖅ ᐊᑐᖅᑲᑦᑕᖅᓯᒪᓂᕆᔭᖏᑦ ᓇᓗᓇᐃᖅᓯᒪᔪᑦ 
ᖃᐅᔨᓴᕐᓂᕆᖃᑦᑕᖅᑕᕕᓂᖏᑦ ᒪᕐᕈᐃᖅᓱᖅᖢᑎᒃ ᐊᕌᒎᑉ ᐃᓗᐊᓂ 
ᐃᓕᓐᓂᐊᕐᕕᖕᓂᒃ. ᖃᐅᔨᓚᐅᖅᐳᒍᑦ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᖅᑕᖃᓚᐅᖅᑐᑦ ᐊᕐᕌᒍᓕᒫᖅ ᒪᕐᕈᐃᖅᓱᖅᓯᒪᓪᓗᑎᒃ 
ᖃᐅᔨᓴᓚᐅᖅᑐᕕᓃᑦ ᑕᓪᓕᒪᑐᐃᓐᓇᐃᑦ ᐃᓕᓐᓂᐊᕐᕖᑦ ᑖᒃᑯᓇᙵᑦ 8-ᖑᔪᓂᑦ 
ᐃᓕᓐᓂᐊᕐᕕᖕᓂᑦ ᖃᐅᔨᓴᕐᓂᖃᖅᑎᓪᓗᑕ. 

35. ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᐅᔪᑦ ᐊᑐᓂ ᐱᓕᕆᐊᖑᓚᐅᖅᐳᑦ 
ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦᓄᑦ. ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖓᓂ 
ᐅᖃᖅᓯᒪᓚᐅᖅᐳᖅ ᓈᒻᒪᙱᓐᓂᓖᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ ᑭᓯᐊᓂ 
ᐅᖃᖅᓯᒪᓇᓂ ᑭᓇᒧᑦ ᑲᒪᒋᔭᐅᔭᕆᐊᖃᕐᒪᖔᑕ. ᖃᐅᔨᒋᐊᒃᑲᓐᓂᕐᓂᖅ 
ᐋᖅᑭᑦᑎᐊᖅᓯᒪᙱᓐᓂᓕᖕᓂᒃ ᐋᖅᑭᒃᑕᐅᓚᐅᕐᒪᖔᑕ 
ᖃᐅᔨᒋᐊᖅᑕᐅᑲᓐᓂᓕᑕᐃᓐᓇᖃᑦᑕᕐᒪᑕ ᑭᓯᐊᓂ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᖃᒃᑲᓐᓂᓕᑕᐃᓐᓇᕌᖓᒥᒃ, 
ᖃᓄᐃᓕᐅᕈᑕᐅᑲᐅᑎᒋᔭᕆᐊᖃᕋᓗᐊᖅᑎᓪᓗᒍ ᓯᕗᓂᖓᓂ. 

36. ᕿᒥᕐᕈᓚᐅᖅᑕᑦᑎᓐᓂ 8-ᖑᔪᓂᒃ ᐃᓕᓐᓂᐊᕐᕕᖕᓂᒃ, ᖃᐅᔨᓚᐅᖅᐳᒍᑦ 
60-ᐳᓴᐅᔪᑦ ᐋᖅᑭᑦᑎᐊᖅᓯᒪᙱᓐᓂᓕᐅᔪᑦ ᐅᖃᐅᓯᐅᓚᐅᖅᑐᑦ 
ᖃᐅᔨᓴᖅᑕᐅᑎᓪᓗᒋᑦ ᓯᕗᓂᖓᓂ ᖃᐅᔨᓴᕐᓂᖅᑕᖃᖅᑎᓪᓗᒍ. ᐅᓇ ᐆᒃᑑᑎᒋᓗᒍ, 
ᖃᐅᔨᓴᖅᑕᐅᔪᑦ 6-ᖑᔪᑦ ᐃᓕᓐᓂᐊᕐᕖᑦ ᑖᒃᑯᓇᖓᑦ 8-ᖑᔪᓂᑦ 
ᐃᓕᓐᓂᐊᕐᕕᐅᖃᑎᖏᓐᓂᑦ ᑕᐅᑐᒃᖢᒋᑦ ᓇᓗᓇᐃᖅᓯᒪᓂᖃᓚᐅᖅᐳᑦ 
ᐊᑕᐅᓯᐊᑐᐃᓐᓇᕐᓇᑎᒃ ᐋᖅᑭᒋᐊᕆᐊᓕᖕᓂᒃ ᓇᓗᓇᐃᖅᓯᖃᑦᑕᓚᐅᖅᑐᑦ 
ᑐᐊᕕᕐᓇᖅᑐᖅᓯᐅᑎᑦ ᐃᑭᑦᑕᖅᑐᖏᑦ ᐃᑭᑦᑐᓐᓇᖏᓐᓂᖏᓐᓂᒃ. ᐊᒻᒪᒃᑲᓐᓂᖅ, 
ᖃᐅᔨᓚᐅᕐᒥᔪᒍᑦ ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑦ ᓇᓗᓇᐃᖅᓯᓚᐅᕐᓂᖓᓂᒃ 
ᐅᓗᕆᐊᓇᖅᑐᓂᒃ, 9-ᖏᖅᓱᖅᖢᓂ ᐅᓄᖅᑐᐃᖅᑕᖅᓯᒪᓂᖃᖅᖢᓂ 
ᖃᐅᔨᓯᒪᓪᓗᓂᐅᒃ. ᐅᓇ ᐆᒃᑑᑎᒋᓗᒍ, ᐊᑕᐅᓯᖅ ᐃᓕᓐᓂᐊᕐᕕᒃ ᐹᖏᑦ 
ᒪᑐᓯᒪᔭᕆᐊᖃᕋᓗᐊᖅᑎᓪᓗᒋᑦ ᐊᑦᑕᓇᖅᑐᒦᑦᑐᖃᖁᓇᒍ 
ᐃᑯᐊᓪᓚᖅᑯᑕᐅᑦᑕᐃᓕᒪᔾᔪᑕᐅᓂᖏᓐᓄᑦ. 9-ᖑᔪᑦ ᖃᐅᔨᓴᖅᑕᐅᔾᔪᑎᑦ 
ᖃᐅᔨᔭᐅᓚᐅᖅᑐᖅ ᐹᖑᔪᑦ ᐊᓂᕝᕖᑦ ᒪᑐᐃᙶᖅᑎᑕᐅᖃᑦᑕᕐᓂᖏᓐᓂᒃ, 
ᓯᕗᓂᖓᓂ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒍ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖑᔪᓂ 
ᓇᓗᓇᐃᖅᑕᐅᓯᒪᔪᖅ ᓈᒻᒪᙱᓐᓂᖓᓂᒃ. 

37. ᑕᖅᑭᑕᒫᑦ ᐊᕐᕌᒍᑕᒫᓪᓗ ᐃᑯᐊᓪᓚᒃᑐᖅᓯᐅᑎᑦ ᖁᖁᐊᕈᑎᑦ 
ᖃᐅᔨᓴᖅᑕᐅᓂᖏᑦ ᐊᔪᙱᒃᑲᓗᐊᕐᒪᖔᑕ. ᖃᐅᔨᓴᕐᓂᐊᕐᓗᓂ, ᖃᑦᑎᕆᔩᑦ 
ᐊᖓᔪᖅᑳᒻᒪᕆᖓᑦ ᐊᑐᕆᐊᖃᖃᑦᑕᕐᒥᔪᖅ ᐃᓚᖓᓂᒃ ᖃᐅᔨᓴᖅᑕᐅᓂᑯᓂᒃ 
ᑳᓐᑐᓛᖃᖅᑎᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᕿᒥᕐᕈᓚᐅᖅᑐᒍᑦ ᓇᓕᖕᓂᒃ 
ᖃᐅᔨᓴᕈᑕᐅᓚᐅᖅᑐᓂᒃ ᖃᑦᑎᕆᔩᑦ ᐊᖓᔪᖅᑳᒻᒪᕆᖓᑦ ᐊᑐᓚᐅᕐᒪᖔᑦ — 
ᐃᑯᐊᓪᓚᒃᑐᖃᖅᐸᑦ ᖁᖁᐊᕈᑎᓂᒃ ᖃᐅᔨᓴᕈᑎᓂᒃ ᐊᔪᙱᒃᑲᓗᐊᕐᒪᖔᑕ — 
ᑲᒪᒋᔭᐅᓚᐅᕐᒪᖔᑕᓗ ᐊᑐᖁᔭᐅᔪᑦ ᒪᓕᒃᖢᒋᑦ ᐱᓕᕆᕝᕕᖏᑦᑎᒎᖓᔪᑦ 
ᐊᑐᖅᑕᐅᔭᕆᐊᓖᑦ. ᑕᒪᕐᒥᑦᑎᐊᖅ 8-ᖑᔪᑦ ᐃᓕᓐᓂᐊᕐᕖᑦ ᖃᐅᔨᓴᓚᐅᖅᑕᕗᑦ, 
ᑖᓐᓇ ᐱᓕᕆᕝᕕᐅᔪᖅ ᐊᑐᐃᓐᓇᕈᐃᔪᓐᓇᓚᐅᙱᓚᖅ ᓇᓗᓇᐃᔭᖅᓯᒪᔪᓂᒃ 
ᑕᖅᑭᑕᒫᑦ ᖃᐅᔨᓴᖃᑦᑕᕐᓂᕆᓯᒪᔭᖏᓐᓂᒃ ᐃᑭᑦᑐᖅᓯᐅᑎᑦ ᖁᖁᐊᕈᑏᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᕆᔭᖏᑦ ᒪᓕᒃᖢᒋᑦ. ᑐᕌᖓᔪᓪᓕ ᐊᕐᕌᒍᑕᒫᖅᓯᐅᑎᓂᒃ 
ᖃᐅᔨᓴᕐᓂᐅᔪᑦ, ᖃᐅᔨᓚᐅᖅᐳᒍᑦ ᒪᕐᕈᐃᓐᓇᑯᓘᒃ ᐃᓕᓐᓂᐊᕐᕖᒃ 8-ᖑᔪᓂᑦ 
ᐃᓕᓐᓂᐊᕐᕕᖕᓂᑦ ᖃᐅᔨᓴᖅᑕᐅᔪᕕᓂᐅᓐᓂᕐᒪᑎᒃ ᐊᕐᕌᒍᑕᒫᖅᓯᐅᑎᒥ 2010-11-ᒥ 
ᐊᒻᒪᓗ 2011-12-ᒥ ᐊᕐᕌᒍᖏᓐᓂ ᐃᓕᓐᓂᐊᕐᓇᐅᔪᓂ. 

38. ᐊᖓᔪᖅᑲᐅᑎᑦ ᓇᓗᓇᐃᖅᓯᓚᐅᖅᐳᑦ ᐅᕙᑦᑎᓐᓄ 
ᑎᑎᕋᖅᑕᐅᑦᑎᐊᖅᓯᒪᖃᑦᑕᖏᑦᑐᕕᓂᐅᓂᖏᓐᓄᑦ ᐊᑲᐅᙱᓕᐅᕈᑎᓯᒪᖕᒪᑕ 
ᐊᒪᒃᑲᓂᕐᓗ ᑲᒪᑦᑎᐊᖃᑦᑕᕐᓂᖏᒻᒪᑕ ᖃᐅᔨᓴᑦᑎᐊᕆᐊᖃᖅᑕᖏᓐᓂᒃ 
ᖃᐅᔨᓴᑦᑎᐊᖃᑦᑕᕆᐊᖃᕋᓗᐊᖅᖢᑎᒃ. ᑕᒪᓐᓇ ᐱᔾᔪᑎᒋᓪᓗᒍ ᐱᒻᒪᕆᐊᓘᔪᑦ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᕈᑏᑦ ᐊᑐᖅᑕᐅᙱᒻᒪᑕ ᐅᕝᕙᓘᓐᓃᑦ 
ᑎᑎᕋᖅᑕᐅᕙᓪᓕᐊᓯᒪᙱᒻᒪᑕ, ᑕᒪᓐᓇ ᐱᔾᔪᑎᒋᓪᓗᒍ ᖃᑦᑎᕆᔨᒃᑯᑦ 
ᐊᖓᔪᖅᑳᒻᒪᕆᖓᑦ ᒪᓕᒃᓯᔭᕆᐊᖃᙱᓚᖅ ᐱᓕᕆᐊᕆᔭᐅᓂᑯᓂᒃ ᓇᖕᒥᓂᖅ 
ᖃᐅᔨᓴᕈᑎᒋᔭᒥᓄᑦ. ᑕᒪᓐᓇ ᑕᐃᒪᐃᓕᖓᑎᓪᓗᒍ ᐅᓗᕆᐊᓇᕈᑕᐅᔪᓐᓇᖅᑐᖅ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᐃᓕᓐᓂᐊᖅᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᔪᓂᒃ. 
ᐊᒻᒪᒃᑲᓐᓂᖅ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐅᔾᔨᕈᓱᖏᑦᑐᑦ 
ᐅᓗᕆᐊᓇᖅᑐᒃᓴᓂᒃ ᓄᓇᕗᑦ ᐃᓕᓐᓂᐊᕐᕕᓕᒫᖏᓐᓂᒃ. 

39. ᐆᓇᖅᑐᖃᐅᑎᑦ ᐅᐊᔭᓕᕆᔾᔪᑎᓪᓗ ᖃᐅᔨᓴᖅᑕᐅᓂᖏᑦ. 
ᐅᐊᔭᓕᕆᓂᕐᒧᑦ ᓴᐳᔾᔨᓯᒪᓂᕐᒥᒃ ᐱᖁᔭᖅ ᐊᒻᒪᓗ ᐆᓇᖅᑐᖃᐅᑎᓄᑦ 
ᐳᓪᓚᓕᖕᓄᓪᓗ ᐱᖁᔭᖅ ᐊᑐᕆᐊᖃᖅᑎᑦᑎᕗᑦ ᐅᐊᔭᓕᕆᔾᔪᑎᑦ ᐊᒻᒪᓗ 
ᐆᓇᖅᑐᖃᐅᑎᓂᒃ ᖃᐅᔨᓴᖃᑦᑕᕆᐊᖃᕐᓂᕐᒥᒃ, ᑭᓯᐊᓂ 
ᓇᓗᓇᐃᖅᓯᓯᒪᓪᓚᑦᑖᖏᒃᑭᓪᓗᑎᒃ ᖃᔅᓰᖅᓱᖃᑦᑕᕆᐊᖃᕐᓂᖏᓐᓂᒃ. ᑭᓯᐊᓂᓕ, 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯ ᓇᖕᒥᓂᖅ ᐃᓱᒪᓕᐅᖅᓯᒪᕗᑦ 
ᖃᐅᔨᓴᖃᑦᑕᕆᐊᖃᕐᓂᕐᒥᒃ ᐆᓇᖅᑐᖃᐅᑎᓂᒃ ᐊᒻᒪᓗ ᐅᐊᔭᓂᒃ 
ᖃᐅᔨᓴᖃᖅᑕᕐᓗᑎᒃ ᐊᕐᕌᒍᑕᒫᑦ. ᑕᐃᒃᑯᐊ 8-ᖑᔪᑦ ᐃᓕᓐᓂᐊᕐᕖᑦ 
ᖃᐅᔨᓴᓚᐅᖅᑕᕗᑦ, ᖃᐅᔨᓚᐅᖅᐳᒍᑦ ᐊᑕᐅᓯᕐᓘᓐᓃᑦ ᐃᓕᓐᓂᐊᕕᒃ ᐊᕐᕌᒍᑕᒫᑦ 
ᐅᐊᔭᓕᕆᔾᔪᑎᓂᑦ ᖃᐅᔨᓴᖅᑕᐅᕌᓂᓚᐅᖏᓐᓂᖏᓐᓂᒃ. ᒪᕐᕈᐃᓐᓇᑯᓘᒃ 
ᐃᓕᓐᓂᐊᕐᕖᒃ ᑖᒃᑯᓇᙵᑦ 8-ᖑᔪᓂᑦ ᐃᓕᓐᓂᐊᕐᕕᖕᓂᑦ ᐆᓇᖅᑐᖃᐅᑎᖏᒃ 
ᖃᐅᔨᓴᖅᑕᐅᓚᐅᖅᑑᒃ 2010-11-ᒥ ᐊᕐᕌᒍᒥ ᐃᓕᓐᓂᐊᕐᓇᐅᔪᒥ. ᐊᓯᓕᒫᖏᓪᓕ 
ᐃᓕᓐᓂᐊᕐᕖᑦ ᖃᐅᔨᓴᖅᑕᐅᓚᐅᕐᓂᖏᑦᑎᐊᖅᑐᑦ ᐆᓇᖅᑐᖃᐅᑎᖏᑦ 
2011-12-ᖑᑎᓪᓗᒍ. 

40. ᐱᓕᕆᕝᕕᒃ ᓇᓗᓇᐃᖅᓯᓚᐅᖅᐳᑦ ᐅᕙᑦᑎᓐᓄᑦ ᓄᖅᑲᐅᔾᔨᓚᐅᕐᓂᕐᒥᖕᓂᒃ 
ᖃᐅᔨᓴᖃᑦᑕᕐᓂᕆᔭᒥᖕᓂᒃ ᐆᓇᖅᑐᖃᐅᑎᓂᒃ ᐊᒻᒪᓗ ᐅᐊᔭᓕᕆᔾᔪᑎᓂᒃ 
ᐱᔾᔪᑎᖃᖅᖢᑎᒃ ᐊᓯᖏᓐᓄᒃᑲᓐᓂᖅ ᓅᒋᐊᒃᑲᓐᓂᕆᐊᖃᕐᓂᖏᓐᓄᑦ 
ᐱᕕᒃᓴᐅᔫᒐᓗᐊᓂᑦ ᖃᐅᔨᓴᖅᑕᐅᓪᓚᑦᑖᖏᓐᓇᕆᐊᓕᖕᓄᑦ ᓄᑖᖑᔪᓄᑦ 
ᐃᒡᓗᕐᔪᐊᓄᑦ ᓴᓇᔭᐅᕋᑖᕐᓂᑯᓄᑦ ᓴᓇᔭᐅᓯᒪᔪᓄᑦ ᓄᓇᕗᑦ ᐃᒡᓗᓕᕆᔨᕐᔪᐊᑯᑦ 
ᐸᐸᑦᑎᔨᖏᓐᓄᑦ. ᐊᖓᔪᖅᑲᐅᑏᑦ ᓇᓗᓇᐃᖅᓯᓚᐅᖅᐳᑦ 
ᑲᔪᓯᓐᑲᓐᓂᕈᓐᓇᖅᓯᓂᕋᖅᖢᑎᒃ ᖃᐅᔨᓴᖃᑦᑕᕐᓂᕐᒧᑦ ᒫᓐᓇᐅᔪᖅ 
ᐅᓄᙱᓐᓂᖅᓴᐅᓕᕐᓂᖏᓐᓄᑦ ᐃᒡᓗᕐᔪᐊᑦ ᓴᓇᔭᐅᕙᓪᓕᐊᓂᖏᑦ 
ᖃᐅᔨᓴᖅᑕᐅᔭᕆᐊᖃᖃᑦᑕᓚᐅᖅᑐᑦ ᐊᒃᐸᕆᐊᖅᓯᒪᓕᕐᒪᑕ. 

41. ᐱᓕᕆᕝᕕᒃ ᓇᓗᓇᐃᖅᓯᓚᐅᕐᒥᔪᑦ ᐅᕙᑦᑎᓐᓄᑦ ᐅᐊᔭᓕᕆᔪᖅᓯᐅᑎᑦ 
ᐊᒻᒪᓗ ᐆᓇᖅᑐᖃᐅᑎᓂᒃ ᖃᐅᔨᓴᖃᑦᑕᕐᓂᖅ ᐊᑕᐅᑦᑎᒃᑯᑦ ᖃᐅᔨᓴᕈᑕᐅᕙᒃᑐᑦ 
ᐊᑕᐅᑦᑎᒃᑰᖅᑕᐅᓂᖏᓐᓄᑦ ᖃᓕᕇᓕᕈᑎᓯᒪᖃᓯᐅᑎᓂᖏᓐᓂᒃ ᐊᓯᖏᓐᓂᒃᑕᐅᖅ 
ᖃᐅᔨᓴᒐᒃᓴᖃᐅᕐᓂᖏᓐᓄᑦ (ᐋᖅᑭᐅᒪᐃᓐᓇᖅᑎᑦᑎᓇᓱᐊᓂᕐᒥᒃ 
ᖃᐅᔨᓴᖃᑦᑕᕐᓃᑦ). ᑭᓯᐊᓂᑦᑕᐅᖅ, ᖃᐅᔨᓚᐅᕐᒥᔪᒍᑦ ᑕᒪᒃᑯᐊ 
ᖃᐅᔨᓴᕐᓂᕆᖃᑦᑕᖅᓯᒪᔭᖏᑦ ᒪᓕᖃᑦᑕᕐᓂᖏᒻᒪᑕ ᐱᓕᕆᕝᕕᐅᑉ ᐃᒻᒥᒃᑯᑦ 
ᐊᑐᕆᐊᓕᖏᓐᓂᒃ. ᐃᓕᓐᓂᐊᕐᕕᐅᔪᑦ ᑕᒪᕐᒥᒃ ᖃᐅᔨᓴᖅᑕᑦᑎᓐᓂ 
ᐋᖅᑭᐅᒪᐃᓐᓇᖅᑎᑦᑎᓇᓱᐊᕐᓂᕐᒥᒃ ᖃᐅᔨᓴᕐᓂᖃᓚᐅᖏᑦᑐᑦ ᐊᕐᕌᒍᑕᒫᖅᓯᐅᑎᓂᒃ 
ᐅᐊᔭᓕᕆᔾᔪᖅᓯᐅᑎᒥᖕᓄᑦ 2010-11-ᒥ ᐅᕝᕙᓘᓐᓃᑦ 2011-12-ᖑᑎᓪᓗᒍ 
ᐊᒻᒪᓗ ᐃᓕᓐᓂᐊᕐᕕᓕᒫᑦ ᐋᖅᑭᐅᒪᐃᓐᓇᕋᓱᐊᕈᑎᖏᓐᓂᒃ 
ᖃᐅᔨᓴᕐᓂᖃᓚᐅᖅᓯᒪᓐᓂᖏᓚᑦ ᐆᓇᖅᑐᖃᐅᑎᖏᓐᓂᒃ 2010-11-ᖑᑎᓪᓗᒍ. 
ᐱᖓᓱᑐᐃᓐᓇᐃᓪᓕ 8-ᖑᔪᓂ ᐃᓕᓐᓂᐊᕐᕕᖕᓂᑦ ᖃᐅᔨᓴᖅᑕᑦᑎᓐᓂ 
ᐊᕐᕌᒍᑕᒫᖅᓯᐅᑎᒥᒃ ᖃᐅᔨᓴᕐᓂᖃᓚᐅᖅᑐᑦ 2011-12-ᖑᑎᓪᓗᒍ. 

42. ᓈᒻᒪᙱᓂᓕᐅᔪᑦ ᖃᐅᔨᔭᐅᓯᒪᔪᑐᖃᕕᓂᐅᒐᓗᐊᑦ 2010-ᒥᑦ. 
ᖃᐅᔨᓚᐅᖅᑕᕗᑦ ᑲᔪᓯᓂᖃᑦᑎᐊᕐᒪᑕ ᐅᓂᒃᑳᓕᐊᕆᔭᖏᑦ ᑎᓕᔭᐅᓯᒪᓂᖏᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ 2010-ᖑᑎᓪᓗᒍ. ᑖᒃᑯᐊ ᐅᓐᓂᒃᑳᓕᐊᖑᔪᕕᓃᑦ 
ᐊᒥᓱᓂᒃ ᓈᒻᒪᖏᓐᓂᖃᐅᖅᑐᓂᒃ ᓄᓇᕘᑉ ᐃᓕᓐᓂᐊᕐᕕᖁᑎᓕᒫᖏᓐᓂ, 
ᐱᖃᓯᐅᑎᓪᓗᒋᑦ ᐊᓯᐅᓯᒪᔪᑦ ᐅᕝᕙᓘᓐᓃᑦ ᐃᒪᖃᖏᑦᑐᑦ ᖃᑦᑎᕈᑎᒐᓗᐊᖏᑦ. 
ᖃᐅᔨᓚᐅᖅᑐᒍᑦ ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓇᓱᐊᕐᓂᖏᓐᓄᑦ ᖃᐅᔨᔭᐅᓯᒪᔪᕕᓂᕐᓂᒃ 
2010-11-ᖑᑎᓪᓗᒍ ᖃᐅᔨᓴᖅᑕᐅᓚᐅᖅᓯᒪᔪᓂᒃ. ᑭᓯᐊᓂᑦᑕᐅᖅ, ᐊᒥᓱᑦ 
ᐃᓱᒫᓘᑕᐅᔪᑦ ᐋᖅᑭᒋᐊᕆᐊᓖᑦ ᓱᓕ ᑲᒪᒋᔭᐅᓚᐅᙱᒻᒪᑕ. 

43. ᐊᑐᓕᖁᔭᐅᔪᖅ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐃᒪᐃᑦᑕᕆᐊᖃᖅᐳᑦ 

• ᖃᐅᔨᒋᐊᑦᑎᐊᕐᓗᒋᑦ ᑲᔪᓯᑎᑦᑎᑦᑎᐊᕐᓗᑎᒃ ᖃᐅᔨᓴᕈᑎᓂᒃ 
ᒪᓕᑦᑎᐊᕐᓗᑎᒡᓗ ᓇᖕᒥᓂᖅ ᐱᓕᕆᕝᕕᖕᒥᒃᑎᒍᑦ ᐊᑐᕆᐊᓕᒥᖕᓂᒃ, 

• ᓇᓗᓇᐃᖅᓯᑦᑎᐊᕐᓗᑎᒃ ᑭᒃᑯᑦ ᑲᒪᒋᔭᖃᕆᐊᖃᕋᔭᕐᒪᖔᑕ 
ᓈᒻᒪᙱᓐᓂᓕᐅᔪᑦ ᖃᐅᔨᔭᐅᔪᑦ ᖃᐅᔨᓴᕐᓂᒃᑯᑦ, ᐊᒻᒪᓗ 

• ᖃᐅᔨᒋᐊᑦᑎᐊᖃᑦᑕᕐᓗᑎᒃ ᓈᒻᒪᙱᓐᓂᓕᐅᔪᑦ ᑲᒪᒋᔭᐅᓯᒪᒐᓗᐊᕐᒪᖔᑕ 
ᐋᖅᑭᒃᑕᐅᔭᕆᐊᓖᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 

ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕈᑎᑦ: 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᒻᒪ ᑕᐃᑲᙵᑦ ᐃᓕᓐᓂᐊᕐᓂᓕᕆᔨᒃᑯᓐᓂ 
ᓇᓗᓇᐃᖅᓯᑲᐅᑎᒋᓂᐊᖅᐳᑦ ᐱᒻᒪᕆᐅᓂᓖᑦ ᖃᐅᔨᒃᑲᖅᑕᐅᔭᕆᐊᓖᑦ 
ᐱᓕᕆᕝᕕᖏᓐᓂ ᑎᒍᓯᓂᐊᕐᓗᑎᒃ, ᐋᖅᑭᒃᓱᐃᓂᐊᕐᓗᑎᒃ, ᐊᒻᒪ ᑭᐅᓂᐊᕐᓗᑎᒃ 
ᖃᐅᔨᓴᖅᑕᐅᖁᔭᐅᔪᓂ ᐊᒻᒪ ᐅᓂᒃᑳᓕᐊᖑᔪᓂ. 

ᖃᐅᔨᓴᖅᑎᓪᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑏᑦ ᒪᓕᒃᖢᑎᒃ 
ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖓᓂ, ᐱᖁᔭᖅ ᕿᒥᕐᕈᔭᐅᓛᖅᑐᖅ ᐅᑭᐊᖓᓂ 
2013-ᒥ ᓇᓗᓇᐃᔭᑦᑎᐊᖅᓯᒪᒐᓗᐊᕐᒪᖔᑦ ᒪᓕᒐᖁᑎᒋᔭᖏᑦ ᑐᕌᖓᔪᓄᑦ 
ᖃᐅᔨᓴᕐᕕᒃᓴᖏᑦ ᑐᑭᓯᓐᓇᑦᑎᐊᖅᓯᒪᒐᓗᐊᕐᒪᖔᑕ ᐊᒻᒪ ᓇᓕᒧᖃᑎᒌᒃᑲᓗᐊᕐᒪᖔᑕ 
ᐊᓯᖏᓐᓂᒃ ᐱᔪᓐᓇᕐᓂᖃᕐᕕᐅᔪᓂᒃ. 

ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ ᕿᒥᕐᕈᔭᐅᓂᐊᕐᒥᔪᑦ ᐅᑭᐊᖓᓂ 
2013-ᒥ ᓇᓗᓇᐃᔭᑦᑎᐊᖅᓯᒪᒐᓗᐊᕐᒪᖔᑕ ᐅᓂᒃᑳᓕᐊᖑᓯᒪᔪᑦ ᓇᓕᐊᒃ 
ᐱᓕᕆᕝᕕᐅᔪᖅ ᑲᒪᒋᔭᖃᕆᐊᖃᕐᒪᖔᑦ ᖃᐅᔨᒋᐊᒃᑲᓐᓂᕐᓂᕐᒥᒃ 
ᓈᒻᒪᙱᓐᓂᓕᐅᔪᓂᒃ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑲᑎᖃᑎᖃᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᔪᓚᐃ 2013-ᖑᑎᓪᓗᒍ ᐅᖃᐅᓯᖃᖅᖢᑎᒃ 
ᓴᖅᑭᑦᑎᓂᐊᕐᓂᕐᒥᒃ ᐅᖃᖃᑎᒌᖕᓂᕐᒧᑦ ᑐᑭᑖᕈᑎᒥᒃ ᐅᓂᒃᑳᓕᐅᕐᓂᕐᒧᑦ 
ᑲᔪᓯᔾᔪᑎᖏᓐᓂᒃ ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖏᓐᓂ. ᑕᒪᓐᓇ 
ᑐᑭᑖᕈᑎ ᐱᐅᓯᕚᓪᓕᕈᑕᐅᓂᐊᕐᒪᑦ ᐅᖃᖃᑎᒌᒍᓐᓇᕐᓂᕐᒧᑦ ᐊᑯᕐᖓᓂ 
ᐱᓕᕆᕝᕕᐅᔫᖕᓂ ᑲᒪᒋᔭᖃᖃᑦᑕᕐᓂᕐᒧᑦ ᓈᒻᒪᙱᓐᓂᓕᐅᔪᑦ ᖃᐅᔨᓴᕈᑕᐅᔪᓂ 
ᐅᓂᒃᑳᓕᐊᕐᒥ. 

ᑕᖅᑭᑕᒫᖅ ᐊᕐᕌᒍᑕᒫᓪᓗ ᐃᑯᐊᓪᓚᒃᑐᖅᓯᐅᑎᑦ ᖁᖁᐊᕈᑎᑦ ᖃᐅᔨᓴᖅᑕᐅᓂᖏᑦ 
ᐊᔪᙱᒃᑲᓗᐊᕐᒪᖔᑕ ᖃᐅᔨᓴᕐᓃᑦ: 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᓕᑦᑎᕋᖅᑎᑦ ᑲᒪᒋᔭᖃᕆᐊᖃᖅᐳᑦ ᑕᖅᑭᑕᒫᑦ 
ᖃᐅᔨᓴᖃᑦᑕᕐᓗᑎᒃ ᐃᑯᐊᓪᓚᒃᑐᖅᓯᐅᑎᓂ ᐊᒻᒪ ᐱᔭᕇᕐᓗᑎᒃ ᐅᕝᕙᓘᓐᓃᑦ 
ᑳᑐᓛᓕᐅᕈᑎᖃᕐᓗᑎᒃ ᐊᕐᕌᒍᑕᒫᑦ ᓇᓗᓇᐃᖅᓯᓯᒪᔾᔪᑎᑖᖅᑎᑦᑎᓂᕐᒥᒃ 
ᐃᑯᐊᓪᓚᒃᑐᖅᓯᐅᑎᑦ ᖁᖁᐊᕈᑎᓂ. ᐊᐅᓚᑦᑎᓂᕐᒧᑦ ᑐᑭᑖᕈᑎᑖᖅᑎᑦᑎᑲᐅᑎᒋᓗᑎᒃ 
ᖃᐅᔨᓴᖅᑎᑦ ᑎᑦᑎᐊᕆᐊᖃᕐᓂᐊᕐᒪᑕ ᐅᓂᒃᑳᓕᐊᓂᒃ ᖃᐅᔨᓴᓚᐅᖅᑕᖏᓐᓂᒃ 
ᑕᐃᑯᖓ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᓄ, ᖃᐅᔨᒋᐊᒃᑲᓐᓂᕐᓗᒋ 
ᓈᒻᒪᙱᓐᓂᓖᑦ ᖃᐅᔨᔭᐅᔪᑦ, ᐊᒻᒪᓗ ᐅᖃᐅᔾᔪᐃᓗᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂ 
ᖃᖓ ᖃᐅᔨᓴᕈᑎᖃᕐᓂᐊᕐᒪᖔᑕ ᐃᓕᓐᓂᐊᕐᕕᓂ. 

ᐆᓇᖅᑐᖃᐅᑎᒥ ᐅᐊᔭᓕᕆᔨᔾᔪᑎᓂᓪᓗ ᖃᐅᔨᓴᕐᓃᑦ: 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑕᑯᒋᐊᕐᓂᐊᖅᑐᑦ ᐊᑕᐅᑦᑎᒃᑰᕈᔾᔨᓂᕐᒥᒃ 
ᐊᑯᓐᓂᖓᓂᒃ ᐃᒡᓗᓂᑦ ᐊᒻᒪᓗ ᐱᖁᑎᓂᑦ ᐊᐅᓚᑦᑎᔨᒃᑯᑦ ᐱᓕᕆᕝᕕᖓᓂ 
ᑲᒪᒋᔭᖃᖅᐸᒃᑐᑦ ᐋᖅᑭᐅᒪᐅᔭᖅᑎᑦᑎᓂᕐᒥᒃ ᐆᓇᖅᑐᖃᐅᑎᓂ ᐅᐊᔭᓕᕆᔾᔪᑎᓂᒡᓗ 
ᐱᖁᑎᓂᒃ ᐊᒻᒪᓗ ᓴᐳᔾᔨᓂᕐᒥ ᐱᔨᑦᑎᕋᖅᑎᒃᑯᑦ ᑲᒪᒋᔭᖃᖅᖢᑎᒃ 
ᓇᓗᓇᐃᒃᑯᑦᑏᓂᕐᒥᒃ ᐊᒻᒪᓗ ᖃᐅᔨᓴᖅᐸᒃᖢᑎᒃ ᖃᐅᔨᓴᖅᑕᐅᓂᑯᓂᒃ. ᐱᐅᓂᖅᓴᒥᒃ 
ᐊᐅᓚᑦᑎᔾᔪᑎᓂᒃ ᐱᑕᖃᕐᓂᐊᖅᑐᖅ ᐅᑭᐊᖓᓂ 2013-ᒥ ᖃᐅᔨᓴᑦᑎᖅᑕᐅᓃᑦ 
ᐅᖃᐅᓯᐅᑦᑎᐊᕋᓗᐊᕐᒪᖔᑕ ᐊᑯᓐᓂᖓᓂᒃ ᐱᓕᕆᕝᕕᐅᔪᓂᒃ ᐊᒻᒪ 
ᖃᐅᔨᒋᐊᖅᑕᐅᒐᓗᐊᕐᒪᖔᑕ ᐋᖅᑭᒃᓱᖅᑕᐅᓂᐊᕐᓗᑎᒃ ᐅᕝᕙᓘᓐᓃᑦ 
ᓈᒻᒪᙱᓐᓂᓕᐅᔪᑦ ᑲᒪᒋᔭᐅᒐᓗᐊᕐᒪᖔᑕ. 

ᒪᓕᒃᑕᐅᔭᕆᐊᓖᑦ ᑲᒪᒋᔭᐅᔭᕆᐊᓖᓪᓗ ᐃᓕᓐᓂᐊᕐᕕᖕᓄᑦ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᑐᑭᓯᐅᒪᔭᐅᖏᓗᐊᕐᒪᑕ ᑖᒃᑯᖕᓄᖓ 
ᒪᕐᕈᖕᓄᑦ ᐱᓕᕆᕝᕕᐅᔫᖕᓄᑦ 

44. ᐅᓗᕆᐊᓇᖏᑉᐹᓪᓕᕐᓂᖅᓴᒦᑎᓐᓇᓱᐊᕐᓗᒋᑦ ᓱᕈᓰᑦ ᐃᓕᓐᓂᐊᕐᕕᖕᒥ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐱᓕᕆᕝᕕᖏᑦ ᑐᑭᓯᐅᒪᑦᑎᐊᕆᐊᖃᕐᒪᑕ ᐱᓕᕆᐊᒥᖕᓂᒃ 
ᑲᒪᒋᑦᑎᐊᕆᐊᖃᖅᑕᒥᖕᓄᓪᓗ ᑐᕌᖓᔪᓄᑦ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ 
ᐃᓕᓐᓂᐊᕐᕕᐅᔪᓂᒃ. ᑐᑭᓯᐅᒪᑦᑎᐊᙱᓐᓂᖅ ᐊᒻᒪᓗ ᑭᐅᕝᕕᒃᓴᖃᑦᑎᐊᙱᓐᓂᖅ 
ᖁᕝᕙᓯᒋᐊᕈᑕᐅᔪᓐᓇᕐᒪᑕ ᐅᓗᕆᐊᓇᖅᑐᒥᒃ ᐃᓕᓐᓂᐊᕐᕕᐅᔪᓄᑦ, ᐃᒻᒪᖄᓘᓐᓃᑦ 
ᐊᒃᑐᐃᓂᖃᕈᓐᓇᖅᖢᓂᓗ ᖃᓄᐃᖏᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 
ᐊᑦᑕᓇᖅᑐᒦᑦᑕᕆᐊᖃᖏᓐᓂᕆᔭᖏᓐᓂᒃ ᐃᓕᓐᓂᐊᖅᑎᐅᔪᑦ 
ᐃᖅᑲᓇᐃᔭᖅᑎᐅᔪᓪᓗ. 

45. ᖃᐅᔨᓚᐅᖅᑐᒍᑦ ᑲᒪᒋᔭᐅᔭᕆᐊᓖᑦ ᑐᕌᖓᔪᓄᑦ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᓂᒃ ᑎᑎᕋᖅᑕᐅᖃᑦᑕᕐᓂᖏᓐᓂᒃ 
ᑭᓯᐊᓂ ᑲᒪᒋᔭᕇᖅᑕᐅᕌᓂᒍᓐᓇᖏᓐᓂᖏᓐᓂᒃ. ᐊᒻᒪᒃᑲᓐᓂᖅ, ᐃᓚᖏᑦ 
ᐃᓕᓐᓂᐊᕐᕕᖕᓂ ᐊᐅᓚᑦᑎᔨᐅᔪᑦ ᐅᖃᖅᓯᒪᖕᒥᖕᒪᑕ ᐅᕝᕙᑦᑎᓐᓄ 
ᖃᐅᔨᒪᖏᒻᒪᑕᒎᖅ ᖃᐅᔨᓴᕈᑕᐅᓂᑯᐃᑦ ᐃᓕᓐᓂᐊᕐᕕᖏᓐᓂᒃ 
ᐊᖑᒻᒪᑎᑦᑎᐊᕋᓗᐊᕐᒪᖔᑕ. ᑕᐃᒪᐃᑎᓪᓗᒋᑦ, ᐊᔪᕐᓇᕐᒪᑦ ᖃᐅᔨᓪᓚᕆᒋᐊᒃᓴᖅ 
ᖃᓄᑎᒋᓪᓚᕆᒃ ᐅᓗᕆᐊᓇᖅᑐᖃᕐᒪᖔᑕ ᐊᒃᑐᖅᑕᐅᓯᒪᔪᑦ ᐃᓕᓐᓂᐊᕐᕖᑦ. 

46. ᐊᒻᒪᒃᑲᓐᓂᖅ, ᖃᐅᔨᓚᐅᕐᒥᔪᒍᑦ ᑐᓴᐅᒪᖃᑎᒌᑦᑎᐊᖃᑦᑕᖏᓐᓂᕐᒧᑦ 
ᐃᓱᒫᓘᑎᑕᓕᒃ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐊᑯᓐᓂᖏᖕᓂ ᐱᓕᕆᕝᕕᒋᔭᖏᓐᓂ. ᐅᓇ ᐆᒃᑑᑎᒋᓗᒍ, 
ᐃᓕᓴᐃᔩᑦ ᐊᖓᔪᖅᑳᖏᑦ ᐅᖃᓚᐅᕐᒪᑕ ᐅᕙᑦᑎᓐᓄᑦ 
ᑐᓴᐅᒪᙱᑎᑕᐅᓗᐊᖃᑦᑕᕐᒪᑕᒎᖅ ᑐᓴᐅᒪᑦᑎᐊᕆᐊᖃᖅᑕᕋᓗᐊᖏᓐᓂᒃ 
ᓴᓇᔭᐅᔪᕕᓂᕐᓂᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᑦ, 
ᐱᖃᓯᐅᑎᓪᓗᒋᑦ ᐃᓱᒫᓗᖕᓇᖅᑐᑦ ᓴᓇᔭᐅᓚᐅᕐᓂᕐᒪᖔᑕ ᐅᕝᕙᓘᓐᓃᑦ 
ᐱᕚᓕᕐᓂᖅᑕᖃᕋᓗᐊᕐᓂᕐᒪᖔᑦ. 

47. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒌᑦᑎᐊᕆᐊᖃᖅᑑᒃ ᐃᒪᐃᓐᓂᐊᕐᓗᑎᒃ 

• ᓇᓗᓇᐃᔭᐃᖃᑎᒌᑦᑎᐊᕐᐸᒡᓗᑎᒃ ᐱᓕᕆᐊᒃᓴᓕᒫᒥᖕᓂᒃ ᑲᒪᒋᔭᕆᐊᓖᓪᓗ 
ᐃᓕᓐᓂᐊᕐᕕᖕᓄᑦ ᑐᕌᖓᔪᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ, ᐊᒻᒪᓗ 
ᑐᓴᐅᒪᖃᑎᒌᒃᑎᑦᑎᑦᑎᐊᖃᑦᑕᕐᓗᑎᒃ ᐃᖅᑲᓇᐃᔭᖅᑐᖁᑎᓕᒫᒥᖕᓄᑦ; 
ᐊᒻᒪᓗ 

• ᓇᓗᓇᐃᔭᐃᓯᒪᑦᑎᐊᕐᓗᑎᒃ ᑲᑐᔾᔨᖃᑎᒌᑦᑎᐊᕐᓗᑎᒡᓗ 
ᑐᓴᐅᒪᖃᑎᒌᑦᑎᐊᕆᐊᖃᕐᓂᒥᒃ ᐊᑐᑦᑎᐊᕐᓗᓂᔾᔪᒃ, ᐱᖃᓯᐅᑎᓪᓗᒋᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕐᓂᖅ, ᓇᓗᓇᐃᔭᐃᑦᑎᐊᖃᑦᑕᕐᓂᐊᕐᒪᑕ 
ᓈᒻᒪᙱᓐᓂᓕᐅᔪᓂᒃ ᑲᒪᒋᔭᐅᔪᓐᓇᑦᑎᐊᖃᑦᑕᕐᓂᐊᕐᒪᑕ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ  
ᓇᓗᓇᐃᖅᓯᑲᐅᑎᒋᓂᐊᖅᐳᑦ ᑭᒃᑯᑦ ᖃᐅᔨᒋᐊᕐᕕᐅᔭᕆᐊᖃᕐᒪᖔᑦ ᐱᓕᕆᕝᕕᖏᓐᓂ 
ᑎᒍᓯᓂᐊᕐᓗᑎᒃ, ᐋᖅᑭᒃᓱᐃᓗᑎᒃ, ᐊᒻᒪᓗ ᑭᐅᓂᐊᕐᓗᑎᒃ ᖃᐅᔨᓴᖅᑕᐅᖁᔭᐅᔪᓄᑦ 
ᐊᒻᒪ ᐅᓂᒃᑳᓕᐊᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐱᓕᕆᖃᑎᖃᖅᐳᑦ ᐃᓕᓐᓂᐊᕐᓂᓕᕆᔨᓂ 
ᐊᑐᓕᖅᑎᑦᑎᓂᐊᕐᓗᑎᒃ ᓄᑖᓂᒃ ᐱᓕᕆᔾᔪᑎᓂᒃ ᐃᑲᔪᕈᑕᐅᓂᐊᖅᑐᒥᒃ 
ᖃᐅᔨᓴᐅᔭᖃᑦᑕᕐᓂᕐᒥᒃ ᐊᒻᒪ ᖃᐅᔨᒋᐊᒃᑲᓐᓂᕐᓗᑎᒃ ᖃᐅᔨᓴᖅᑕᐅᔪᕕᓂᕐᓂᒃ 
ᐅᓂᒃᑳᓕᐊᖑᔪᑦ ᐃᓕᓐᓂᐊᕐᕕᖕᓂ. ᑕᒪᒃᑯᐊ ᐱᓕᕆᔾᔪᑎᑦ ᐃᓚᖃᖅᐳᑦ 
ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧ ᐊᑐᐊᖅᓯᔾᔪᑎᓂᒃ ᐊᑐᓂ 
ᐃᓕᓐᓂᐊᕐᕕᖕᓂ, ᓇᓗᓇᐃᔭᐅᑎᖃᕐᓗᑎᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᐋᖅᑭᐅᒪᑎᑦᑎᓂᖅ, ᐊᒻᒪ ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ 
ᓇᓗᓇᐃᔭᐅᑎᑦ (ᐃᑯᐊᓪᓚᒃᑐᓕᕆᓂᕐᒧᑦ ᑐᐊᕕᕐᓇᖅᑐᒥ ᐊᔪᕈᓐᓃᖅᓴᐃᓂᖅ, 
ᐃᑯᐊᓪᓚᒃᑐᖅᓯᐅᑎᓂᒃ ᖁᖁᐊᕈᑎᓂᒃ ᖃᐅᔨᓴᕐᓂᖅ ᐊᔪᙱᒃᑲᓗᐊᕐᒪᖔᑕ, 
ᖃᐅᔨᓴᕐᓂᐅᔪᑦ, ᐊᒻᒪᕈᓘᔭᐃᑦ ᐊᓯᖏᑦ). ᐃᓱᒪᒋᔭᐅᕗᑦ ᑕᒪᒃᑯᐊ 
ᐊᑐᐃᓐᓇᐅᔪᓐᓇᖅᓯᓂᐊᕐᒪᑕ 2013 ᐃᓱᐊᓂ. 

ᐊᒻᒪᒃᑲᓐᓂᖅ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐋᖅᑭᒃᓯᓯᒪᖃᑎᖃᓕᕐᒥᔪᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᒡᓗᖁᑎᒋᔭᐅᔪᓂᒃ 
ᐊᐅᓚᑦᑎᔪᓐᓇᕐᓂᕐᒥᒃ, ᑐᒃᓯᕋᕐᓂᕐᒧᑦ ᐋᖅᑭᒃᓱᐃᖁᔨᓂᕐᒥᒃ ᐊᒻᒪᓗ ᐱᓕᕆᐊᓂᒃ 
ᑐᐊᕕᕐᓇᖅᑑᑎᒋᔭᐅᔭᕆᐊᓕᖕᒥᒃ ᐱᒋᐊᕈᑎᒥᒃ ᐊᑐᓂ ᐃᓕᔭᐃᔨᑦ ᐊᖓᔪᖅᑳᖏᓐᓄ 
ᐅᑭᐊᖓᓂ 2013-ᒥ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᑕᖅᓯᓯᒪᕗᑦ ᐱᒻᒪᕆᐅᓂᖓᓄᑦ ᐊᑐᓕᖅᑎᑦᑎᓂᕐᒥᒃ ᐊᑑᑎᖃᑦᑎᐊᖅᑐᒥᒃ 
ᐅᖃᖃᑎᒌᒍᑎᒃᓴᒥᒃ ᑐᑭᑖᕈᒻᒥᒃ. ᑕᒪᓐᓇ ᑲᒪᒋᓂᐊᕐᓗᒍ ᐱᑕᖃᕆᐊᓕᒃ, 
ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᕗᑦ ᐊᑐᐊᒐᓂᒃ ᑐᕌᖓᔪᓄᑦ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑦᑕᓇᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᕕᖕᓂ ᐊᓯᖏᓐᓃᑦᑐᓂᒃ ᑲᓇᑕᒥ 
ᐱᔪᓐᓇᕐᓂᖃᕐᕕᐅᔪᓂᒃ ᐊᑐᓕᕐᓂᐊᖅᑕᖏᓐᓂᒃ ᐱᐅᓂᖅᐹᖑᓗᑎᒃ ᐊᑐᖅᑕᐅᕙᒃᑐᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᓐᓂ ᑐᑭᓯᐅᒪᑎᑦᑎᓕᕐᓗᓂᔾᔪᒃ ᐱᔭᒃᓴᖏᑦᑕ ᐃᓕᓴᐃᔨᑦ 
ᐊᖓᔪᖅᑳᖏᑦ ᑐᕌᖓᔪᓄᑦ ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ. 
ᐅᖃᐅᓯᐅᖅᖃᐅᖕᒪᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᓴᖅᑭᑦᑎᓂᐊᖅᑐᑦ 
ᐃᓕᓴᐃᔨᑦ ᐊᖓᔪᖅᑳᖏᓐᓄᑦ ᐱᖓᓱᑦ ᐊᕕᖅᑐᖅᓯᒪᔪᓂ ᐃᓕᓴᐃᔨᑦ ᐊᖓᔪᖅᑳᖏ 
ᖃᑎᒪᓂᖃᖅᑎᓪᓗᒋᑦ. 

ᑐᕌᖓᔪᓄᑦ ᑐᑭᓯᐅᒪᖃᑎᒌᖃᑦᑕᐅᑎᑦᑎᓂᕐᒧᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᓂ ᓴᖅᖀᓂᐊᕐᓗᑎᒃ 
ᐃᓕᓯᓗᑎᒡᓗ ᑐᑭᑖᕈᑎᓂᒃ ᑐᕌᖓᔪᓄᑦ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑕᓇᖅᑕᐃᓕᒪᑎᑦᑎᓂᕐᒧᑦ, ᑐᐊᕕᕐᓇᖅᑑᑎᑦᑎᓂᕐᒥᒃ ᐊᑐᖅᑕᐅᔭᕆᐊᓖᑦ, ᐊᒻᒪᓗ 
ᐋᖅᑭᐅᒪᑎᑦᑎᐅᔭᕐᓂᕐᒧᑦ ᐃᓱᒫᓘᑕᐅᔪᓂᒃ. ᑕᒪᒃᑯᐊ ᑐᑭᑖᕈᑏᑦ 
ᓇᓗᓇᐃᔭᐃᔾᔪᑕᐅᓂᐊᖅᑐᑦ ᓯᕗᓪᓕᕐᒥ ᖃᐅᔨᒋᐊᕐᕕᐅᔭᕆᐊᓕᑦ ᑐᓂᔭᐅᔭᕆᐊᓕᑦ 
ᐅᓂᒃᑳᓕᐊᖑᔪᓂᒃ ᐱᒻᒪᕆᐅᓂᓖᑦ ᐊᒻᒪᓗ ᑐᑭᓯᒋᐊᕈᑎᓂᒃ. ᑕᒪᒃᑯᐊ ᐃᓚᖃᕆᕗᑦ 
ᖃᐅᔨᒋᐊᕐᕕᐅᔪᒃᓴᐅᔪᑦ ᑕᒪᒃᑮᖕᓂ ᐱᓕᕆᕝᕕᐅᔪᓂᒃ ᐊᒻᒪᑦᑕᐅᖅᐊᕙᑎᓕᕆᓂᕐᒥᑦ 
ᐋᓐᓂᐊᖅᑕᐃᓕᒪᕐᓂᒧᑦ ᐱᓕᕆᔨᖏᑦ, ᐊᑐᐃᓐᓇᐅᑎᑦᑎᓂᐊᖅᑐᑦ ᓇᓕᖅᑲᖏᓐᓂᒃ 
ᐅᓂᒃᑳᓕᐊᒥᓂᒃ ᐊᒻᒪᓗ ᖃᐅᔨᓴᕐᓂᑯᖏᓐᓂᒃ ᖃᐅᔨᒋᐊᖅᑕᐅᔭᕆᐊᖃᖅᑐᑦ, 
ᐅᓂᒃᑳᓕᐊᕆᔭᐅᓗᑎᒃ, ᐊᒻᒪ ᖃᐅᔨᓴᐅᔭᕐᓗᓂᔾᔪᒃ. ᑕᒪᒃᑯᐊ ᑐᑭᑖᕈᑎᑦ 
ᐃᑲᔪᕈᑕᐅᓂᐊᕐᒪᑕ ᑕᑯᒃᓴᐅᑦᑎᐊᖅᑎᑦᑎᓂᕐᒥᒃ ᐊᒻᒪ ᑭᐅᕝᕕᒃᓴᐅᑦᑎᐊᕈᓐᓇᕐᓗᑎᒃ 
ᐊᑯᓐᓂᖓᓂ ᐊᑐᓂ ᐱᓕᕆᕝᕕᐅᔪᓂ ᐊᒻᒪ ᐱᑐᐃᓐᓇᐅᙱᑦᑐᒥ ᒪᓕᒋᐊᖃᖅᓗᑎᒃ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂ ᐃᓕᓐᓂᐊᕐᕕᖕᓂ ᓄᓇᕗᓕᒫᒥ. 

ᐃᓱᓕᔾᔪᑎ 

48. ᖃᐅᔨᓴᕐᓂᕆᔭᑦᑎᓐᓂ ᐃᓱᓕᔾᔪᑎᖃᖅᐳᒍᑦ ᓄᓇᕗᑦ ᒐᕙᒪᖓᑦᑕ 
ᐃᓕᓐᓂᐊᕐᓂᓕᕆᔨᒃᑯᖏᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᒪᓕᑦᑎᐊᖃᑦᑕᖅᓯᒪᙱᓐᓂᖏᓐᓂᒃ ᐱᒻᒪᕆᐅᓂᖅᐹᖑᔪᓂᒃ 
ᐱᓕᕆᐊᕆᑦᑎᐊᕆᐊᖃᖅᑕᖏᓐᓂᒃ ᐊᒃᑐᐊᓂᖃᖅᑐᓂᒃ 
ᐊᑦᑕᓇᖅᑎᑦᑎᑦᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗᒃ. 

49. ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖃᑦᑕᖅᓯᒪᖏᑦᑐᑦ ᐱᔪᓐᓇᐅᑎᖃᖅᑐᓂᒃ 
ᑕᖅᑭᑦ 12-ᑕᒫᑦ, ᒪᓕᒋᐊᖃᕋᓗᐊᖅᖢᑎᒃ ᒪᓕᒋᐊᓕᖕᓂᒃ ᐸᐃᕆᕕᖕᓄᑦ 
ᐱᖁᔭᖓᓂᒃ ᐊᒻᒪᓗ ᐊᒃᑐᐊᓂᓕᖕᓂᒃ ᒪᓕᒋᐊᓕᓪᓚᑦᑖᖏᓐᓂᒃ, 
ᐊᑐᖅᑕᐅᔭᕆᐊᖃᓕᖅᑎᑕᐅᓯᒪᔪᑦ, ᐊᒻᒪᓗ ᐊᑐᖅᑕᐅᖃᑦᑕᕆᐊᓖᑦ. ᐊᒻᒪᒃᑲᓐᓂᖅ, 
ᓇᓗᓇᐃᖅᓯᓂᖅᑕᖃᑦᑎᐊᖏᒻᒪᑦ ᓈᒻᒪᙱᓐᓂᓕᐅᔪᑦ ᐋᖅᑭᒃᑕᐅᔭᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᖃᐅᔨᓴᕈᑎᓂ ᐅᓂᒃᑳᓕᐊᕆᔭᐅᓯᒪᔪᓂ 
ᐋᖅᑭᒃᑕᐅᕌᓂᒃᓯᒪᒐᓗᐊᕐᒪᖔᑕ ᑐᓂᓯᖅᑳᖅᑎᓐᓇᒋᑦ ᐱᔪᓐᓇᐅᒻᒥᒃ. 

50. ᐃᓕᓐᓂᐊᕐᓂᓕᕆᔨᒃᑯᑦ ᐊᖑᒻᒪᑎᙱᑦᑐᑦ ᐊᑐᕆᐊᓕᒥᖕᓂᒃ 
ᑐᐊᕕᕐᓇᖅᑐᖃᖅᑎᓪᓗᒍ ᐊᓂᓇᓱᐊᕐᓂᕐᒧᑦ ᐊᔪᕈᓐᓃᖅᓴᐃᓂᕐᒥᒃ, 
ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ ᒪᓕᒃᑕᐅᔭᕆᐊᓖᑦ ᐊᐅᓚᓂᕆᔭᕆᐊᖃᖅᑕᖏᑦ 
ᓄᓇᕘᑉ ᐃᓕᓐᐊᕐᕕᖏᓐᓂ. ᑕᒪᕐᒥᒃ ᑖᒃᑯᐊᒃ ᐱᓕᕆᕝᕕᐅᔫᒃ 
ᑐᑭᓯᐅᒪᑦᑎᐊᖏᑦᑐᐃᓐᓇᐅᔫᒃ ᐱᓕᕆᐊᒃᓴᒥᖕᓂᒃ ᑲᒪᒋᔭᕆᐊᖃᖅᑕᒥᖕᓂᒡᓗ 

ᑐᕌᖓᔪᓄᑦ ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᕕᖕᓂᒃ. ᑕᒪᓐᓇ 
ᐱᔾᔪᑎᒋᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᑲᔪᓯᑎᑦᑎᑦᐊᖃᑦᑕᖅᓯᒪᖏᑦᑑᒃ 
ᖃᐅᔨᓴᖃᑦᑕᑦᑎᐊᕆᐊᖃᕐᓂᕐᒥᖕᓂᒃ ᐋᖅᑭᒃᑕᐅᕙᓪᓕᐊᖃᑦᑕᕋᓗᐊᕐᒪᖔᑕ 
ᑲᒪᒋᔭᐅᔭᕆᐊᓖᑦ ᐊᒻᒪᓗ ᐋᖅᑭᒃᑕᐅᔭᕆᐊᓖᑦ ᓈᒻᒪᙱᓐᓂᓕᐅᔪᑦ ᖃᐅᔨᔭᐅᓯᒪᔪᑦ 
ᖃᐅᔨᓴᕐᓂᒃᑯᑦ ᐊᒻᒪᓗ ᐊᓯᖏᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᐅᓂᒃᑳᓕᐊᖑᓯᒪᔪᑦ. 

51. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓴᕐᓂᖃᖃᑦᑕᖏᑦᑐᑦ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᕐᓂᕐᒥᒃ 
ᐊᑐᖅᑕᐅᔭᕆᐊᖃᓪᓚᑦᑖᕋᓗᐊᖅᑎᓪᓗᒋᑦ ᐃᒻᒥᒃᑯᑦ ᐱᓕᕆᕝᕕᖕᒥᖕᓂ 
ᖃᐅᔨᓴᕈᑎᒥᒃᑎᒍᑦ. 

ᑎᑎᕋᖅᑕᐅᔪᑦ ᑖᒃᑯᖕᓄᖓ ᐱᓕᕆᕝᕕᐅᔫᖕᓄᑦ 

52. ᕿᒥᕐᕈᓪᓗᒋᑦ ᐱᒻᒪᕆᐅᓂᖏᓐᓄᑦ ᖃᐅᔨᔭᑦᑎᓐᓂᒃ, ᔫᓂ 2013-ᖑᑎᓪᓗᒍ 
ᐊᐅᓪᓚᖅᑎᑦᑎᓚᐅᖅᐳᒍᑦ ᑎᑎᖅᑲᓂᒃ ᒦᓂᔅᑕᒧᑦ ᑐᖏᓕᕆᔭᐅᔫᖕᓄᑦ ᓄᓇᕘᑉ 
ᒑᕙᒪᖓᑕ ᐱᓕᕆᕝᕕᖏᖕᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ. ᑐᕌᒐᖃᓚᐅᖅᑐᒍᑦ ᓴᖅᑮᔪᒪᓪᓗᑕ 
ᐃᓱᒫᓘᑎᓂᒃ ᑲᒪᒋᔭᐅᑲᐅᑎᒋᔭᕆᐊᖃᖅᑐᓂᒃ ᑐᕌᖓᔪᓄᑦ ᖃᐅᔨᓴᖃᑦᑕᕐᓂᕐᒥᒃ 
ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗ. ᐱᕕᒃᓴᖃᖅᑎᑦᑎᓇᓱᐊᓚᐅᕐᒥᔪᒍᑦ ᑖᒃᑯᐊᒃ 
ᐱᓕᕆᕝᕖᒃ ᖃᓄᐃᓕᐅᕈᑎᖃᕐᕕᖃᕈᓐᓇᖁᓪᓗᒋᒃ ᑲᒪᒋᔭᕆᐊᖃᖅᑕᖏᖕᓂᒃ, 
ᑐᕌᒐᖃᕆᓪᓗᑕ ᑲᔪᓯᑦᑎᐊᖅᑐᒥᒃ ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᑲᒪᒋᔭᖃᕈᓐᓇᕐᓗᑎᒃ. ᑖᒃᑯᐊᒃ ᐱᓕᕆᕕᐅᔫᒃ ᑭᐅᓯᒪᓕᖅᐳᑦ, ᓇᓗᓇᐃᖅᓯᓪᓗᑎᒃ 
ᐱᒻᒪᕆᐅᓂᖏᓐᓂᒃ ᖃᓄᐃᓕᖓᓂᕆᔭᒥᖕᓂᒃ ᐊᒻᒪᓗ ᐋᖅᑮᔪᒪᓪᓗᑎᒃ 
ᖃᓄᐃᓕᐅᕈᑎᒃᓴᓂᒃ ᐊᑐᓕᖅᑎᑦᑎᓗᑎᒃ ᐋᖅᑭᒃᓱᐃᑦᑎᐊᕐᓂᐊᕐᓗᑎᒃ 
ᓈᒻᒪᙱᓐᓂᓕᐅᔪᓕᒫᓂᒃ. 

ᖃᐅᔨᓴᖅᑕᐅᓂᕐᒨᖓᔪᖅ 

ᑕᒪᕐᒥᒃ ᖃᐅᔨᓴᕐᓂᐅᓚᐅᖅᑐᑦ ᑖᔅᓱᒧᖓ ᐅᓂᒃᑳᓕᐊᕐᒧᑦ ᐱᓕᕆᐊᖑᓚᐅᖅᐳᖅ ᒪᓕᒃᖢᒋᑦ ᐊᑐᒐᒃᓴᙳᖅᑎᑕᐅᓯᒪᔪᓕᒫᑦ 
ᑭᐅᔾᔪᑎᑦᑎᐊᕙᐅᔪᑦ ᐃᓱᒫᓗᖕᓇᖏᑦᑐᒥᒃ ᑲᑐᔾᔨᖃᑎᒌᑦᑎᐊᕐᓂᕐᒥᒃ ᐋᖅᑭᒃᑕᐅᓯᒪᔪᑦ ᐃᓗᐊᓂ ᑲᓇᑕᒥ ᑮᓇᐅᔭᓂᒃ 
ᖃᐅᔨᓴᖅᑎᓄᑦ ᑲᑐᑦᔨᖃᑎᒌᖏᓐᓄᑦ ᐅᖃᓕᒫᒐᖓᓂ — ᐃᓱᒫᓗᓇᙱᓐᓂᖅ. ᑖᓐᓇ ᐊᒡᓚᒡᕕᐅᔪᖅ 
ᐊᑐᓕᖅᑎᑦᑎᒐᓗᐊᖅᑎᓪᓗᒍ ᐊᑐᒐᒃᓴᙳᖅᑎᑕᐅᓯᒪᔪᓂᒃ ᐊᑐᖅᑕᐅᔭᕆᐊᓖᑦ ᓈᒻᒪᓈᕋᓗᐊᖅᑎᓪᓗᒋᑦ ᐊᑐᕆᐊᓖᑦ 
ᖃᐅᔨᓴᕐᓂᕆᔭᑦᑎᓐᓄᑦ, ᐅᔾᔨᕈᓱᖕᒥᔪᒍᑦ ᐊᑐᕆᐊᖃᒃᑲᓐᓂᖅᑕᖏᓐᓂᒃ ᐊᑐᒐᒃᓴᕆᔭᕆᐊᖃᖅᑕᖏᓐᓂᒃ 
ᐊᑐᖃᑦᑕᕆᐊᓕᖏᓐᓂᒡᓗ ᐃᓂᖅᑎᕆᔾᔪᑎᐅᔪᓂᒃ. 

ᐃᓚᒋᖃᓯᐅᑎᓪᓗᒍ ᖃᐅᔨᓴᕐᓂᕆᖃᑦᑕᖅᑕᑦᑎᓐᓂ, ᐱᓚᐅᖅᐳᒍᑦ ᐊᐅᓚᑦᑎᔨᐅᑉ ᓇᓗᓇᐃᖅᓯᔾᔪᑎᖓᓂᒃ ᖃᐅᔨᓯᒪᔭᕗᑦ 
ᐅᓂᒃᑳᓕᐊᑉ ᐃᓗᐊᓂ ᐅᓂᒃᑳᓕᐊᕆᓯᒪᔭᑦᑎᓐᓂᒃ ᓱᓕᔫᓂᕋᖅᖢᓂᒋᑦ. 

ᑐᕌᒐᖅ 

ᑐᕌᒐᐅᔪᖅ ᑖᔅᓱᒧᖓ ᖃᐅᔨᓴᕐᓂᕐᒧᑦ ᓇᓗᓇᐃᖅᓯᔾᔪᑕᐅᓇᓱᐊᖅᖢᓂ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐊᒻᒪᓗ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᒪᓕᑦᑎᐊᕋᓗᐊᕐᒪᖔᑕ ᐱᒻᒪᕆᐅᔪᓂᒃ ᑲᒪᒋᔭᕆᐊᓕᖏᓐᓂᒃ ᐊᒃᑐᐊᓂᖃᖅᑐᓄᑦ 
ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᕕᖕᓂᒃ ᐊᒻᒪᓗ ᐸᐃᕆᕕᖕᓂᒃ. 

ᐃᓗᓕᖏᑦ ᑲᒪᒋᔾᔪᑕᐅᓂᐊᕐᓂᖏᓪᓗ 

ᖃᐅᔨᓴᓚᐅᖅᑐᒍᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᓐᓂᒃ ᐱᔾᔪᑎᒋᓪᓗᒍ ᐱᓕᕆᕝᕕᐅᖕᒪᑦ 
ᑲᒪᒋᔭᖃᕆᐊᖃᓪᓚᑦᑖᖅᖢᓂ ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᕐᒥᒃ ᖃᐅᔨᓴᖃᑦᑕᕆᐊᖃᕐᓂᕐᒥᒡᓗ ᐸᐃᕆᕕᐅᔪᓂᒃ ᓄᓇᕘᓕᒫᒥ 
ᓄᓇᓂ ᐊᕕᒃᑐᖅᓯᒪᐅᖅᑐᓂ. ᖃᐅᔨᓴᓚᐅᕐᒥᔪᒍᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᒃ ᑲᒪᒋᔭᕆᐊᖃᖅᑕᖏᓐᓂᒃ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗ. 

ᕿᒥᕐᕈᓚᐅᖅᑐᒍᑦ ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᒪᓕᓚᐅᕐᒪᖔᑕ ᐱᒻᒪᕆᐅᔪᓂᒃ ᑲᒪᒋᔭᕆᐊᓕᖏᓐᓂᒃ ᑐᕌᖓᔪᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᓂᒃ 
ᐸᐃᕆᕕᖕᓂᒡᓗ. 

ᖃᐅᔨᓴᕐᓂᖅ ᐃᓚᖃᓚᐅᖅᐳᖅ ᐱᖓᓲᔪᑦ ᓄᓇᑦ ᐊᕕᒃᑐᖅᓯᒪᐅᖅᑐᑦ ᐃᓗᐊᓂ ᓄᓇᕗᑦ. ᐳᓚᕋᓚᐅᖅᐳᒍᑦ 8-ᓂᒃ 
ᐃᓕᓐᓂᐊᕐᕕᖕᓂᒃ ᓄᓇᓕᐅᔪᓂᒃ ᑕᓪᓕᒪᓂᒃ, ᐊᒻᒪᓗ ᕿᒥᕐᕈᔭᐃᓐᓇᕆᓪᓗᑎᒍᑦ ᑎᑎᖅᑲᖁᑎᓕᒫᑦᑎᐊᖏᑦ ᐃᓕᓐᓂᐊᕐᕕᐅᔪᑦ 
ᐊᕐᕌᒎᔪᓂ 2010-11-ᒥ ᐊᒻᒪᓗ 2011-12-ᒥ ᐃᓕᓐᓂᐊᕐᓇᐅᓚᐅᖅᑐᓂ. 

ᖃᐅᔨᓴᕐᓂᕆᓚᐅᖅᑕᕗᑦ ᐋᖅᑭᒃᓱᖅᓯᒪᓚᐅᕐᒪᑦ ᕿᒥᕐᕈᓂᐊᖏᖦᖢᑎᕗᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐃᒡᓗᖁᑎᒋᔭᐅᔪᒥ, 
ᑭᓯᐊᓂ ᖃᐅᔨᓴᕐᓗᒋᑦ ᖃᓄᐃᓕᐅᖅᐸᓪᓕᐊᔾᔪᑎᒋᕙᒃᑕᖏᑦᑕ ᑖᒃᑯᐊᒃ ᒪᕐᕉᒃ ᐱᓕᕆᕝᕖᖕᓂ ᐊᐅᓚᑦᑎᔾᔪᑎᖏᓐᓄ ᖃᓄᕐᓗ 
ᐋᖅᑭᒋᐊᕈᑎᖏᓐᓄᓪᓗ ᐅᓗᕆᐊᓇᖅᑑᔪᓂᒃ ᐱᔾᔪᑎᒋᓪᓗᒋᑦ ᐊᑦᑕᓇᖅᑐᒦᑎᑦᑕᐃᓕᒪᓂᕐᒧᑦ ᐃᒡᓗᕐᔪᐊᑉ ᓇᔪᖅᑎᖏᓐᓄᑦ. 

ᖃᐅᔨᓴᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᕐᓂᕆᓯᒪᔭᖏᑦᑕ ᑎᑎᖅᑲᖁᑎᖏᓐᓂᒃ ᑐᕌᖓᔪᓂᒃ 35-ᖑᔪᑦ 
ᐸᐃᕆᕕᖕᓄᑦ ᐊᕌᒍᓄᑦ 2010, 2011, ᐊᒻᒪᓗ 2012-ᒥ. ᓂᕈᐊᓚᐅᖅᑐᒍᑦ ᑖᒃᑯᐊ ᑎᑎᖅᑲᖁᑎᒋᔭᐅᔪᑦ ᒪᓕᒃᖢᒋᑦ 
ᑎᑎᕋᖅᓯᒪᔪᑦ ᐱᔪᓐᓇᐅᑎᖃᖅᑐᓂᒃ ᐃᖏᕐᕋᑎᑦᑎᔪᓐᓇᕐᓂᕐᒧᑦ ᐸᐃᕆᕕᖕᓂᒃ ᓄᓇᕘᒥ. ᖃᐅᔨᓴᓚᐅᙱᑦᑐᒍᓪᓕ 
ᐃᓛᒃᑰᖅᑕᖅᖢᒋᑦ ᑕᒪᕐᒥᒃ ᐸᐃᕆᕕᐅᔪᓂᒃ. 

ᕿᒥᕐᕈᓚᐅᖅᑐᒍᑦ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒐᖏᓐᓂᒃ, ᒪᓕᒋᐊᓕᖏᓐᓂᒃ, ᐊᑐᐊᒐᖏᓐᓂᒃ, ᐊᑐᐊᖅᓯᔾᔪᑎᖏᓐᓂᒡᓗ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗ. ᐊᐱᖅᓱᓚᐅᕐᒥᔪᒍᑦ ᐊᖓᔪᖅᑲᐅᑎᓂᒃ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᒡᓗ, ᐊᒻᒪᒃᑲᓐᓂᕐᓗ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖅᑎᖏᓐᓂᒃ ᑭᒡᒐᖅᑐᐃᔨᓂᒡᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 

ᒪᓕᒋᐊᓖᑦ 

ᖃᐅᔨᔾᔪᑎᒋᓂᐊᕐᓗᑎᒍᑦ ᖃᓄᖅ ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᖏᑦ ᒪᓕᓚᐊᕐᒪᖔᑕ 
ᐱᒻᒪᕆᐅᔪᓂᒃ ᑲᒪᒋᔭᕆᐊᓕᖏᓐᓂᒃ ᑐᕌᖓᔪᓂᒃ ᐊᑦᑕᓇᖅᑎᑦᑎᑦᑕᐃᓕᒪᓂᕐᒧᑦ ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗ, ᐅᑯᓂᖓ ᐊᑐᓚᐅᖅᐳᒍᑦ 

ᒪᓕᒋᐊᓕᖕᓂᒃ: 

ᒪᓕᒋᐊᓖᑦ ᓇᑭᙶᕐᓂᖏᑦ 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᕐᓗᑎᒃ 
ᐱᔪᓐᓇᐅᑎᖃᖅᑐᓂᒃ ᐸᐃᕆᕕᖕᓂᒃ ᓄᓇᕘᒥ ᒪᓕᒡᓗᑎᒃ 
ᐸᐃᕆᕕᖕᓄᑦ ᐱᖁᔭᖓᓂᒃ ᐊᒻᒪᓗ ᐊᒃᑐᐊᓂᖃᖅᑐᓂᒃ 
ᒪᓕᒋᐊᓕᖕᓂᒃ, ᐊᑐᒐᒃᓴᙳᖅᑎᑕᐅᓯᒪᔪᑦ, ᐊᒻᒪᓗ 
ᐊᑐᖅᑕᐅᔭᕆᐊᓖᑦ. 

• ᐸᐃᕆᕕᖕᓄᑦ ᐱᖁᔭᖅ 

• ᐸᐃᕆᕕᖕᓄᑦ ᐊᑐᒐᒃᓴᙳᖅᑎᑕᐅᓯᒪᔪᑦ ᒪᓕᒐᐃᑦ 

ᐃᓕᓐᓂᐊᕐᓂᓕᕆᔨᒃᑯᑦ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᐃᓐᓇᐅᔭᕆᐊᖃᖅᐳᑦ 
ᐃᓕᓐᓂᐊᕐᕕᖕᓂᒃ ᐃᒪᐃᓕᐅᕐᓗᑎᒃ 

• ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ 
ᖃᐅᔨᓴᕐᓂᖃᖃᑦᑕᕐᓗᑎᒃ, 

• ᐊᑐᓕᖁᔭᐅᓯᒪᔪᓂᒃ ᖃᐅᔨᓴᕈᑎᓂᖔᖅᑐᑦ 
ᐅᕝᕙᓘᓐᓃᑦ ᐊᓯᖏᓐᓂᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ 
ᐅᓂᒃᑳᓕᐊᖑᓯᒪᔪᑦ ᖃᐅᔨᒋᐊᖅᑕᐅᒃᑲᓐᓂᖅᐸᒡᓗᑎᒃ 
ᐋᖅᑭᒋᐊᖅᐸᒡᓗᒋᓪᓗ, ᐊᒻᒪᓗ 

• ᐊᑐᖅᑕᐅᔭᕆᐊᓖᑦ ᐃᑯᐊᓪᓚᒃᑐᖃᓕᕐᓂᖅᐸᑦ 
ᐊᓂᓇᓱᐊᕐᓂᕐᒧᑦ ᐊᔪᕈᓐᓃᖅᓴᐃᖃᑦᑕᕐᓂᖅ 
ᒪᓕᒃᑕᐅᑦᑎᐊᕆᐊᖃᖅᐳᑦ. 

• ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

• ᓄᓇᕘᒥ ᐃᓕᓐᓂᐊᕐᕕᖏᓐᓂᒃ 
ᐊᐅᓚᓂᕆᔭᕆᐊᖃᖅᑕᖏᓐᓄᑦ ᒪᓕᒋᐊᓖᑦ (2007) 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐊᑦᑕᓇᖏᑦᑐᓂᒃ ᐸᐃᕆᕕᖃᖅᑎᑦᑎᓗᑎᒃ ᐃᒪᓐᓇ 

• ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᖃᖃᑦᑕᕐᓗᑎᒃ 
ᒪᓕᒋᐊᖃᖅᑕᖏᓐᓃᒻᒪᑦ, ᐊᒻᒪᓗ 

• ᐊᑐᓕᖁᔭᐅᔪᓂᓪᓗ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᕐᒥᙶᖅᑐᑦ 
ᖃᐅᔨᒋᐊᖅᑕᐅᑦᑎᐊᕋᓗᐊᕐᒪᖔᑕ 
ᑲᒪᒋᔭᐅᕌᓂᒃᑲᓗᐊᕐᒪᖔᑕᓗ. 

• ᐃᑯᐊᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖅ 

ᖃᐅᔨᔾᔪᑎᒋᓂᐊᕐᓗᑎᒍᑦ ᖃᓄᖅ ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᖏᑦ ᒪᓕᓚᐊᕐᒪᖔᑕ 
ᐱᒻᒪᕆᐅᔪᓂᒃ ᑲᒪᒋᔭᕆᐊᓕᖏᓐᓂᒃ ᑐᕌᖓᔪᓂᒃ ᐊᑦᑕᓇᖅᑎᑦᑎᑦᑕᐃᓕᒪᓂᕐᒧᑦ ᐃᓕᓐᓂᐊᕐᕕᖕᓂᒃ ᐸᐃᕆᕕᖕᓂᒡᓗ, ᐅᑯᓂᖓ ᐊᑐᓚᐅᖅᐳᒍᑦ 

ᒪᓕᒋᐊᓕᖕᓂᒃ: 

ᒪᓕᒋᐊᓖᑦ ᓇᑭᙶᕐᓂᖏᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐊᑦᑕᓇᖏᑦᑐᒥᒃ ᐃᓕᓐᓂᐊᕐᕕᖃᖅᑎᑦᑎᓗᑎᒃ 
ᐃᒫᐃᑦᑕᕆᐊᖃᖅᐳᑦ 

• ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ ᖃᐅᔨᓴᕐᓂᖃᖃᑦᑕᕐᓗᑎᒃ 
ᒪᓕᒋᐊᖃᖅᑕᖏᓐᓃᒻᒪᑦ, ᐊᒻᒪᓗ 

• ᐊᑐᓕᖁᔭᐅᔪᓂᓪᓗ ᖃᐅᔨᓴᕐᓂᕐᒥᙶᖅᑐᑦ 
ᐅᕝᕙᓘᓐᓃᑦ ᐊᓯᖏᓐᓂᙶᖅᑐᓂᒃ 
ᐅᓂᒃᑳᓕᐊᓂᙶᖅᑐᓂᒃ 
ᖃᐅᔨᒋᐊᖅᑕᐅᑦᑎᐊᕋᓗᐊᕐᒪᖔᑕ 
ᑲᒪᒋᔭᐅᕌᓂᒃᑲᓗᐊᕐᒪᖔᑕᓗ. 

• ᐃᑯᐊᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖅ 

• ᐅᐊᔭᓕᕆᓂᕐᒧᑦ ᓴᐳᔾᔨᓯᒪᓂᕐᒥᒃ ᐱᖁᔭᖅ 

• ᐆᓇᖅᑐᖃᐅᑎᓄᑦ ᐳᓪᓚᓖᖕᓄᓪᓗ ᐱᖁᔭᖅ 

ᐊᐅᓚᑦᑎᔩᑦ ᕿᒥᕐᕈᓚᐅᖅᐳᑦ ᐊᒻᒪᓗ ᑲᔪᓯᑎᑦᑎᓪᓗᑎᒃ ᐊᖏᕈᑕᐅᓪᓗᓂ ᒪᓕᒃᑕᐅᔭᕆᐊᓖᑦ ᐊᑐᖅᑕᐅᔪᑦ ᖃᐅᔨᓴᕐᓂᕐᒧᑦ. 

ᐊᑯᓂᐅᑎᒋᓂᖓ ᖃᐅᔨᓴᕐᓂᐅᑉ 

ᖃᐅᔨᓴᕐᓂᖅ ᐊᑯᓂᐅᑎᒋᓂᖃᓚᐅᖅᐳᖅ ᐊᑯᓐᓂᖓᓂᒃ 1 ᔪᓚᐃ 2009-ᒥᑦ ᐊᒻᒪᓗ 31 ᒪᐃ 2013-ᒧᑦ. ᖃᐅᔨᓴᕐᓂᐅᔪᖅ 
ᑖᔅᓱᒧᖓ ᐅᓂᒃᑳᓕᐊᕐᒧᑦ ᐱᔭᕇᖅᑕᐅᓚᐅᖅᑐᖅ 31 ᒪᐃ 2013-ᖑᑎᓪᓗᒍ. 

ᖃᐅᔨᓴᖅᑎᐅᔪᑦ 

ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ ᐃᑲᔪᖅᑎᖓ: ᕌᓂ ᑳᒻᐳᓪ  
ᐃᓕᓴᐃᔨᓄᑦ ᐊᖓᔪᖅᑳᖅ: ᒥᓯᐅᓪ ᓴᓪᕙᐃᓪ  
ᑐᑭᒧᐊᒃᑎᑦᑎᔨ: ᔪ ᐋᓐ ᓯᕗᐊᑦᔅ 
 
ᐊᓕᒃᓵᓐᑐ ᐴᓴᐃ 
ᒪᕆᔭ ᐴᓕ 
ᔭᐃᒥ ᓯᖕ 
ᑯᓅᓪ ᔅᓚᐴᑎᓐ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒋᑦ ᑐᓴᐅᒪᔪᓕᕆᔨᒃᑯᑦ ᐅᕙᓂ 613-995-3708 ᐅᕝᕙᓘᓐᓃᑦ 1-888-761-5953 
(ᐊᑭᖃᙱᑦᑐᖅ). 

ᐃᓚᔭᐅᖃᑕᐅᓯᒪᔪᖅ ᑎᑎᖅᑲᖅ ᓇᓗᓇᐃᔭᖅᑕᐅᓯᒪᔪᑦ ᐊᑐᓕᖁᔭᐅᔪᑦ 

ᑖᒃᑯᐊ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᓂᒃ ᐅᓂᒃᑳᓕᐊᑉ ᐃᓗᐊᓃᑦᑐᑦ. ᓈᓴᐅᑎᖏᑦ ᓯᕗᓂᐊᓂ ᐊᑐᓕᖁᔭᐅᔪᑦ 
ᓇᓗᓇᐃᖅᓯᒪᕗᖅ ᑎᑎᕋᖅᓯᒪᓂᕐᒥ ᑕᐃᒫᒃ ᑕᑯᒃᓴᐅᓪᓗᓂ ᐅᓂᒃᑳᓕᐊᑉ ᐃᓗᐊᓂ. ᖃᑉᓯᐅᓂᖏᑦ ᐅᖂᑕᙳᐊᑉ ᐃᓗᐊᓂ 
ᓇᓗᓇᐃᖅᓯᕗᖅ ᑎᑎᕋᖅᓯᒪᓂᐅᑉ ᐅᖃᐅᓯᐅᔪᒧᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

ᐊᑦᑕᓇᖅᑕᐃᓕᒪᑎᑦᑎᓂᖅ ᐸᐃᕆᕕᖕᓂᒃ 

11. ᐃᓕᓐᓂᐊᕐᓂᓕᕆᔨᒃᑯᑦ ᐃᒪᐃᒋᐊᖃᖅᐳᑦ 

• ᖃᐅᔨᓴᕐᓂᖃᖃᑦᑕᕐᓗᑎᒃ ᐸᐃᕆᕕᖕᓂᒃ 
ᐊᕐᕌᒍᑕᒫᑦ, ᐊᑐᖁᔭᐅᔪᑦ ᒪᓕᑦᑎᐊᕐᓗᒋᑦ, 
ᐊᒻᒪᓗ 

• ᐱᔪᓐᓇᐅᑎᖃᑦᑎᐊᕐᓗᑎᒃ ᐸᐃᕆᕖᑦ 
ᐊᐅᓚᑦᑎᐊᕈᑎᒃᓴᖏᓐᓂᒃ. (6-10) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᖃᓄᐃᓕᐅᕈᑎᒋᔭᖃᑲᐅᑎᒋᓚᐅᖅᐳᑦ 
ᑐᓂᓯᔪᓐᓇᐃᓪᓕᓪᓗᑎᒃ ᐱᔪᓐᓇᐅᑎᓂᒃ ᑎᑎᖅᑲᓂᒃ. 
ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᓕᖅᐳᑦ ᑕᒪᕐᒥᒃ 
ᐱᔪᓐᓇᐅᑎᖃᖅᑐᑦ ᐃᓕᓐᓂᐊᕆᐅᖅᓴᕐᕖᑦ ᐊᐅᓚᓂᖃᖅᑐᑦ ᐊᑖᒍᑦ 
ᑎᑎᖃᕐᓂᒃ ᐱᔪᓐᓇᐅᑎᓂᒃ ᓴᖅᑮᑲᐅᑎᒋᓪᓗᑎᒡᓗ ᖃᖓ 
ᖃᐅᔨᓴᖃᑦᑕᕐᓂᐊᕐᒪᖔᑕ ᑕᒪᕐᒥ ᐸᐃᕆᕖᑦ 
ᐱᔪᓐᓇᐅᑎᓪᓚᑦᑖᖃᓕᕐᓗᑎᒃ 2013 ᐃᓱᐊᓂ. 

ᑐᓂᐅᖅᑲᐃᕙᓪᓕᐊᓕᖅᑐᒍᑦ ᐱᔪᓐᓇᐅᑎᖃᖅᑎᑦᑎᓂᕐᒥᒃ ᒪᕐᕉᖕᓄ 
ᐊᕐᕌᒍᓄᑦ ᐊᑕᐅᓯᐅᔪᓐᓃᖢᓂ ᖁᓕᑦ ᑕᖅᑭᑦ ᐊᓂᒍᕌᖓᑕ 
ᖃᐅᔨᓴᕐᓂᖃᖃᑦᑕᓕᖅᖢᑕᓗ. ᖁᓕᑦ ᑕᖅᑭᑦ ᐊᓂᒍᕌᖓᑕ 
ᖃᐅᔨᓴᖃᑦᑕᕐᓂᖅ ᐃᑲᔪᕈᑕᐅᓂᐊᕐᒪᑦ ᑎᑭᐅᑎᔪᓐᓇᓕᕐᓗᑕ 
ᐊᑐᕆᐊᖃᖅᑎᑕᐅᔪᒥᒃ ᐊᕐᕌᒍᑕᒫᖅᓯᐅᑎᒥᒃ ᖃᐅᔨᓴᕈᒻᒥᒃ ᒪᓕᒃᖢᒍ 
ᐃᓚᒃᑲᓐᓂᖓᑦ 7(1) ᑕᐃᑲᓂ ᐸᐃᕆᕕᖕᓄ ᐱᖁᔭᖓᓂ, 
ᐱᕕᖃᕈᓐᓇᕐᓂᖅᓴᐅᔾᔪᑕᐅᓂᐊᕐᒪᑦ ᐋᖅᑮᓂᐊᕐᓂᕐᒥᒃ 
ᑭᖑᕙᕈᑕᐅᙳᐊᕋᔭᖅᑐᓂᒃ ᓲᕐᓗ ᐃᖅᑲᓇᐃᔭᖅᑎᒃᓴᓂ ᐅᕝᕙᓘᓐᓃᑦ 
ᓯᓚᒧᑦ ᐱᔾᔪᑕᐅᓇᔭᙳᐊᖅᑐᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑮᓂᐊᖅᑐᑦ ᐋᖅᑭᐅᒪᔾᔪᑎᒥᒃ 
ᐊᔾᔨᒌᖕᓂᖃᕈᓐᓇᕐᓂᐊᕐᒪᑕ ᐅᓂᒃᑳᓕᐅᖃᑦᑕᕐᓂᕐᒧᑦ ᐊᒻᒪᓗ 
ᑎᑎᖅᑲᓂᒃ ᐱᓕᖃᖅᒌᒍᑕᐅᔪᓐᓇᕐᓂᐊᖅᑐᓂᒃ. ᑕᒪᓐᓇ ᐋᖅᑭᐅᒪᔾᔪᑎ 
ᐃᓚᖃᕐᓂᐊᖅᑐᑦ ᐃᖅᑲᐃᔾᔪᑎᒃᓴᐅᔪᒥᒃ, ᑕᖅᑭᖅᓯᐅᑎᒥᒃ 
ᐊᔾᔨᒌᒃᑐᐃᓐᓇᓂᒃ, ᐊᒻᒪᓗ ᑎᑎᖅᑭᕆᔾᔪᑎᓂᒃ ᐃᑲᔪᕈᑕᐅᓇᔭᖅᑐᖅ 
ᓇᓗᓇᐃᔭᐃᓂᕐᒥᒃ ᓯᕗᓂᕐᒥ ᖃᐅᔨᓴᖅᑕᐅᔭᕆᐊᓕᖕᓂ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

14. ᐃᓕᓐᓂᐊᕐᓂᓕᕆᔨᒃᑯᑦ 
ᐋᖅᑭᑦᑎᐊᖅᓯᔭᕆᐊᖃᖅᑐᑦ ᐋᖅᑭᐅᒪᙱᑦᑐᓕᒫᓂᒃ 
ᓇᓗᓇᐃᔭᖅᑕᐅᓯᒪᔪᓂᒃ ᖃᐅᔨᓴᕐᓂᒃᑯᑦ ᑕᒪᕐᒥᒃ 
ᓈᒻᒪᙱᓕᐅᕈᑎᓕᒫᑦᑎᐊᑦ ᐸᐃᕆᕕᖕᓂ 
ᐋᖅᑭᑦᑎᐊᖅᑕᐅᖄᕆᐊᖃᖅᑐᑦ ᖃᐅᔨᓴᕐᓂᕐᒧᑦ 
ᐅᓂᒃᑳᓕᐊᓃᑦᑐᓂᒃ ᑐᓂᓯᓚᐅᖏᓐᓂᕐᒥᖕᓂ 
ᐱᔪᓐᓇᐅᒻᒥᒃ. (12-13) 

ᐃᓕᓐᓂᐊᕐᓂᓕᕆᔨᑦ ᑭᐅᔾᔪᑎᖓᑦ. ᐊᖏᕈᑎᖃᖅᐳᑦ. ᐱᔭᕇᕐᓂᖅ 
ᖃᐅᔨᓴᖃᑦᑕᕐᓂᕐᒥᒃ ᐸᐃᕆᕕᖕᒥ ᖁᓕᑦ ᑕᖅᑭᑦ ᐊᓂᒍᕌᖓᑕ, 
ᑐᓂᓯᔪᓐᓇᕐᓂᐊᖅᑐᒍᑦ ᓯᕗᓪᓕᕐᒥᒃ ᐅᓂᒃᑳᓕᐊᕐᒥᒃ 
ᐃᓕᓐᓂᐊᕆᐅᖅᓴᓂᕐᒧᑦ ᐱᓕᕆᐊᖅ ᐱᕕᖃᑦᑎᐊᕐᓂᐊᕐᒪᑦ 
ᖃᐅᔨᒋᐊᒃᑲᓐᓂᕈᓐᓇᕐᓂᕐᒧᑦ. ᑕᒪᓐᓇ ᐃᓚᖃᕐᓂᐊᖅᑐᖅ ᓴᖅᑮᓂᕐᒥᒃ 
ᐃᓗᓕᖅᑯᖅᑐᔪᒥᒃ ᖃᐅᔨᒋᐊᒃᑲᓐᓂᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᔨᓄᑦ.  

 ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖅᐸᒌᕈᑎᖃᖃᑦᑕᕐᓂᐊᖅᑐᑦ 
ᐊᐱᖅᓱᕐᓗᑎᒃ ᐸᐃᕆᕕᐅᑉ ᑐᑭᓯᐊᒃᑎᑦᑎᔨᖏᓐᓄᑦ. ᑕᒪᓐᓇ 
ᓇᓗᓇᐃᕈᑕᐅᓇᔭᖅᑐᖅ ᐋᖅᑭᐅᒪᙱᔾᔪᑕᐅᒐᔪᒃᑐᓂᒃ 
ᐃᓕᓐᓂᐊᕆᐅᖅᓴᓂᕐᒧᑦ ᐱᓕᕆᐊᓂᒃ, ᓲᕐᓗ ᒫᓐᓇᒧᑦ ᐊᑐᖅᑕᖏᓐᓂᒃ 
ᓇᓪᓕᐅᒃᑯᒫᖁᑎᖏᓐᓂᒃ, ᐋᖅᑮᒍᑎᒃᓴᐅᙳᐊᕋᔭᖅᑐᑦ, ᐊᒻᒪᓗ 
ᐃᓱᒫᓘᑕᐅᓇᔭᖅᑐᑦ ᓴᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᐱᔪᓐᓇᐅᑎᒥᒃ. 

 ᐊᐱᖅᓱᖃᑦᑕᕐᓂᖅ ᐱᕕᖃᖅᑎᑦᑎᔾᔪᑕᐅᓂᐊᖅᑐᖅ 
ᐃᓕᓐᓂᐊᕆᐅᖅᓴᕐᕕᐅᔪᑦ ᑲᒪᒋᔭᖃᕐᓂᐊᖅᓗᑎᒃ ᐊᔪᕐᓇᕈᑕᐅᔪᓂᒃ, 
ᓄᑖᙳᖅᑎᑦᑎᓗᑎᒃ ᓇᓪᓕᐅᒃᑯᒫᖁᑎᖏᓐᓂᒃ ᐱᔭᕆᐊᖃᕐᓂᕈᑎᒃ 
ᐊᒻᒪᓗ ᐋᖅᑭᒃᓯᓗᑎᒃ ᐱᕕᒃᓴᒥᒃ ᐃᑯᐊᓪᓚᒃᑐᓕᕆᓂᕐᒧᑦ, 
ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦ 
ᐊᑦᑕᓇᖅᑕᐃᓕᒪᑎᑦᑎᔨᖏᓐᓂᒃ ᐃᖃᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᑯᒻᒫᓂᒃ ᖃᐅᔨᓴᖅᑎᑦ ᖃᐅᔨᓴᕐᓗᑎᒃ ᑭᖑᓂᐊᓂ 
ᐱᔪᓐᓇᐅᑎᑖᕐᓂᕐᒧᑦ ᖃᐅᔨᓴᖅᑳᖅᑎᓐᓇᒋᑦ. 

ᐃᓕᓐᓂᐊᕐᓂᕐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐃᑯᐊᓪᓚᒃᑐᓕᕆᔨᑦ 
ᐊᖓᔪᖅᑳᒻᒪᖓᑕ ᐊᒡᓚᒡᕕᖓᓂᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᓪᓗ ᐊᕙᑎᓕᕆᓂᕐᒥᑦ ᐋᓐᓂᐊᖅᑕᐃᓕᒪᕐᓂᒧᑦ 
ᐱᓕᕆᔨᖏᓐᓂᒃ, ᐊᒻᒪᓗ ᐃᖃᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪᓗ 
ᓇᓪᓕᐅᑯᒻᒫᓂᒃ ᖃᐅᔨᓴᖅᑎᑦ ᓴᖅᑮᓗᑎᒃ ᐅᖃᖃᑎᒌᒍᑎᒃᓴᒥᒃ 
ᑐᑭᓯᐅᒪᑦᑎᐊᕈᑎᒋᓂᐊᖅᑕᖏᓐᓂᒃ ᑐᑭᑖᖃᑎᒌᖕᓂᕐᒧᑦ 
ᐊᑯᕐᖓᖏᓐᓂᒃ ᐃᓚᓕᐅᑎᓯᒪᖃᑎᒌᒃᑐᓂᒃ. ᑕᒪᒃᑯᐊ ᑐᑭᑖᕈᑏᑦ 
ᐃᑲᔪᕈᑕᐅᓂᐊᕐᒪᑕ ᑕᒪᒃᑯᓄᖓᓗᒃᑖᖅ ᓈᒻᒪᐅᒪᔪᓂᒃ ᐅᓂᒃᑳᓕᐊᑦ 
ᐊᒻᒪ ᑎᑎᖅᑲᓕᐊᖑᔪᑦ ᐊᑐᐃᓐᓇᐅᓂᐊᕐᒪᑕ ᑕᐃᒃᑯᓄᖓ 
ᖃᐅᔨᒃᑲᐃᕝᕕᒋᔭᕆᐊᖃᖅᑕᖏᓐᓄᑦ (ᐱᔪᓐᓇᐅᑎᓕᒃ 
ᐃᓕᓐᓂᐊᕆᐅᖅᓴᕐᕕᒃ, ᐃᓕᓐᓂᐊᕆᐅᕐᓴᔪᓕᕆᔨᑦ, ᑐᑭᒧᐊᒃᑎᖓᑦ 
ᐸᐃᕆᕝᕕᓕᕆᓂᕐᒧᑦ ᐱᔨᑦᑎᕋᕐᕕᖓᓂᒃ). 

17. ᐃᓕᓐᓂᐊᕐᓂᓕᕆᔨᒃᑯᑦ 
ᓇᓗᓇᐃᔭᐃᑦᑎᐊᕆᐊᖃᖅᐳᑦ ᐊᔪᕆᖅᓯᐅᔾᔨᔾᔪᑎᒥᒃ 
ᐊᒃᑐᐊᓂᖃᖅᑐᒥᒃ ᖃᐅᔨᓴᕐᓂᕐᒧᑦ ᐸᐃᕆᕕᖕᓂᒃ. 
ᑖᓐᓇ ᐊᔪᕆᖅᓯᐅᔾᔨᔾᔪᑦ ᐃᓚᖃᕆᐊᓕᒃ 
ᐊᑐᕆᐊᓕᖕᓂᒃ 
ᖃᐅᔨᓴᖅᓯᒃᑲᓐᓂᖃᑦᑕᕆᐊᖃᕐᓂᕐᒥᒃ 
ᓈᒻᒪᙱᓐᓂᓕᐅᔪᓂᒃ 
ᑲᔪᓯᓂᖃᑦᑎᐊᖅᑎᓪᓗᓂᔾᔪᒡᓗ ᐊᒻᒪᓗ 
ᕿᒥᕐᕈᓂᖃᑦᑎᐊᖅᐸᒡᓗᑎᒃ 
ᖃᐅᔨᓴᕈᑕᐅᓚᐅᖅᑐᓂᒃ ᑎᑎᖅᑲᓂᒃ, 
ᐃᓚᓕᐅᑎᖃᓯᐅᑎᓗᒋᑦ ᐅᓂᒃᑳᓕᐊᖏᑦ ᓄᓇᑦ 
ᐊᕕᒃᑐᖅᓯᔪᑦ ᐃᓚᒐᓐᓂᑦ ᖃᑦᑎᕆᔨᒃᑯᑦ 
ᐊᖓᔪᖅᑳᒻᒪᕆᖓᓐᓂᑦ. (15-16) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ ᕿᒥᕐᕈᓂᐊᕐᓗᑎᒃ 
ᐅᓂᒃᑳᓕᐊᕈᓯᖏᑦᑕ ᐊᑐᖅᐸᒃᑕᖏᓐᓂᒃ. 

ᕿᒥᕐᕈᖃᑦᑕᕐᓂᐊᖅᑐᒍᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ 
ᐋᖅᑭᐅᒪᓂᕆᔭᖏᓐᓂᒃ ᓴᖅᑮᓂᐊᕐᓗᑕ 
ᐋᖅᑭᐅᒪᖃᑎᒌᔾᔪᑕᐅᔪᓐᓇᖅᑐᒥᒃ ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐊᒻᒪ 
ᐋᖅᑮᓗᑎᒃ ᓈᒻᒪᙱᓐᓂᓕᐅᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᓕᖅᑎᑦᑎᓂᐊᖅᑐᑦ ᒪᓕᑦᑎᐊᕈᓐᓇᕐᓂᕐᒧᑦ ᑎᑎᖅᑭᕆᔪᓐᓇᕐᓂᕐᒥᒃ 
ᐋᖅᑭᒃᓱᖅᑕᐅᒃᑲᓐᓂᕐᓯᒪᔪᕐᒥ ᖃᐅᔨᓴᖃᑦᑕᕐᓂᕐᒧᑦ ᑕᑕᑎᕈᒻᒥᒃ 
ᐃᓕᓐᓂᐊᕆᐅᖅᓴᓂᕐᒧᑦ ᐃᒡᓗᖁᑎᖏᓐᓂᒃ. ᑕᒪᓐᓇ ᖃᓄᖅ 
ᑲᒪᒋᔭᐅᓂᐊᕐᓂᖓ ᐊᑐᐃᓐᓇᐅᑎᑦᑎᓂᐊᕆᕗᖅ 
ᖃᓄᐃᓕᐅᕈᓐᓇᐅᑎᒥᒃ ᓇᓗᓇᐃᖅᓯᔾᔪᑕᐅᓗᓂ ᐋᖅᑭᐅᒪᙱᑦᑐᓂᒃ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᑲᒪᒋᔭᕆᐊᖃᕐᓂᐊᖅᑕᖏᓐᓂᒃ, ᐃᒡᓗᕐᔪᐊᕐᒥ 
ᐋᖅᑭᐅᒪᑎᑦᑎᔭᕆᐊᖃᕐᒪᑕ, ᐊᒻᒪᓗ ᖃᓄᖅ ᐱᕕᓕᐅᕐᓗᑎᒃ 
ᑐᐊᕕᕐᓇᖅᑑᑎᓪᓗᓂᔾᔪᒃ ᐋᖅᑭᒃᑕᐅᔭᕆᐊᓖᑦ. 

 ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑮᒃᑲᓐᓂᕐᓂᐊᕆᕗᑦ ᐊᑐᕈᓐᓇᐅᑎᓂᒃ 
ᐃᓕᓐᓂᐊᕆᐅᖅᓴᓕᕆᔨᒃᑯᓐᓄᑦ ᐊᔪᕆᖅᓯᐅᔾᔭᐅᓂᐊᕐᓗᑎᒃ 
ᐃᒡᓗᕐᔪᐊᕐᒥ ᖃᐅᔨᓴᖃᑦᑕᕐᓂᕐᒧᑦ ᐃᓚᖃᓗᓂ 
ᑐᑭᓯᐅᒪᓐᓇᑦᑎᐊᖅᑐᒥᒃ ᐊᔪᕆᖅᓯᐅᔾᔪᑎᒥᒃ ᐸᕆᕝᕕᓄᑦ ᐱᖁᔭᕐᒥ, 
ᓇᓗᓇᐃᔭᐅᑎᓂᒃ, ᐊᒻᒪᓗ ᐃᑲᔪᕈᑕᐅᔾᔪᑎᓂᒃ ᑎᑎᖅᑲᑦ 
ᐊᑑᑎᒋᔭᐅᔪᓐᓇᖅᑐᓂᒃ. ᐊᒻᒪᒃᑲᓐᓂᖅ, ᐋᖅᑭᐅᒪᔾᔪᑎ 
ᐅᖃᐅᓯᐅᓯᒪᔪᖅ ᑭᐅᔾᔪᑎᒧᑦ ᐊᑐᓕᖁᔭᐅᔪᒥᒃ 11-ᖑᔪᑦ 
ᖃᐅᔨᓴᖃᑦᑕᐅᔭᕐᓂᐊᖅᑐᑦ ᑕᒪᕐᒥᒃ ᖃᐅᔨᓴᖅᑕᐅᓚᐅᖅᑐᓂᒃ ᐊᒻᒪᓗ 
ᓈᒻᒪᙱᓐᓂᓕᐅᔪᓂᒃ, ᐊᒻᒪᓗ ᓇᓗᓇᐃᖅᓯᔾᔪᑕᐅᓗᑎᒃ 
ᖃᐅᔨᒋᐊᒃᑲᓐᓂᕆᐊᖃᕐᓂᕐᒧᑦ. 

ᐊᖏᑦᑎᐊᖅᓯᒪᓂᖃᖅᐳᒍᑦ ᓴᖅᑮᔪᒪᓂᕐᒥᒃ ᐊᐅᓚᑦᑎᓂᕐᒧᑦ 
ᒪᓕᒋᐊᓕᖕᓂ ᐅᖃᓕᒫᒐᒃᓴᒥᒃ ᐃᓕᓐᓂᐊᕆᐅᓴᕝᕕᓄᑦ ᐃᓚᖃᖅᑐᒥᒃ 
ᑐᑭᓯᐅᒪᓐᓇᑦᑎᐊᖅᑐᓂᒃ ᐊᔪᕆᖅᓯᐅᔾᔪᑎᒥᒃ ᐸᐃᕆᕖᑦ ᐱᖁᔭᕐᒥ, 
ᐊᒻᒪᓗ ᐱᐅᓂᖅᐹᓂᒃ ᐊᑐᖅᑕᐅᕙᒃᑐᓂᒃ ᐱᓕᕆᐊᑦ 
ᐊᐅᓚᑦᑎᐊᕐᓂᐊᕐᒪᑕ. ᐅᖃᓕᒫᒐᖅ ᐃᑲᔪᕈᑕᐅᑦᑎᐊᕐᓂᐊᕐᒪᑦ 
ᐋᖅᑭᒃᓱᐃᑦᑎᐊᕐᓂᕐᒥᒃ ᐊᕐᕌᒍᑕᒫᑦ ᖃᐅᔨᓴᕈᑎᖏᓐᓂᒃ ᐊᒻᒪᓗ 
ᓇᓗᓇᐃᖅᓯᔾᔪᑕᐅᓂᐊᕐᓗᓂ ᑭᒃᑯᓐᓂ ᖃᐅᔨᒃᑲᐃᔪᓐᓇᕐᒪᖔᑕ 
ᖃᐅᔨᒋᐊᒃᑲᓐᓂᕐᓂᐊᕐᓗᑎᒃ ᓈᒻᒪᙱᓐᓂᓕᐅᔪᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

20. ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᖃᖃᑦᑕᕆᐊᖃᖅᑐᑦ ᐸᐃᕆᕕᐅᔪᓂᒃ 
ᒪᓕᑦᑎᐊᕐᓗᓂᔾᔪᒃ ᓇᖕᒥᓂᖅ 
ᐃᖅᑲᓇᐃᔭᕐᕕᖁᑎᖏᑦᑕ ᐃᓗᐊᓂ 
ᐊᑐᖅᑕᐅᔭᕆᐊᓖᑦ. (18-19) 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑭᐅᔾᔪᑎᖓ. 
ᐊᖏᕈᑎᖃᖅᐳᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᖃᐅᔨᓴᖃᑦᑕᕋᓗᐊᖅᑎᓪᓗᒋ ᒪᓕᒃᖢᒍ ᐃᑯᐊᓪᓚᑦᑎᑦᑎᑦᑕᐃᓕᒪᓂᕐᒧᑦ 
ᐱᖁᔭᖓᑦ, ᐱᓕᕆᕝᕕᒃ ᖃᓄᐃᓕᐅᕈᑎᖃᖅᓂᐊᖅᑐᑦ 
ᐊᑐᐃᓐᓇᐅᑎᑦᑎᓂᐊᕐᓗᑎᒃ ᑐᑭᓯᐅᒪᓇᑦᑎᐊᕐᓂᖅᓴᐅᓗᑎᒃ 
ᑐᕌᖓᔪᓄᑦ ᖃᔅᓰᖅᓱᖃᑦᑕᕐᓂᖏᓐᓂᒃ ᖃᐅᔨᓴᖃᑦᑕᕐᓂᕐᒥᒃ. 

ᐅᖃᐅᔾᔨᒋᐊᖅᑎᑖᕐᓗᑎᒃ 2013 ᐅᑭᐊᖓᓂ ᖃᐅᔨᓴᖅᑐᒃᓴᐅᓗᓂ 
ᖃᓄᖅ ᑲᒪᒋᔭᖃᓲᖑᖕᒪᖔᑕ ᓴᐳᔾᔨᓂᕐᒧᑦ ᐱᔨᑦᑎᕋᖅᑎᒃᑯᑦ 
ᐱᓕᕆᕝᕕᖓᓐᓂᒃ, ᑕᐃᑲᓃᖃᑕᐅᔪᖅ ᖃᑦᑎᕆᔨᑦ ᐊᖓᔪᖅᑳᖓᑕ 
ᐊᒡᓚᒡᕕᖓᓂ. ᑕᒪᓐᓇ ᕿᒥᕐᕈᓂᖅ ᐅᔾᔨᕈᓱᒍᑕᐅᓂᐊᖅᐳᖅ 
ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖓᓂᒃ ᖃᐅᔨᓴᖃᑦᑕᕐᓃᑦ 
ᒪᓕᖃᑎᒌᑦᑎᐊᕋᓗᐊᕐᒪᖔᑕ ᐊᒻᒪᓗ ᐊᓯᖏᓐᓂᒃ 
ᐱᔪᓐᓇᐅᑎᖃᕐᕕᓂᒃ ᐊᔾᔨᒌᖕᓂᖃᕈᓐᓇᕐᓗᑎᒃ, 
ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ ᒪᓕᒋᐊᓖᑦ ᑲᒪᒋᔭᕆᐊᓖᓪᓗ 
ᑐᑭᓕᐊᖑᓯᒪᔪᑦ ᐱᖁᔭᐅᑉ ᐃᓗᐊᓂ, ᐊᒻᒪᓗ ᐱᓕᕆᕝᕕᐅᑉ ᐃᓗᐊᓂ 
ᐊᑐᖅᑕᐅᓂᕆᔭᐊᕙᒃᑐᑦ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᑦ 
ᐊᑑᑎᖃᑦᑎᐊᕈᓐᓇᕐᒪᖔᑕ ᐱᕕᒃᓴᕆᔭᐅᔭᕇᖅᑐᑦ ᑐᙵᕝᕕᒋᓗᒋᑦ. 

24. ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐃᒪᐃᑦᑕᕆᐊᖃᖅᐳᑦ 

• ᓇᓗᓇᐃᑦᑎᐊᖅᓯᒪᓗᒍ ᖃᑦᑎᕆᔨᑦ 
ᐊᖓᔪᖅᑳᒻᒪᕆᖓᑦᑕ ᐅᓂᒃᑳᓕᐊᖏᓐᓂᒃ ᑭᓇ 
ᑲᒪᒋᔭᖃᕆᐊᖃᕐᒪᖔᑦ ᓈᒻᒪᙱᓐᓂᓕᖕᓂᒃ 
ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᖃᓚᐅᖅᑎᓪᓗᒍ, ᐊᒻᒪᓗ 

• ᐱᓕᕆᖃᑎᖃᕐᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ, 
ᖃᐅᔨᒋᐊᒃᑲᓐᓂᖃᑦᑕᕐᓗᑎᒃ 
ᓈᒻᒪᙱᓐᓂᐅᔪᓂᒃ 
ᐋᖅᑭᒃᑕᐅᑦᑎᐊᖃᑦᑕᕈᓐᓇᖁᓪᓗᒋᑦ 
ᐋᖅᑭᒃᑕᐅᔭᕆᐊᖃᓕᑐᐊᖅᐸᑕ ᓈᒻᒪᓈᖅᑐᒃᑯᑦ 
ᕿᓚᒻᒥᐅᔪᒃᑯᑦ. (21-23) 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑭᐅᔾᔪᑎᖓ. 
ᐊᖏᕈᑎᖃᖅᐳᑦ. ᓴᐳᔾᔨᓂᕐᒧᑦ ᐱᔨᑦᑎᕋᖅᑎᑦ ᐱᓕᕆᕝᕕᖓᑕ 
ᐃᓗᐊᓂ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ 
ᕿᒥᕐᕈᔭᐅᓂᐊᖅᑐᑦ ᐊᑐᖃᑦᑕᖅᑕᖏᓐᓂᒃ ᒫᓐᓇᐅᔪᖅ 
ᐱᓕᕆᔾᔪᑎᖏᓐᓂᒃ, ᐊᑐᕆᐊᖃᖅᑕᖏᓐᓂᒃ, ᐊᒻᒪᓗ ᐊᑐᐊᒐᖏᓐᓂᒃ 
2013 ᐅᑭᐊᖓᓂ. ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ 
ᐅᓂᒃᑳᓕᐊᑦ ᖃᐅᔨᓴᖅᑕᐅᓂᐊᖅᑐᑦ ᕿᒥᕐᕈᓂᖃᖅᑎᓪᓗᒋᑦ 
ᐋᖅᑭᒃᓱᖅᓯᒪᓂᖏᑦ ᐃᓚᖃᕋᓗᐊᕐᒪᖔᑦ ᓇᓕᐊᒃ ᐱᓕᕆᕝᕕᒧᑦ 
ᑲᒪᒋᔭᐅᔭᕆᐊᖃᕐᒪᖔᑦ ᖃᐅᔨᒋᐊᒃᑲᓐᓂᕐᓂᕐᒥᒃ. 

ᐱᓕᕆᕝᕕᐅᔫᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᑦ ᓇᓗᓇᐃᑲᐅᑎᒋᓂᐊᖅᐳᑦ ᑭᒃᑯᓪᓚᑦᑖᑦ 
ᖃᐅᔨᒋᐊᕐᕕᐅᔭᕆᐊᖃᕐᒪᖔᑦ ᐱᓕᕆᕝᕕᖏᓐᓂ ᑎᒍᓯᓂᐊᕐᓗᑎᒃ, 
ᐋᖅᑭᒃᓱᐃᓗᑎᒃ, ᐊᒻᒪᓗ ᑭᐅᓂᐊᕐᓗᑎᒃ ᖃᐅᔨᓴᖅᑕᐅᖁᔭᐅᔪᓄᑦ 
ᐊᒻᒪᓗ ᐅᓂᒃᑳᓕᐊᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᑐᓕᖅᑎᑦᑎᓚᐅᖅᑐᑦ 
ᐊᐃᐱᕆ 2013 ᒥ ᓄᑖᓂᒃ ᐸᐃᕆᕕᖕᓂ ᐊᐅᓚᑦᑎᓂᕐᒧᑦ 
ᓇᓗᓇᐃᖅᓯᔾᔪᑎᓂᒃ ᐋᖅᑭᐅᒪᖃᑎᒌᖕᓂᐊᕐᓗᑎᒃ 
ᐱᕙᓪᓕᐊᕋᐅᔭᕐᓂᖓᑕ ᐊᐳᖅᑎᑕᖃᖅᑕᐃᓕᒪᑎᑦᑎᓂᕐᒥᒃ ᐊᒻᒪᓗ 
ᐋᖅᑭᐅᒪᐅᔭᖅᑎᑦᑎᓂᕐᒧᑦ ᑎᓕᓯᔾᔪᑎᓂᒃ ᑐᒃᓯᕋᖅᑐᖅ ᐱᓕᕆᕝᕕᖕᓂ. 
ᓄᑖᖅ ᓇᓗᓇᐃᖅᓯᔾᔪᑎᑦ, ᑐᐊᕕᕐᓇᖅᑐᖃᖅᑎᓪᓗᒍ ᖃᐅᔨᒋᐊᕕᒃᓴᑦ 
ᑐᑭᓯᒋᐊᕈᑎ, ᐱᓕᕆᐊᒥᒃ ᑐᒃᓯᕋᐅᑎᑦ, ᐊᒻᒪᓗ ᐱᓕᕆᐊᕐᒥ  

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

 ᑎᓕᓯᔾᔪᑎᒥᒃ ᑐᐊᕕᓐᓇᖅᑑᑎᖃᕐᓂᕐᒧᑦ ᐊᑐᕆᐊᖃᖅᑎᑕᐅᔪᓂᒃ 
ᑐᓴᐅᒪᑎᑕᐅᒐᓗᐊᕐᒪᖔᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪ 
ᐊᑐᐃᓐᓇᐅᓗᑎᒃ ᐊᑐᓂ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐃᑭᐊᖅᑭᕝᕕᖓᓄᑦ. 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᑐᐃᓐᓇᐅᑎᑦᑎᓂᐊᕐᒥᔪᑦ 
ᖃᓄᐃᓕᐅᕆᐊᖃᕐᒪᖔᑕ ᑕᒪᒃᑯᓂᖓ ᓄᑖᖑᔪᑦ ᓇᓗᓇᐃᖅᓯᔾᔪᑎᓂ 
ᐃᓕᓐᓂᐊᕐᓂᓕᕆᔨᒃᑯᑦ ᒪᓕᒃᖢᒋᑦ ᑐᒃᓯᕋᕈᑕᐅᓚᐅᖅᑐᑦ. 

 ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑲᑎᖃᑎᖃᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᔪᓚᐃ 2013-ᖑᑎᓪᓗᒍ ᐅᖃᐅᓯᖃᖅᖢᑎᒃ 
ᓴᖅᑭᑦᑎᓂᐊᕐᓂᕐᒥᒃ ᐅᖃᖃᑎᒌᖕᓂᕐᒧᑦ ᑐᑭᑖᕈᑎᒥᒃ 
ᐅᓂᒃᑳᓕᐅᕐᓂᕐᒧᑦ ᑲᔪᓯᔾᔪᑎᖏᓐᓂᒃ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖏᓐᓂ. ᑕᒪᓐᓇ ᑐᑭᑖᕈᑎ 
ᐱᐅᓯᕚᓪᓕᕈᑕᐅᓂᐊᕐᒪᑦ ᐅᖃᖃᑎᒌᒍᓐᓇᕐᓂᕐᒧᑦ ᐊᑯᕐᖓᓂ 
ᐱᓕᕆᕝᕕᐅᔫᖕᓂ ᑲᒪᒋᔭᖃᖃᑦᑕᕐᓂᕐᒧᑦ ᓈᒻᒪᙱᓐᓂᓕᐅᔪᑦ 
ᖃᐅᔨᓴᕈᑕᐅᔪᓂ ᐅᓂᒃᑳᓕᐊᕐᒥ. 

 

ᐊᑦᑕᓇᖅᑕᐃᓕᒪᑎᑦᑎᓂᖅ ᐃᓕᓐᓂᐊᕐᕕᖕᓂᒃ  

31. ᐃᓕᓐᓂᐊᕐᓂᓕᕆᔨᒃᑯᑦ 
ᑲᔪᓯᑎᑦᑎᑦᑎᐊᖅᓯᒪᔭᕆᐊᓖᑦ ᐃᓕᓴᐃᔨᒃᑯᑦ 
ᐊᖓᔪᖅᑳᖏᓐᓂᒃ 
ᐊᔪᕈᓐᓃᖅᓴᐃᖃᑦᑕᕋᓗᐊᕐᒪᖔᑕ, 
ᐊᑐᕆᐊᖃᖅᑕᖏᑦ ᒪᓕᒡᓗᓂᔾᔪᒃ. (25-30) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᕿᓂᖅᑐᑦ ᖃᓄᖅ ᐱᔪᓐᓇᕋᔭᕐᒪᖔᑕ 
ᐃᓕᓴᐃᔨᑦ ᐊᖓᔪᖅᑳᖏᑦ ᑲᒪᒋᔭᖃᕈᓐᓇᕐᒪᒑᑕ 
ᐊᑦᑕᓇᖅᑐᒦᑦᑎᑦᑎᑕᐃᓕᒪᓂᕐᒧᑦ ᑐᕌᖓᔪᓂᒃ. ᐱᒻᒪᕆᐅᓂᖓ 
ᐊᔪᕈᓐᓃᖅᓴᐃᓂᕐᒥᒃ ᑐᐊᕕᕐᓇᖅᑐᖃᓕᖅᐸᑦ ᐊᓂᓇᓱᐊᕕᒃᓴᓂᒃ 
ᐱᓕᕆᐊᖑᓂᐊᖅᑐᖅ ᑕᐃᑲᓂ ᐅᑭᐊᒥᒃ 2013-ᒥ ᐱᖓᓱᑦ 
ᐊᕕᒃᑐᖅᓯᒪᓂᓖᑦ ᐃᓕᓴᐃᔨᑦ ᐊᖓᔪᖅᑳᖏᑦ 
ᖃᑎᒪᓂᖃᓕᖅᑎᓪᓗᒋᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᓇᓗᓇᐃᔭᐃᑦᑎᐊᕐᓗᑎᒃ ᑲᒪᒋᔭᕆᐊᓕᖏᑦᑕ ᑕᒪᑭᖅ ᐱᓕᕆᕝᕖᑦ 
ᐊᒻᒪᓗ ᐃᓕᓴᐃᑦᔩᑦ ᐊᖓᔪᖅᑳᖏᑦ ᐱᔭᒃᓴᖏᓐᓂᒃ 
ᐊᔪᕈᓐᓃᖅᓴᐃᓂᕐᒥᒃ ᐅᓂᒃᑳᓕᐅᕐᓂᕐᒧᓪᓗ ᑐᐊᕕᕐᓇᖅᑐᖃᓕᖅᐸᑦ 
ᐊᓂᓇᓱᐊᕕᒃᓴᓂᒃ. 

ᐃᓕᓐᓂᐊᖅᓂᓕᕆᔨᒃᑯᑦ ᕿᒥᕐᕈᔪᑦ ᑲᓇᑕᓗᒃᑖᑉ ᐊᑐᐊᒐᖏᓐᓂᒃ 
ᐊᑐᕆᐊᓕᖏᓐᓂᓪᓗ ᐱᔾᔪᑎᓕᖕᓂᒃ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᕕᓂᒃ 
ᐊᑐᓕᖅᑎᑦᑎᓂᐊᕐᓗᑎᒃ ᐱᐅᓂᖅᐹᓂᒃ ᐊᑐᖅᑕᐅᔪᒃᓴᓂᒃ. 
ᐊᑐᓕᖅᑎᑦᑎᓂᖅ ᐱᐅᓂᖅᐹᓂᒃ ᐊᑐᖅᑕᐅᔪᒃᓴᓂᒃ 
ᐱᕕᖃᖅᑎᑦᑎᓇᔭᖅᑐᖅ ᖃᐅᔨᓴᑦᑎᐊᕈᑕᐅᔪᓐᓇᖅᖢᓂ 
ᐃᑯᐊᓪᓚᒃᑐᖃᕐᓂᕈᓂ ᐊᔪᕈᓐᓃᖅᓴᐃᓂᕐᒥᒃ ᐊᒻᒪᓗ 
ᐃᑯᐊᓪᓚᒃᑐᖅᓯᐅᑎ ᖁᖁᐊᕈᑎᑦ ᖃᐅᔨᓴᖅᑕᐅᓂᖏᑦ, ᑲᒪᒋᔭᐅᕙᒃᑐᑦ  

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

 ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᕈᖅᑎᒃᑯᓐᓂ. ᐃᓕᓐᓂᐊᕐᓂᕐᓕᕆᔨᒃᑯᑦ 
ᐊᓯᔾᔩᓂᐊᕐᒥᔪᑦ ᑐᑭᑖᕈᑎᖏᓐᓂᒃ ᖃᔅᓰᕐᓱᕆᐊᖃᕐᓂᖏᓐᓂᒃ 
ᐊᕐᕌᒍᑕᒫᖅᓯᐅᑎᓂᒃ ᐃᑯᐊᓪᓚᒃᑐᖃᓕᕐᓂᕐᕈᓂ ᐊᓂᓇᓱᐊᕐᓂᕐᒥᒃ 
ᓈᒻᒪᓈᖅᓯᓂᐊᕐᓗᑎᒃ ᑲᓇᑕᓕᒫᒥ ᐃᑯᐊᓪᓚᒃᑐᓕᕆᓂᕐᒧᑦ ᒪᓕᒋᐊᓖᑦ 
ᐊᑐᕆᐊᖃᖅᑎᑕᐅᔪᓂᒃ. 

ᐃᓕᓂᓐᓂᐊᕐᓂᓕᕆᔨᒃᑯᑦ ᕿᒥᕐᕈᓂᐊᕐᒥᔪᑦ ᐃᓕᓴᐃᔩᑦ 
ᐊᖓᔪᖅᑳᖏᑦᑕ ᑕᖅᑭᑕᒫᑦ ᐅᓂᒃᑳᓕᐊᖏᓐᓂᒃ ᐊᑐᒐᒃᓴᐅᓂᐊᖅᑐᓂᒃ 
ᑕᐃᒫᒃ ᐊᔪᕐᓇᙱᓐᓂᖅᓴᐅᔪᒃᓴᐅᓗᑎᒃ ᐊᑐᕆᐊᖃᖅᑕᖏᑦ 
ᐃᓕᓴᐃᔩᑦ ᐊᖓᔪᖅᑳᖏᓐᓄᑦ ᐊᒻᒪ ᐊᔾᔨᒌᖕᓂᖃᕐᓂᖅᓴᐅᓗᑎᒃ 
ᑲᑎᖅᓱᐃᔾᔪᑎᒥᒃ ᑐᑭᓯᒋᐊᕈᑎᓂᒃ ᓴᖅᑮᔾᔪᑕᐅᓇᔭᖅᑐᑦ 
ᐊᑑᑎᖃᑦᑎᐊᕐᓂᖅᓴᒥᒃ ᐊᒻᒪᓗ ᐊᖑᒻᒪᑎᓯᒪᔪᓂᒃ ᑐᑭᓯᒋᐊᕈᑎᓂᒃ; 
ᑕᒪᓐᓇ ᐃᓚᖃᖅᐳᖅ ᖃᐅᔨᒋᐊᕈᑎᖃᕐᓂᕐᒥᒃ ᐃᑯᐊᓪᓚᒃᑐᖃᖅᑎᓪᓗᒍ 
ᐊᔪᕈᓐᓃᖅᓴᐃᓂᕐᒥᒃ ᑐᐊᕕᕐᓇᖅᑐᖃᖅᑎᓪᓗᒍ ᐃᓕᓐᓂᐊᕐᕕᓂᒃ. 

 ᐱᖓᓱᑦ ᐊᕕᒃᑐᖅᓯᒪᓂᓖᑦ ᐊᐅᓚᑦᑎᔨᖏᑦ ᐊᒡᓚᒡᕕᖏᑦ 
ᕿᒥᕐᕈᓂᐊᖅᑐᑦ ᑎᑎᖅᑲᖁᑎᖏᓐᓂᒃ ᐊᐅᓚᑦᑎᓂᕐᒧᑦ 
ᐱᓕᕆᔾᔪᑎᒋᕙᒃᑕᖏᓐᓂᒃ ᕿᓂᕐᓗᑎᒡᓗ ᖃᓄᖅ 
ᐱᐅᓯᒋᐊᕈᓐᓇᕐᒪᖔᑕ ᑲᑎᖅᓯᐅᔾᔪᑎᖏᓐᓂᒃ 
ᑐᖅᑯᓯᖃᑦᑕᕐᓂᕆᔭᖏᓐᓂᒡᓗ ᐱᒻᒪᕆᐅᔪᓂᒃ ᑎᑎᖅᑲᖁᑎᖏᓐᓂᒃ 
ᑕᐃᒃᑯᐊᑐᑦ ᑐᕌᖓᔪᓄᑦ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᓂᕐᒧᑦ. 

43. ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᐃᒪᐃᑦᑕᕆᐊᖃᖅᐳᑦ 

• ᖃᐅᔨᒋᐊᑦᑎᐊᕐᓗᒋᑦ ᑲᔪᓯᑎᑦᑎᑦᑎᐊᕐᓗᑎᒃ 
ᖃᐅᔨᓴᕈᑎᓂᒃ ᒪᓕᑦᑎᐊᕐᓗᑎᒡᓗ ᓇᖕᒥᓂᖅ 
ᐱᓕᕆᕝᕕᖕᒥᒃᑎᒍᑦ ᐊᑐᕆᐊᓕᒥᖕᓂᒃ, 

• ᓇᓗᓇᐃᖅᓯᑦᑎᐊᕐᓗᑎᒃ ᑭᒃᑯᑦ 
ᑲᒪᒋᔭᖃᕆᐊᖃᕋᔭᕐᒪᖔᑕ ᓈᒻᒪᙱᓐᓂᓕᐅᔪᑦ 
ᖃᐅᔨᔭᐅᔪᑦ ᖃᐅᔨᓴᕐᓂᒃᑯᑦ, ᐊᒻᒪᓗ 

• ᖃᐅᔨᒋᐊᑦᑎᐊᖃᑦᑕᕐᓗᑎᒃ ᓈᒻᒪᙱᓐᓂᓕᐅᔪᑦ 
ᑲᒪᒋᔭᐅᓯᒪᒐᓗᐊᕐᒪᖔᑕ ᐋᖅᑭᒃᑕᐅᔭᕆᐊᓖᑦ. 
(32-42) 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑭᐅᔾᔪᑎᖓ. 
ᐊᖏᕈᑎᖃᖅᐳᑦ. 

ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕈᑎᑦ: 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᒻᒪ ᑕᐃᑲᙵᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᓇᓗᓇᐃᖅᓯᑲᐅᑎᒋᓂᐊᖅᐳᑦ 
ᐱᒻᒪᕆᐅᓂᓖᑦ ᖃᐅᔨᒃᑲᖅᑕᐅᔭᕆᐊᓖᑦ ᐱᓕᕆᕝᕕᖏᓐᓂ 
ᑎᒍᓯᓂᐊᕐᓗᑎᒃ, ᐋᖅᑭᒃᓱᐃᓂᐊᕐᓗᑎᒃ, ᐊᒻᒪ ᑭᐅᓂᐊᕐᓗᑎᒃ 
ᖃᐅᔨᓴᖅᑕᐅᖁᔭᐅᔪᓂ ᐊᒻᒪ ᐅᓂᒃᑳᓕᐊᖑᔪᓂ. 

ᖃᐅᔨᓴᖅᑎᓪᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑏᑦ 
ᒪᓕᒃᖢᑎᒃ ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒧᑦ ᐱᖁᔭᖓᓂ, ᐱᖁᔭᖅ 
ᕿᒥᕐᕈᔭᐅᓛᖅᑐᖅ ᐅᑭᐊᖓᓂ 2013-ᒥ 
ᓇᓗᓇᐃᔭᑦᑎᐊᖅᓯᒪᒐᓗᐊᕐᒪᖔᑦ ᒪᓕᒐᖁᑎᒋᔭᖏᑦ ᑐᕌᖓᔪᓄᑦ 
ᖃᐅᔨᓴᕐᕕᒃᓴᖏᑦ ᑐᑭᓯᓐᓇᑦᑎᐊᖅᓯᒪᒐᓗᐊᕐᒪᖔᑕ ᐊᒻᒪ 
ᓇᓕᒧᖃᑎᒌᒃᑲᓗᐊᕐᒪᖔᑕ ᐊᓯᖏᓐᓂᒃ ᐱᔪᓐᓇᕐᓂᖃᕐᕕᐅᔪᓂᒃ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

 ᐃᑯᐊᓪᓚᒃᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ 
ᕿᒥᕐᕈᔭᐅᓂᐊᕐᒥᔪᑦ ᐅᑭᐊᖓᓂ 2013 ᒥ 
ᓇᓗᓇᐃᔭᑦᑎᐊᖅᓯᒪᒐᓗᐊᕐᒪᖔᑕ ᐅᓂᒃᑳᓕᐊᖑᓯᒪᔪᑦ ᓇᓕᐊᒃ 
ᐱᓕᕆᕝᕕᐅᔪᖅ ᑲᒪᒋᔭᖃᕆᐊᖃᕐᒪᖔᑦ ᖃᐅᔨᒋᐊᒃᑲᓐᓂᕐᓂᕐᒥᒃ 
ᓈᒻᒪᙱᓐᓂᓕᐅᔪᓂᒃ. 

 ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑲᑎᖃᑎᖃᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᔪᓚᐃ 2013 ᖑᑎᓪᓗᒍ ᐅᖃᐅᓯᖃᖅᖢᑎᒃ 
ᓴᖅᑭᑦᑎᓂᐊᕐᓂᕐᒥᒃ ᐅᖃᖃᑎᒌᖕᓂᕐᒧᑦ ᑐᑭᑖᕈᑎᒥᒃ 
ᐅᓂᒃᑳᓕᐅᕐᓂᕐᒧᑦ ᑲᔪᓯᔾᔪᑎᖏᓐᓂᒃ ᐃᑯᐊᓪᓚᒃᑐᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖏᓐᓂ. ᑕᒪᓐᓇ ᑐᑭᑖᕈᑎ 
ᐱᐅᓯᕚᓪᓕᕈᑕᐅᓂᐊᕐᒪᑦ ᐅᖃᖃᑎᒌᒍᓐᓇᕐᓂᕐᒧᑦ ᐊᑯᕐᖓᓂ 
ᐱᓕᕆᕝᕕᐅᔫᖕᓂ ᑲᒪᒋᔭᖃᖃᑦᑕᕐᓂᕐᒧᑦ ᓈᒻᒪᙱᓐᓂᓕᐅᔪᑦ 
ᖃᐅᔨᓴᕈᑕᐅᔪᓂ ᐅᓂᒃᑳᓕᐊᕐᒥ. 

ᑕᖅᑭᑕᒫᖅ ᐊᕐᕌᒍᑕᒫᓪᓗ ᐃᑯᐊᓪᓚᒃᑐᖅᓯᐅᑎᑦ ᖁᖁᐊᕈᑎᑦ 
ᖃᐅᔨᓴᖅᑕᐅᓂᖏᑦ ᐊᔪᙱᒃᑲᓗᐊᕐᒪᖔᑕ ᖃᐅᔨᓴᕐᓃᑦ: 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᓕᑦᑎᕋᖅᑎᑦ ᑲᒪᒋᔭᖃᕆᐊᖃᖅᐳᑦ 
ᑕᖅᑭᑕᒫᑦ ᖃᐅᔨᓴᖃᑦᑕᕐᓗᑎᒃ ᐃᑯᐊᓪᓚᒃᑐᖅᓯᐅᑎᓂ ᐊᒻᒪ 
ᐱᔭᕇᕐᓗᑎᒃ ᐅᕝᕙᓘᓐᓃᑦ ᑳᑐᓛᓕᐅᕈᑎᖃᕐᓗᑎᒃ ᐊᕐᕌᒍᑕᒫᑦ 
ᓇᓗᓇᐃᖅᓯᓯᒪᔾᔪᑎᑖᖅᑎᑦᑎᓂᕐᒥᒃ ᐃᑯᐊᓪᓚᒃᑐᖅᓯᐅᑎᑦ 
ᖁᖁᐊᕈᑎᓂ. ᐊᐅᓚᑦᑎᓂᕐᒧᑦ ᑐᑭᑖᕈᑎᑖᖅᑎᑦᑎᑲᐅᑎᒋᓗᑎᒃ 
ᖃᐅᔨᓴᖅᑎᑦ ᑎᑦᑎᐊᕆᐊᖃᕐᓂᐊᕐᒪᑕ ᐅᓂᒃᑳᓕᐊᓂᒃ 
ᖃᐅᔨᓴᓚᐅᖅᑕᖏᓐᓂᒃ ᑕᐃᑯᖓ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᓄ, ᖃᐅᔨᒋᐊᒃᑲᓐᓂᕐᓗᒋ ᓈᒻᒪᙱᓐᓂᓖᑦ ᖃᐅᔨᔭᐅᔪᑦ, 
ᐊᒻᒪᓗ ᐅᖃᐅᔾᔪᐃᓗᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂ ᖃᖓ 
ᖃᐅᔨᓴᕈᑎᖃᕐᓂᐊᕐᒪᖔᑕ ᐃᓕᓐᓂᐊᕐᕕᓂ. 

ᐆᓇᖅᑐᖃᐅᑎᒥ ᐅᐊᔭᓕᕆᔨᔾᔪᑎᓂᓪᓗ ᖃᐅᔨᓴᕐᓃᑦ: 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑕᑯᒋᐊᕐᓂᐊᖅᑐᑦ 
ᐊᑕᐅᑦᑎᒃᑰᕈᔾᔨᓂᕐᒥᒃ ᐊᑯᓐᓂᖓᓂᒃ ᐃᒡᓗᓂᑦ ᐊᒻᒪᓗ ᐱᖁᑎᓂᑦ 
ᐊᐅᓚᑦᑎᔨᒃᑯᑦ ᐱᓕᕆᕝᕕᖓᓂ ᑲᒪᒋᔭᖃᖅᐸᒃᑐᑦ 
ᐋᖅᑭᐅᒪᐅᔭᖅᑎᑦᑎᓂᕐᒥᒃ ᐆᓇᖅᑐᖃᐅᑎᓂ ᐅᐊᔭᓕᕆᔾᔪᑎᓂᒡᓗ 
ᐱᖁᑎᓂᒃ ᐊᒻᒪᓗ ᓴᐳᔾᔨᓂᕐᒥ ᐱᔨᑦᑎᕋᖅᑎᒃᑯᑦ ᑲᒪᒋᔭᖃᖅᖢᑎᒃ 
ᓇᓗᓇᐃᒃᑯᑦᑏᓂᕐᒥᒃ ᐊᒻᒪᓗ ᖃᐅᔨᓴᖅᐸᒃᖢᑎᒃ ᖃᐅᔨᓴᖅᑕᐅᓂᑯᓂᒃ. 
ᐱᐅᓂᖅᓴᒥᒃ ᐊᐅᓚᑦᑎᔾᔪᑎᓂᒃ ᐱᑕᖃᕐᓂᐊᖅᑐᖅ ᐅᑭᐊᖓᓂ 2013 
ᒥ ᖃᐅᔨᓴᑦᑎᖅᑕᐅᓃᑦ ᐅᖃᐅᓯᐅᑦᑎᐊᕋᓗᐊᕐᒪᖔᑕ ᐊᑯᓐᓂᖓᓂᒃ 
ᐱᓕᕆᕝᕕᐅᔪᓂᒃ ᐊᒻᒪ ᖃᐅᔨᒋᐊᖅᑕᐅᒐᓗᐊᕐᒪᖔᑕ 
ᐋᖅᑭᒃᓱᖅᑕᐅᓂᐊᕐᓗᑎᒃ ᐅᕝᕙᓘᓐᓃᑦ ᓈᒻᒪᙱᓐᓂᓕᐅᔪᑦ 
ᑲᒪᒋᔭᐅᒐᓗᐊᕐᒪᖔᑕ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

47. ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐱᓕᕆᖃᑎᒌᑦᑎᐊᕆᐊᖃᖅᑑᒃ ᐃᒪᐃᓐᓂᐊᕐᓗᑎᒃ 

• ᓇᓗᓇᐃᔭᐃᖃᑎᒌᑦᑎᐊᕐᐸᒡᓗᑎᒃ 
ᐱᓕᕆᐊᒃᓴᓕᒫᒥᖕᓂᒃ ᑲᒪᒋᔭᕆᐊᓖᓪᓗ 
ᐃᓕᓐᓂᐊᕐᕕᖕᓄᑦ ᑐᕌᖓᔪᑦ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ, ᐊᒻᒪᓗ 
ᑐᓴᐅᒪᖃᑎᒌᒃᑎᑦᑎᑦᑎᐊᖃᑦᑕᕐᓗᑎᒃ 
ᐃᖅᑲᓇᐃᔭᖅᑐᖁᑎᓕᒫᒥᖕᓄᑦ; ᐊᒻᒪᓗ 

• ᓇᓗᓇᐃᔭᐃᓯᒪᑦᑎᐊᕐᓗᑎᒃ 
ᑲᑐᔾᔨᖃᑎᒌᑦᑎᐊᕐᓗᑎᒡᓗ 
ᑐᓴᐅᒪᖃᑎᒌᑦᑎᐊᕆᐊᖃᕐᓂᒥᒃ 
ᐊᑐᑦᑎᐊᕐᓗᓂᔾᔪᒃ, ᐱᖃᓯᐅᑎᓪᓗᒋᑦ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕐᓂᖅ, 
ᓇᓗᓇᐃᔭᐃᑦᑎᐊᖃᑦᑕᕐᓂᐊᕐᒪᑕ 
ᓈᒻᒪᙱᓐᓂᓕᐅᔪᓂᒃ 
ᑲᒪᒋᔭᐅᔪᓐᓇᑦᑎᐊᖃᑦᑕᕐᓂᐊᕐᒪᑕ. (44-46) 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑭᐅᔾᔪᑎᖓ. 
ᐊᖏᕈᑎᖃᖅᐳᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ  ᓇᓗᓇᐃᖅᓯᑲᐅᑎᒋᓂᐊᖅᐳᑦ ᑭᒃᑯᑦ 
ᖃᐅᔨᒋᐊᕐᕕᐅᔭᕆᐊᖃᕐᒪᖔᑦ ᐱᓕᕆᕝᕕᖏᓐᓂ ᑎᒍᓯᓂᐊᕐᓗᑎᒃ, 
ᐋᖅᑭᒃᓱᐃᓗᑎᒃ, ᐊᒻᒪᓗ ᑭᐅᓂᐊᕐᓗᑎᒃ ᖃᐅᔨᓴᖅᑕᐅᖁᔭᐅᔪᓄᑦ 
ᐊᒻᒪ ᐅᓂᒃᑳᓕᐊᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᐱᓕᕆᖃᑎᖃᖅᐳᑦ 
ᐃᓕᓐᓂᐊᕐᓂᓕᕆᔨᓂ ᐊᑐᓕᖅᑎᑦᑎᓂᐊᕐᓗᑎᒃ ᓄᑖᓂᒃ 
ᐱᓕᕆᔾᔪᑎᓂᒃ ᐃᑲᔪᕈᑕᐅᓂᐊᖅᑐᒥᒃ ᖃᐅᔨᓴᐅᔭᖃᑦᑕᕐᓂᕐᒥᒃ ᐊᒻᒪ 
ᖃᐅᔨᒋᐊᒃᑲᓐᓂᕐᓗᑎᒃ ᖃᐅᔨᓴᖅᑕᐅᔪᕕᓂᕐᓂᒃ ᐅᓂᒃᑳᓕᐊᖑᔪᑦ 
ᐃᓕᓐᓂᐊᕐᕕᖕᓂ. ᑕᒪᒃᑯᐊ ᐱᓕᕆᔾᔪᑎᑦ ᐃᓚᖃᖅᐳᑦ 
ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧ 
ᐊᑐᐊᖅᓯᔾᔪᑎᓂᒃ ᐊᑐᓂ ᐃᓕᓐᓂᐊᕐᕕᖕᓂ, ᓇᓗᓇᐃᔭᐅᑎᖃᕐᓗᑎᒃ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐋᖅᑭᐅᒪᑎᑦᑎᓂᖅ, ᐊᒻᒪ 
ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᓇᓗᓇᐃᔭᐅᑎᑦ 
(ᐃᑯᐊᓪᓚᒃᑐᓕᕆᓂᕐᒧᑦ ᑐᐊᕕᕐᓇᖅᑐᒥ ᐊᔪᕈᓐᓃᖅᓴᐃᓂᖅ, 
ᐃᑯᐊᓪᓚᒃᑐᖅᓯᐅᑎᓂᒃ ᖁᖁᐊᕈᑎᓂᒃ ᖃᐅᔨᓴᕐᓂᖅ 
ᐊᔪᙱᒃᑲᓗᐊᕐᒪᖔᑕ, ᖃᐅᔨᓴᕐᓂᐅᔪᑦ, ᐊᒻᒪᕈᓘᔭᐃᑦ ᐊᓯᖏᑦ). 
ᐃᓱᒪᒋᔭᐅᕗᑦ ᑕᒪᒃᑯᐊ ᐊᑐᐃᓐᓇᐅᔪᓐᓇᖅᓯᓂᐊᕐᒪᑕ 2013 ᐃᓱᐊᓂ. 

 ᐊᒻᒪᒃᑲᓐᓂᖅ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ 
ᐋᖅᑭᒃᓯᓯᒪᖃᑎᖃᓕᕐᒥᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂ 
ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᒡᓗᖁᑎᒋᔭᐅᔪᓂᒃ 
ᐊᐅᓚᑦᑎᔪᓐᓇᕐᓂᕐᒥᒃ, ᑐᒃᓯᕋᕐᓂᕐᒧᑦ ᐋᖅᑭᒃᓱᐃᖁᔨᓂᕐᒥᒃ ᐊᒻᒪᓗ 
ᐱᓕᕆᐊᓂᒃ ᑐᐊᕕᕐᓇᖅᑑᑎᒋᔭᐅᔭᕆᐊᓕᖕᒥᒃ ᐱᒋᐊᕈᑎᒥᒃ ᐊᑐᓂ 
ᐃᓕᔭᐃᔨᑦ ᐊᖓᔪᖅᑳᖏᓐᓄ ᐅᑭᐊᖓᓂ 2013 ᒥ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓ. ᐊᖏᕈᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᑕᖅᓯᓯᒪᕗᑦ ᐱᒻᒪᕆᐅᓂᖓᓄᑦ 
ᐊᑐᓕᖅᑎᑦᑎᓂᕐᒥᒃ ᐊᑑᑎᖃᑦᑎᐊᖅᑐᒥᒃ ᐅᖃᖃᑎᒌᒍᑎᒃᓴᒥᒃ 
ᑐᑭᑖᕈᒻᒥᒃ. ᑕᒪᓐᓇ ᑲᒪᒋᓂᐊᕐᓗᒍ ᐱᑕᖃᕆᐊᓕᒃ, 
ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᕗᑦ ᐊᑐᐊᒐᓂᒃ ᑐᕌᖓᔪᓄᑦ 
ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᕕᖕᓂ 
ᐊᓯᖏᓐᓃᑦᑐᓂᒃ ᑲᓇᑕᒥ ᐱᔪᓐᓇᕐᓂᖃᕐᕕᐅᔪᓂᒃ 
ᐊᑐᓕᕐᓂᐊᖅᑕᖏᓐᓂᒃ ᐱᐅᓂᖅᐹᖑᓗᑎᒃ ᐊᑐᖅᑕᐅᕙᒃᑐᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ ᑐᑭᓯᐅᒪᑎᑦᑎᓕᕐᓗᓂᔾᔪᒃ 
ᐱᔭᒃᓴᖏᑦᑕ ᐃᓕᓴᐃᔨᑦ ᐊᖓᔪᖅᑳᖏᑦ ᑐᕌᖓᔪᓄᑦ 
ᐃᑯᐊᓪᓚᒃᑐᓕᕆᓂᕐᒧᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ.  

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

 ᐅᖃᐅᓯᐅᖅᖃᐅᖕᒪᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ 
ᓴᖅᑭᑦᑎᓂᐊᖅᑐᑦ ᐃᓕᓴᐃᔨᑦ ᐊᖓᔪᖅᑳᖏᓐᓄᑦ ᐱᖓᓱᑦ 
ᐊᕕᖅᑐᖅᓯᒪᔪᓂ ᐃᓕᓴᐃᔨᑦ ᐊᖓᔪᖅᑳᖏ ᖃᑎᒪᓂᖃᖅᑎᓪᓗᒋᑦ. 

ᑐᕌᖓᔪᓄᑦ ᑐᑭᓯᐅᒪᖃᑎᒌᖃᑦᑕᐅᑎᑦᑎᓂᕐᒧᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᓂ ᓴᖅᖀᓂᐊᕐᓗᑎᒃ ᐃᓕᓯᓗᑎᒡᓗ 
ᑐᑭᑖᕈᑎᓂᒃ ᑐᕌᖓᔪᓄᑦ ᐃᑯᐊᓪᓚᒃᑐᓕᕆᓂᕐᒧᑦ 
ᐊᑕᓇᖅᑕᐃᓕᒪᑎᑦᑎᓂᕐᒧᑦ, ᑐᐊᕕᕐᓇᖅᑑᑎᑦᑎᓂᕐᒥᒃ 
ᐊᑐᖅᑕᐅᔭᕆᐊᓖᑦ, ᐊᒻᒪᓗ ᐋᖅᑭᐅᒪᑎᑦᑎᐅᔭᕐᓂᕐᒧᑦ 
ᐃᓱᒫᓘᑕᐅᔪᓂᒃ. ᑕᒪᒃᑯᐊ ᑐᑭᑖᕈᑏᑦ ᓇᓗᓇᐃᔭᐃᔾᔪᑕᐅᓂᐊᖅᑐᑦ 
ᓯᕗᓪᓕᕐᒥ ᖃᐅᔨᒋᐊᕐᕕᐅᔭᕆᐊᓕᑦ ᑐᓂᔭᐅᔭᕆᐊᓕᑦ 
ᐅᓂᒃᑳᓕᐊᖑᔪᓂᒃ ᐱᒻᒪᕆᐅᓂᓖᑦ ᐊᒻᒪᓗ ᑐᑭᓯᒋᐊᕈᑎᓂᒃ. ᑕᒪᒃᑯᐊ 
ᐃᓚᖃᕆᕗᑦ ᖃᐅᔨᒋᐊᕐᕕᐅᔪᒃᓴᐅᔪᑦ ᑕᒪᒃᑮᖕᓂ ᐱᓕᕆᕝᕕᐅᔪᓂᒃ 
ᐊᒻᒪᑦᑕᐅᖅᐊᕙᑎᓕᕆᓂᕐᒥᑦ ᐋᓐᓂᐊᖅᑕᐃᓕᒪᕐᓂᒧᑦ ᐱᓕᕆᔨᖏᑦ, 
ᐊᑐᐃᓐᓇᐅᑎᑦᑎᓂᐊᖅᑐᑦ ᓇᓕᖅᑲᖏᓐᓂᒃ ᐅᓂᒃᑳᓕᐊᒥᓂᒃ ᐊᒻᒪᓗ 
ᖃᐅᔨᓴᕐᓂᑯᖏᓐᓂᒃ ᖃᐅᔨᒋᐊᖅᑕᐅᔭᕆᐊᖃᖅᑐᑦ, 
ᐅᓂᒃᑳᓕᐊᕆᔭᐅᓗᑎᒃ, ᐊᒻᒪ ᖃᐅᔨᓴᐅᔭᕐᓗᓂᔾᔪᒃ. ᑕᒪᒃᑯᐊ 
ᑐᑭᑖᕈᑎᑦ ᐃᑲᔪᕈᑕᐅᓂᐊᕐᒪᑕ ᑕᑯᒃᓴᐅᑦᑎᐊᖅᑎᑦᑎᓂᕐᒥᒃ ᐊᒻᒪ 
ᑭᐅᕝᕕᒃᓴᐅᑦᑎᐊᕈᓐᓇᕐᓗᑎᒃ ᐊᑯᓐᓂᖓᓂ ᐊᑐᓂ ᐱᓕᕆᕝᕕᐅᔪᓂ 
ᐊᒻᒪ ᐱᑐᐃᓐᓇᐅᙱᑦᑐᒥ ᒪᓕᒋᐊᖃᖅᓗᑎᒃ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂ ᐃᓕᓐᓂᐊᕐᕕᖕᓂ 
ᓄᓇᕗᓕᒫᒥ. 

